ತುಮಕೂರು ಜಿಲ್ಲೆಯ ಸಂಕ್ಷಿಪ್ತ ಪರಿಚಯ ಇತಿಹಾಸ
ತುಮಕೂರು ಜಿಲ್ಲೆ ಸುಜನ ಜನಪದ ಜಿಲ್ಲೆ ಎಂದು ಹೆಸರಾಗಿದ್ದು, ಕಲ್ಪತರು ನಾಡೆಂದು ಕೀರ್ತಿ ಪಡೆದಿದೆ. ಇದು ಕರ್ನಾಟಕದಲ್ಲಿ ಆಗ್ನೇಯ ದಿಕ್ಕಿನಲ್ಲಿದ್ದು, ನಾಡಿನ ರಾಜಧಾನಿ ಬೆಂಗಳೂರು ನಗರಕ್ಕೆ ೬೮ ಕಿ.ಮೀ ಅಂತರದಲ್ಲಿದೆ. ಕ್ರಿ.ಶ. ೧೦ನೇ ಶತಮಾನದ ಶಾಸನವೊಂದರಲ್ಲಿ ತುಂಬೆ ಊರು ಎಂಬ ಉಲ್ಲೇಖವಿದ್ದು, ಮುಂದೆ ಇದು ತುಮಕೂರು ಎಂದಾಯಿತೆಂದು ತಿಳಿದು ಬರುತ್ತದೆ. ಹಾಗೂ ಇಲ್ಲಿಯ ಜನ ಟುಮಕಿ ಬಾರಿಸುತ್ತಿದ್ದುದ್ದರಿಂದ ತುಮಕೂರು ಆಯಿತೆಂದು ಇತಿಹಾಸ ತಿಳಿಸುತ್ತದೆ.
ತ್ರಿವಿಧದಾಸೋಹಿ ಕರ್ನಾಟಕ ರತ್ನ ಡಾ.ಶ್ರೀ.ಶ್ರೀ.ಶಿವಕುಮಾರ ಮಹಾಸ್ವಾಮಿಗಳ ಕರ್ಮಭೂಮಿ ಶ್ರೀ.ಸಿದ್ಧಗಂಗಾ ಮಠ ಜಿಲ್ಲೆಯ ಕೀರ್ತಿರತ್ನವಾಗಿದೆ.
ಶ್ರೀ ಎಡೆಯೂರು ಸಿದ್ಧಲಿಂಗೇಶ್ವರರು ನಡೆದಾಡಿದ ಪುಣ್ಯಭೂಮಿ, ನಾಟಕರತ್ನ ದಿವಂಗತ ಗುಬ್ಬಿ ವೀರಣ್ಣ, ಕನ್ನಡದ ಕಣ್ಣ ಬಿ.ಎಂ.ಶ್ರೀ., ಹಾಗೂ ಆಚಾರ್ಯ ತಿ.ನಂ.ಶ್ರೀಕಂಠಯ್ಯನವರಂತಹ ಕವಿವರ್ಯರುದಿಸಿದ ಮಾತೃ ಜಿಲ್ಲೆ ತುಮಕೂರು.
ಜಿಲ್ಲೆಯ ಭೌಗೋಳಿಕ ವಿಸ್ತೀರ್ಣ ೧೦೫೯೮ ಚ.ಕಿ.ಮೀ ಇದ್ದು ೧೨.೪೫ ಡಿಗ್ರಿ ರಿಂದ ೧೪.೨೪ ಡಿಗ್ರಿ ಉತ್ತರ ಅಕ್ಷಾಂಶ ಮತ್ತು ೭೬.೨೦ ರಿಂದ ೭೭.೩೨ ಪೂರ್ವರೇಖಾಂಶಗಳ ನಡುವೆ ನೆಲೆಸಿದೆ. ಈಶಾನ್ಯಕ್ಕೆ ಆಂದ್ರಪ್ರದೇಶ, ಪೂರ್ವಕ್ಕೆ ಕೋಲಾರ, ದಕ್ಷಿಣಕ್ಕೆ ಮಂಡ್ಯ ಮತ್ತು ವಾಯುವ್ಯಕ್ಕೆ ಹಾಸನ ಹಾಗೂ ಚಿತ್ರದುರ್ಗ ಜಿಲ್ಲೆಗಳಿವೆ. ಈಶಾನ್ಯ ಭಾಗದ ಪಾವಗಡ ಇತರೆ ತಾಲ್ಲೂಕುಗಳಿಗಿಂತ ಪೂರ್ಣವಾಗಿ ಬೇರ್ಪಟ್ಟಿರುವುದು ವಿಶೇಷವಾಗಿದೆ.
ಜಿಲ್ಲೆಯಲ್ಲಿ ಕಾವೇರಿ, ಕೃಷ್ಣ, ಉತ್ತರ ಪಿನಾಕಿನಿ, ಜಲಾನಯನ ಪ್ರದೇಶಗಳಿದ್ದು ಶಿಂಷಾ, ಜಯಮಂಗಲಿ, ಸುವರ್ಣಮುಖಿ ನದಿಗಳು ಪ್ರಮುಖವಾಗಿವೆ. ಅಲ್ಲದೆ ದೇವರಾಯನದುರ್ಗ, ಮಧುಗಿರಿ ಏಕಾಶಿಲಾಬೆಟ್ಟ, ನಿಡಗಲ್ಲು ದುರ್ಗ, ಮಿಡೀಗೆಶಿ ದುರ್ಗ, ಹುಲಿಯೂರು ದುರ್ಗ, ಸಿದ್ದರಬೆಟ್ಟ ಮುಂತಾದುವುಗಳು ಜಿಲ್ಲೆಯ ಪ್ರಸಿದ್ಧ ಬೆಟ್ಟಗಳಾಗಿವೆ.
ಇತಿಹಾಸ ಪ್ರಸಿದ್ಧ ತುಮಕೂರು ಜಿಲ್ಲೆ ಅನೇಕ ರಾಜ ಮನೆತನಗಳ ಆಡಳಿತಕ್ಕೆ ಒಳಪಟ್ಟಿತ್ತು. ಗಂಗರು, ರಾಷ್ಟ್ರಕೂಟರು, ನೊಳಂಬರು, ಜೋಳರು, ವಿಜಯನಗರದ ಅರಸರು, ಮೈಸೂರು ಅರಸರು ವಿವಿಧ ಪ್ರದೇಶಗಳಲ್ಲಿ ತಮ್ಮ ಆಡಳಿತವನ್ನು ವಿಸ್ತರಿಸಿದ್ದರು.
ಹೊಯ್ಸಳರು ಜಿಲ್ಲೆಯಲ್ಲಿ ಹಲವಾರು ದೇವಾಲಯಗಳನ್ನು ಕಟ್ಟಿಸಿದ್ದು, ಕಲೆ ಮತ್ತು ವಾಸ್ತು ಶಿಲ್ಪಕ್ಕೆ ಹೆಸರಾಗಿದೆ. ಉದಾಹರಣೆಗೆ ಕೈದಾಳ ಮತ್ತು ಅರಳಗುಪ್ಪೆ ದೇವಾಲಯಗಳು. ಜಿಲ್ಲೆಯಲ್ಲಿ ಸಾಹಿತ್ಯ ನಿರ್ಮಾಣಕ್ಕಾಗಿ ಗುಬ್ಬಿ ಮಲ್ಲಣ್ಣ ಬೆಳ್ಳಾವಿ ನರಹರಿ ಶಾಸ್ತ್ರಿ, ಬಿ.ಎಂ.ಶ್ರೀಕಂಠಯ್ಯ,ತಿ.ನಂ.ಶ್ರೀಕಂಠಯ್ಯ, ನರಸಿಂಹಚಾರ್, ರಾಘವಾಚಾರ್, ಬಿ.ಶಿವಮೂರ್ತಿಶಾಸ್ತ್ರಿ ಮುಂತಾದವರು ಶ್ರಮಿಸಿದ್ದಾರೆ. ಅಲ್ಲದೆ ಅಮೂಲ್ಯ ಸೇವೆಯ ಮೂಲಕ ತಾಳಕೆರೆ ಸುಬ್ರಮಣ್ಯ, ಬಾಣಸಂದ್ರದ ಹುಚ್ಚೆಗೌಡ, ಗುಬ್ಬಿ ತೋಂಟದಪ್ಪ, ನಿಡಸಾಲೆ ಚನ್ನಂಜಪ್ಪನವರು, ನಿಟ್ಟೂರು ಶ್ರೀನಿವಾಸರಾಯರು, ಜಿಲ್ಲೆಗಷ್ಟೆ ಅಲ್ಲದೆ ನಾಡಿಗೂ ಕೀರ್ತಿತಂದಿದ್ದಾರೆ.
ತುಮಕೂರು ಪ್ರಸಿದ್ಧ ವಿದ್ಯಾಕೇಂದ್ರವಾಗಿದ್ದು ಶ್ರೀ ಸಿದ್ಧಗಂಗಾ ಮತ್ತು ಸಿದ್ಧಾರ್ಥ ಶಿಕ್ಷಣ ಸಂಸ್ಥೆಗಳು ಪ್ರಮುಖವಾಗಿವೆ. ವೈದ್ಯಕೀಯ, ಇಂಜಿನಿಯರಿಂಗ್ ಹಾಗೂ ಶಿಕ್ಷಕರ ಶಿಕ್ಷಣ ಕಾಲೇಜುಗಳಿದ್ದು, ತುಮಕೂರು ವಿಶ್ವವಿದ್ಯಾನಿಲಯ ಆರಂಭವಾಗಿರುವುದು ವಿಶೇಷವಾಗಿದೆ.
ಸಮೃದ್ಧ ಇತಿಹಾಸ ಪರಂಪರೆ ಹೊಂದಿರುವ ಈ ಜಿಲ್ಲೆ ಅಭಿವೃದ್ಧಿಯತ್ತ ಮುನ್ನಡೆಯುತ್ತಿದೆ.
ತುಮಕೂರು ತಾಲ್ಲೂಕು ಕಿರುಪರಿಚಯ
ತುಮಕೂರು ಮೊದಲ ಹೆಸರು ತುಮ್ಮೆಗೂರು, ಎಂದು ಕ್ರಿ.ಶ. ೯೯೫ ರಲ್ಲಿ ನಿರ್ಮಿಸಲಾದ ಸೋಮೇಶ್ವರ ದೇವಾಲಯದ ಕಲ್ಲಿನ ಶಾಸನದಲ್ಲಿ ಕಾಣಬಹುದು. ಈ ಹೇರಳವಾಗಿ ತುಂಬೆ ಹೂ ಬಿಡುತ್ತಿದ್ದುದರಿಂದಲೂ ಆ ಹೆಸರು ಬಂದಿದೆ ಎಂಬ ಪ್ರತೀತಿಯಿದೆ. ಮತ್ತೊಂದು ಹೆಸರು ಟುಮುಕಿಹಳ್ಳಿ, ಸಮೀಪದ ಕೈದಾಳ (ಕ್ರೀಡಾಪುರ) ದಲ್ಲಿದ್ದ ಹೋಯ್ಸಳ ಸಾಮಂತನಾದ ಬಾಚಿದೇವ ಎಂಬುವನ ಶತೃಗಳ ದಾಳಿಯ ಬಗ್ಗೆ ಎಚ್ಚರಿಕೆ ನೀಡಲು ತಮಟೆ (ಟುಮುಕಿ) ಹೊಡೆಯುವ ಕಾವಲುಗಾರರನ್ನು ಇಲ್ಲಿ ನೆಲೆಗೊಳಿಸಿದ್ದರಿಂದ ಈ ಹೆಸರು ಬಂದಿದೆ. ತುಮಕೂರು ಪ್ರಮುಖ ಶಿಕ್ಷಣ ಕೇಂದ್ರವಾಗಿದ್ದು, ಈ ತಾಲ್ಲೂಕಿನಲ್ಲಿ ಹಲವಾರು ಶಾಸನಗಳು ದೊರೆತಿವೆ.
ತುಮಕೂರು ಜಿಲ್ಲೆಯ ಪ್ರವಾಸಿ ತಾಣಗಳು : ತಾಲ್ಲೂಕು ಮತ್ತು ಜಿಲ್ಲಾಡಳಿತ ಕಛೇರಿಗಳು, ಬುಗುಡನ ಹಳ್ಳಿ ಕೆರೆ, ನವೋದಯ ಶಾಲೆ, ತುಮಕೂರು ಡೈರಿ, ಹೆಚ್.ಎಂ.ಟಿ ಕೈಗಡಿಯಾರ ಕಾರ್ಖಾನೆ, ಸಿದ್ಧಗಂಗಾ ತಾಂತ್ರಿಕ ವಿದ್ಯಾಲಯ
ತಾಲ್ಲೂಕು ಮತ್ತು ಜಿಲ್ಲಾಡಳಿತ ಕಛೇರಿಗಳು

ಆಡಳಿತ ಮತ್ತು ಅಭಿವೃದ್ಧಿ, ಶಿಕ್ಷಣ ಹಾಗೂ ಸಾರ್ವಜನಿಕ ಸೌಲಭ್ಯಗಳಿಗೆ ಸಂಬಂಧಿಸಿದಂತೆ ತುಮಕೂರು ನಗರವು ತಾಲ್ಲೂಕು ಹಾಗೂ ಜಿಲ್ಲಾ ಕೇಂದ್ರವಾಗಿರುವುದರಿಂದ, ಅನೇಕ ಜನಪರ ಕಾರ್ಯಾಲಯಗಳನ್ನು ಹೊಂದಿದ್ದು, ಉತ್ತಮ ಆಡಳಿತ ನಡೆಸುತ್ತಿರುವ ಬಗ್ಗೆ ಜನಮೆಚ್ಚುಗೆ ಗಳಿಸಿದೆ. ಪ್ರತಿಯೊಂದು ಕಟ್ಟಡವು ವಿವಿಧ ಕ್ಷೇತ್ರಗಳ ಕಛೇರಿಗಳನ್ನು ಹೊಂದಿದ್ದು, ಅವುಗಳಲ್ಲಿ ಮುಖ್ಯವಾದವುಗಳು, ಮಿನಿ ವಿದಾನಸೌಧ, ಜಿಲ್ಲಾ ನ್ಯಾಯಾಲಯ, ಎಸ್.ಪಿ.ಕಛೇರಿ, ಜಿಲ್ಲಾ ಪಂಚಾಯತ್, ಜಿಲ್ಲಾ ಉಪನಿರ್ದೇಶಕರ ಕಛೇರಿ, ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ, ತಾಲ್ಲೂಕು ಪಂಚಾಯತ್, ಕ್ಷೇತ್ರ ಶಿಕ್ಷಣಾಧಿಕಾರಿಗಳ ಕಾರ್ಯಾಲಯ ಹಾಗೂ ಕ್ಷೇತ್ರ ಸಂಪನ್ಮೂಲ ಕೇಂದ್ರ ಮುಂತಾದ ಕಛೇರಿಗಳನ್ನು ಒಳಗೊಂಡಿದೆ.
ರೈಲ್ವೆ ನಿಲ್ದಾಣ ಹಾಗೂ ಬಸ್ ನಿಲ್ದಾಣ

ತುಮಕೂರು ನಗರದ ರೈಲು ನಿಲ್ದಾಣ ಹಾಗು ಬಸ್ ನಿಲ್ದಾಣಗಳು ಸದಾ ಜನನಿಬಿಡವಾಗಿದ್ದು, ಪ್ರತಿದಿನ ಹಗಲು ರಾತ್ರಿಗಳೆನ್ನದೆ ಸಾವಿರಾರು ಪ್ರಯಾಣಿಕರು ಪ್ರಯಾಣಿಸುತ್ತಿದ್ದಾರೆ. ಅನುಕೂಲಕರವಾದ ಈ ನಿಲ್ದಾಣಗಳು ಸಾರ್ವಜನಿಕರಿಗೆ ತಂಗುದಾಣಗಳನ್ನು ಒಳಗೊಂಡಂತೆ ಅತ್ಯುಪಯುಕ್ತವಾಗಿವೆ.
 
ಬುಗುಡನ ಹಳ್ಳಿ ಕೆರೆ
ದೂರ ಎಷ್ಟು?
ತಾಲ್ಲೂಕು : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೧೦ ಕಿ.ಮೀ

ತುಮಕೂರು ನಗರಕ್ಕೆ ಕುಡಿಯುವ ನೀರಿನ ಕ್ಷಾಮ ಎದುರಾದಂತಹ ಸಂದರ್ಭದಲ್ಲಿ, ಹೇಮಾವತಿ ನದಿಯಿಂದ ಕಾಲುವೆ ಮೂಲಕ, ನೀರನ್ನು ಹಾಯಿಸಿಕೊಂಡು ಶುದ್ಧೀಕರಣಮಾಡಿ, ತುಮಕೂರು ನಗರಕ್ಕೆ ಸರಬರಾಜು ಮಾಡಲಾಗುತ್ತಿದೆ. ಜೊತೆಗೆ ಕಾಲುವೆಗಳಿಂದ ಸುತ್ತಮುತ್ತಲಿನ ಕೆರೆಗೆ ನೀರು ಹಾಯಿಸಿ ವ್ಯವಸಾಯಕ್ಕೂ ಸಹ ಅನುಕೂಲ ಕಲ್ಪಿಸಲಾಗಿದೆ.
 
ನವೋದಯ ಶಾಲೆ

ದೇವರಾಯನ ದುರ್ಗದ ಕಾನನದ ಮಧ್ಯೆ ಕೇಂದ್ರ ಸರ್ಕಾರದ ವತಿಯಿಂದ ತೆರೆಯಲಾದ ಜವಹರ್ ನವೋದಯ ವಿದ್ಯಾಲಯವಿದ್ದು, ಎಲ್ಲ ಮೂಲ ಸೌಕರ್ಯಗಳನ್ನು ಒಳಗೊಂಡಿದೆ. ಇಲ್ಲಿ ೬ ನೇ ತರಗತಿಯಿಂದ ಪಿ.ಯು.ಸಿ ವರೆಗೆ ಮಕ್ಕಳು ವ್ಯಾಸಂಗ ಮಾಡುತ್ತಿದ್ದಾರೆ. ೫ ನೇ ತರಗತಿಯಲ್ಲಿ ತೇರ್ಗಡೆ ಹೊಂದಿದ ಜಿಲ್ಲೆಯ ಎಲ್ಲೆಡೆ ನಡೆಸಲಾಗುವ ಆಯ್ಕೆ ಪರೀಕ್ಷೆಯಲ್ಲಿ ಉತ್ತೀರ್ಣಗೊಂಡ ೮೦ ಮಕ್ಕಳು ಪ್ರತಿ ವರ್ಷ ದಾಖಲು ಮಾಡಿಕೊಳ್ಳಲಾಗುತ್ತಿದೆ. ಪೋಷಕರಿಗೆ ಹೊರೆಯಲ್ಲದ ಈ ವ್ಯವಸ್ಥೆ ತುಂಬಾ ಉತ್ತಮವಾಗಿದ್ದು ಮಕ್ಕಳಿಗೆ ಊಟ, ವಸತಿ, ಶೈಕ್ಷಣಿಕ ಹಾಗು ಇತರೆ ಸೌಲಭ್ಯಗಳನ್ನು ಉತ್ತಮ ರೀತಿಯಲ್ಲಿ  ಪೂರೈಸಲಾಗುತ್ತಿದೆ. ವಿಷಯ ಪರಿಣಿತಿ ಹೊಂದಿದ ಶಿಕ್ಷಕರು ಉತ್ತಮ ರೀತಿಯ ಗ್ರಂಥಾಲಯ, ವಿಜ್ಞಾನ ಪ್ರಯೋಗಾಲಯ, ಕ್ರೀಡಾಂಗಣ, ಸೌಲಭ್ಯಪೂರಿತ ವಸತಿ ನಿಲಯಗಳು ಕಲಿಕೆಗೆ ಉತ್ತಮ ಅವಕಾಶ ಕಲ್ಪಿಸಿದೆ.
 
ತುಮಕೂರು ಡೈರಿ
ದೂರ ಎಷ್ಟು?
ತಾಲ್ಲೂಕು : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೧೦ ಕಿ.ಮೀ

 ಸುಮಾರು ೩೦ ವರ್ಷಗಳ ಹಿಂದೆ ಸಣ್ಣ ಪ್ರಮಾಣದಲ್ಲಿ ಪ್ರಾರಂಭವಾದ ಹಾಲು ಸಂಗ್ರಹಣ ಕೇಂದ್ರ, ಈಗ ಬೃಹತ್ ಪ್ರಮಾಣದಲ್ಲಿ ಬೆಳೆದಿದ್ದು, ಸುಮಾರು ೩ ಲಕ್ಷ ಲೀ. ಹಾಲನ್ನು ಸಂಗ್ರಹಿಸುವ ಸಾಮರ್ಥ್ಯ ಹೊಂದಿದೆ. ಶೇಖರಿಸಿದ ಹಾಲನ್ನು ಸಂಸ್ಕರಿಸಿ ಸಂಶೋಧನೆಗೊಳಪಡಿಸಿ, ಪೌಷ್ಠಿಕಾಂಶಯುಕ್ತ ಹಾಲನ್ನು ರಾಜ್ಯ ಹಾಗೂ ಹೊರರಾಜ್ಯಗಳಿಗೆ ನೀಡುತ್ತಿದೆ. ಹೆಚ್ಚಿನ ಹಾಲನ್ನು ಬೆಣ್ಣೆ, ತುಪ್ಪ, ಮೊಸರು, ಮಜ್ಜಿಗೆ ಮತ್ತು ಸಿಹಿತಿಂಡಿ ತಯಾರಿಕೆಗೆ ಬಳಸುತ್ತಾರೆ. ಈ ಕೇಂದ್ರ ರೈತರ ಆಶಾಕಿರಣವಾಗಿದ್ದು, ಗ್ರಾಮದ ಹಾಲು ಒಕ್ಕೂಟಗಳಿಗೆ ಸಹಾಯಹಸ್ತ ನೀಡುತ್ತಾ ಪಶುಪಾಲನೆಗೆ ಅಗತ್ಯವಾದ ತರಬೇತಿಗಳನ್ನು ನೀಡುತ್ತಾ ಬಂದಿದೆ.
 
ಭಾರತೀಯ ತೋಟಗಾರಿಕೆ ಸಂಶೋಧನಾ ಕೇಂದ್ರ ಹಿರೇಹಳ್ಳಿ
ದೂರ ಎಷ್ಟು?
ತಾಲ್ಲೂಕು : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೧೨ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೧೨ ಕಿ.ಮೀ

ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ
ರೈತಾಪಿ ವರ್ಗದ ತೋಟದ ಬೆಳೆಗಾರರಿಗೆ ಅನುಕೂಲ ಕಲ್ಪಿಸಲು ತೆರೆಯಲಾದ ಸಂಸ್ಥೆಯೇ ಅಡಿಕೆ ಸಂಶೋಧನಾ ಕೇಂದ್ರ. ಇದು ಬೀಜ ಉತ್ವಾದನಾ ಕೇಂದ್ರವೂ ಆಗಿದ್ದು  ಉತ್ತಮ ತಳಿಗಳನ್ನು ಬೆಳೆಸಿ ರೈತರಿಗೂ ನೀಡುತ್ತಿದೆ.
 
ಹೆಚ್.ಎಂ.ಟಿ ಕೈಗಡಿಯಾರ ಕಾರ್ಖಾನೆ
ತುಮಕೂರು ಬೆಂಗಳೂರು ಮಾರ್ಗದ ಹೆದ್ದಾರಿ ಪಕ್ಕದಲ್ಲಿ ನಗರದ, ಪೂರ್ವಭಾಗದಲ್ಲಿ ೧೯೭೮ ರಲ್ಲಿ ತಲೆಯೆತ್ತಿನಿಂತ ನಗರದ ಪ್ರಥಮ ಬೃಹತ್ ಕಾರ್ಖಾನೆ ಇದಾಗಿದ್ದು ಸುಮಾರು ೧೦೦೦ ಎಕರೆ ವಿಸ್ತಾರ ಪ್ರದೇಶವನ್ನು ಆವರಿಸಿಕೊಂಡಿದೆ. ಇಲ್ಲಿ ಎಲೆಕ್ಟ್ರಾನಿಕ್ಸ್ ಗಡಿಯಾರಗಳಿಗೆ ಸಂಬಂಧಿಸಿದ ಸೂಕ್ಷ್ಮವಸ್ತುಗಳನ್ನು ಇಲ್ಲಿ ತಯಾರಿಸಲಾಗುತ್ತಿದ್ದು ಸುಮಾರು ೨೦೦೦ ಕೆಲಸಗಾರರನ್ನು ಹೊಂದಿತ್ತು. ಈಗ ಉತ್ಪಾದನಾ ಕಾರ್ಯ ಕಡಿಮೆಗೊಂಡಿದ್ದು ಸುಮಾರು ೬೦೦ ಮಂದಿ ನೌಕರರು ಕಾರ್ಯ ನಿರ್ವಹಿಸುತ್ತಿದ್ದಾರೆ.
 
ಸಿದ್ಧಗಂಗಾ ತಾಂತ್ರಿಕ ವಿದ್ಯಾಲಯ

ತುಮಕೂರ ನಗರದ ಪೂರ್ವಭಾಗದಲ್ಲಿ ಬೃಹದಾಕಾರದಲ್ಲಿ ಅಭಿವೃದ್ಧಿ ಹೊಂದಿರುವ ವಿದ್ಯಾಲಯವೇ ಎಸ್.ಐ.ಟಿ. ೧೯೬೩ ರಲ್ಲಿ ಪ್ರಾರಂಭವಾದ ಈ ಸಂಸ್ಥೆ ಮೊದಲು ಬಿ.ಇ ಸಿವಿಲ್ ಮೈಕಾನಿಕಲ್ ಹಾಗೂ ಎಲೆಕ್ಟ್ರಾನಿಕ್ ವಿಭಾಗಗಳನ್ನು ಹೊಂದಿದ್ದು ಈಗ ಎಲ್ಲ ವಿಧವಾದ ಕೋರ್ಸಗಳನ್ನು ಹೊಂದಿದೆ. ಒಟ್ಟು ೭೫೭ ಕೊಠಡಿಗಳನ್ನು ಹೊಂದಿದ್ದು ೯೮೦ ಕಂಪ್ಯೂಟರ್ ಗಳನ್ನು ಒಳಗೊಂಡ ಇಂಟರ್ ನೆಟ್ ಸಂಬಂಧವಿರುವ, ೨೫ ಕಂಪ್ಯೂಟರ್ ಸೆಂಟರ್ ಗಳನ್ನು ಹೊಂದಿದೆ. ಹಾಗೆಯೇ ೧೭ ಟೆಕ್ನಾಲಜಿ ಡಿಪಾರ್ಟ್ಮೆಂಟ್ ಗಳನ್ನು ಹೊಂದಿದೆ. ಒಟ್ಟು ೪೦೦೦ ವಿದ್ಯಾರ್ಥಿಗಳನ್ನು ಒಳಗೊಂಡ ಈ ತಾಂತ್ರಿಕ ವಿದ್ಯಾಲಯ ಸುಮಾರು ೬೫ ಎಕರೆಗಳಷ್ಟು ವಿಸ್ತಾರವನ್ನು ಹೊಂದಿದ್ದು ಸುಂದರ ಉದ್ಯಾನವನ, ಶಿವದೇವಾಲಯ, ವ್ಯಾಯಾಮ ಶಾಲೆ, ಗ್ರಂಥಾಲಯ, ಎಲ್ಲಾ ಆಟಗಳ ಸೌಲಭ್ಯವಿರುವ ಕ್ರೀಡಾಂಗಣ ಹಾಗೂ ಬಿರ್ಲಾ ಆಡಿಟೋರಿಯಂಗಳನ್ನು ಹೊಂದಿದೆ. ೧೨ ಯು.ಜಿ.ಕೋರ್ಸ್ ೭ ಪಿ.ಜಿ. ಕೋರ್ಸ್ ಹಾಗೂ ಕೈಗಾರಿಕಾ ತರಬೇತಿ ಕೇಂದ್ರಗಳನ್ನು ಹೊಂದಿದ ಈ ವಿದ್ಯಾಲಯ ಭಾರತದಲ್ಲಿ ಹೆಸರುಗಳಿಸಿದೆ.
 
ಟಿ.ವಿ.ಎಸ್. ಕಾರ್ಖಾನೆ
ತುಮಕೂರು ಬೆಂಗಳೂರು ಹೆದ್ದಾರಿಯ ೧೦ ಕಿ.ಮೀ ದೂರದಲ್ಲಿ ಎಡಭಾಗಕ್ಕೆ ೧ ಕಿ.ಮೀ ದೂರದಲ್ಲಿ ತಲೆ ಎತ್ತಿ ನಿಂತ ಕೈಗಾರಿಕೆಯೇ ಟಿ.ವಿ.ಎಸ್. ಇಲ್ಲಿ ಗಣಕಯಂತ್ರಕ್ಕೆ ಸಂಬಂಧಿಸಿದಂತೆ ಎಲ್ಲ ವಿಧವಾದ ಉಪಕರಣಗಳನ್ನು ತಯಾರಿಸುತ್ತಿದ್ದು, ಹೆಸರು ಪಡೆದಿದೆ. ಉತ್ತಮ ಸೌಲಭ್ಯದ ಶಿಕ್ಷಣ ಸಂಸ್ಥೆಯನ್ನು ಹೊಂದಿದ್ದು ವಸತಿಗೃಹಗಳು, ಉದ್ಯಾನವನ, ಆಟದ ಮೈದಾನ, ಗ್ರಂಥಾಲಯ ಇದೆ. ಇದರ ವತಿಯಿಂದ ಅನೇಕ ದೇವಾಲಯಗಳು ಜೀರ್ಣೋದ್ಧಾರಗೊಂಡಿದ್ದು ಅಕ್ಕಪಕ್ಕದ ಅನೇಕ ಸರ್ಕಾರಿ ಶಾಲೆಗಳನ್ನು ದತ್ತು ತೆಗೆದುಕೊಂಡು ಮಕ್ಕಳ ಶೈಕ್ಷಣಿಕ ಸೌಲಭ್ಯ ಪೂರೈಸುತ್ತಿದೆ.
 
ಸಿದ್ಧಾರ್ಥ ಇಂಜಿನಿಯರಿಂಗ್ ಕಾಲೇಜ್ ಮತ್ತು ಗ್ಲೋಬಲ್ ಲೈಬ್ರೆರಿ

ಇದು ಕುಣಿಗಲ್ ರಸ್ತೆಯಲ್ಲಿ ತುಮಕೂರು ನಗರದ ದಕ್ಷಿಣಭಾಗದಲ್ಲಿದೆ, ಈ ಸಂಸ್ಥೆ ಕ್ರಿ.ಶ. ೧೯೭೯ ರಲ್ಲಿ ಪ್ರಾರಂಭಗೊಂಡು, ತಾಂತ್ರಿಕ ವಿದ್ಯಾಲಯ ಹಾಗೂ ಮೇನೇಜ್ಮೆಂಟ್ ಸ್ಟಡೀಸ್ ವಿಭಾಗಗಳನ್ನು ಹೊಂದಿದೆ. ಮಲ್ಟಿ ಮೀಡಿಯಾ ಮತ್ತು ಅನಿಮೇಶನ್ ಇಲ್ಲಿ ಮಾತ್ರ ಲಭ್ಯವಿದ್ದು, ಹೊರದೇಶಗಳಿಂದಲೂ ವಿದ್ಯಾರ್ಥಿಗಳು ಆಗಮಿಸುತ್ತಾರೆ. ವಿದ್ಯಾರ್ಥಿಗಳಿಗಾಗಿ ವರ್ಷಕ್ಕೊಮ್ಮೆ “ಕಲೋತ್ಸವ” ಎಂಬ ಸಂತೋಷಕೂಟವನ್ನು ವಿಜೃಂಭಣೆಯಿಂದ ಆಚರಿಸುತ್ತಾರೆ. ಇಲ್ಲಿ ಸ್ಥಾಪಿಸಲಾಗಿರುವ ಎಲ್ಲ ಕ್ಷೇತ್ರಗಳ ಎಲ್ಲ ಮಾದರಿಯ ಎಲ್ಲ ಕೋರ್ಸ್ ಗಳ ಶೈಕ್ಷಣಿಕ ಪುಸ್ತಕಗಳನ್ನು ಒಳಗೊಂಡ ಸಿದ್ದಾರ್ಥ ಗ್ಲೋಬಲ್ ಲೈಬ್ರರಿ ಕರ್ನಾಟಕದಲ್ಲಿಯೇ ಹೆಸರಾಂತ ಸೆಟಲೈಟ್ ಆಧಾರಿತ ಲೈಬ್ರೆರಿಯಾಗಿರುತ್ತದೆ. ಇದೇ ಸಂಸ್ಥೆಯ ಸಿದ್ಧಾರ್ಥ ವೈದ್ಯಕೀಯ ಕಾಲೇಜು ಸಿದ್ಧಾರ್ಥ ನಗರದಲ್ಲಿದೆ. ಈ ಸಂಸ್ಥೆ ನೂರಾರು ಶಿಕ್ಷಣ ಸಂಸ್ಥೆಗಳನ್ನು ನಾಡಿನೆಲ್ಲೆಡೆ ನಡೆಸುತ್ತಿದೆ.
ತುಮಕೂರು ಜಿಲ್ಲೆಯ ಪ್ರವಾಸಿ ತಾಣಗಳು : ಸಿದ್ಧಗಂಗಾ ಮಠ, ದೇವರಾಯನ ದುರ್ಗ, ನಾಮದ ಚಿಲುಮೆ, ಬಸದಿ ಬೆಟ್ಟ, ಗೂಳೂರು, ಕೈದಾಳ, ಶ್ರೀ ರಾಮಕೃಷ್ಣ ವಿವೇಕಾನಂದ ಆಶ್ರಮ, ಮಹಾತ್ಮ ಗಾಂಧಿ ಕ್ರೀಡಾಂಗಣ, ಚರ್ಚ್ ಮತ್ತು ಮಸೀದಿಗಳು, ಅಗ್ನಿ ಶಾಮಕ ದಳ
ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ
ಜಿಲ್ಲಾ ಶಿಕ್ಷಣ ಮತ್ತು ತರಬೇತಿ ಸಂಸ್ಥೆ ಜಿಲ್ಲೆಯ ಶಿಕ್ಷಣದ ಮಿನಿ ವಿಶ್ವವಿದ್ಯಾಲಯ ದಂತಿದ್ದು ಜಿಲ್ಲೆಯ ಎಲ್ಲಾ ಸೇವ ಪೂರ್ವ ಹಾಗೂ ಸೇವ ನಿರತ ಶಿಕ್ಷಕರ ತರಬೇತಿ ಸಂಶೋದನೆ ಹಾಗೂ ಮಾರ್ಗದರ್ಶನ ನೀಡುತ್ತಿದೆ. ಪ್ರಸ್ತುತ ಪ್ರಾಂಶುಪಾಲರಾದ ಶ್ರೀ ಪ್ರಭಾಕರ್ ರವರ ಮಾರ್ಗದರ್ಶನದಲ್ಲಿ ಅತ್ಯಂತ ಕ್ರಿಯಾಶೀಲವಾಗಿ ಕಾರ್ಯನಿರ್ವಹಿಸುತ್ತಿದೆ ( ಚಿತ್ರ ಪುಟ ಸಂಖ್ಯೆ : ೧೭)
 
ಸಿದ್ಧಗಂಗಾ ಮಠ
ದೂರ ಎಷ್ಟು?
ತಾಲ್ಲೂಕ್ : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೬ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ: ೬ ಕಿ.ಮೀ

ಶ್ರೀಕ್ಷೇತ್ರವು ಗೋಸಲ ಸಿದ್ದೇಶ್ವರರಿಂದ ೧೪ನೇಯ ಶತಮಾನದಲ್ಲಿ ಸ್ಥಾಪಿತವಾಗಿದ್ದು, ತ್ರಿವಿಧ ದಾಸೋಹ ಕೇಂದ್ರವಾಗಿದೆ. ಶ್ರೀಕ್ಷೇತ್ರದ ಕೀರ್ತಿಯನ್ನು ಅಂತರಾಷ್ಟ್ರೀಯ ಮಟ್ಟಕ್ಕೇರಿಸಿದ ಕೀರ್ತಿ, ನೂರು ವಸಂತಗಳನ್ನು ಕಂಡ ಪರಮಪೂಜ್ಯ ಡಾ|| ಶ್ರೀ ಶ್ರೀ ಶಿವಕುಮಾರ ಸ್ವಾಮಿಗಳವರದು. ಜಾತಿ ಮತ ಭೇದವಿಲ್ಲದೆ ಸುಮಾರು ೯೦೦೦ ಮಕ್ಕಳಿಗೆ ತ್ರಿವಿಧ ದಾಸೋಹ ನೀಡುತ್ತಿದ್ದಾರೆ. ೧೨ ಶತಮಾನದ ಕಲ್ಯಾಣ ಕ್ರಾಂತಿಯನ್ನು ಇಲ್ಲಿ ಕಾಣಬಹುದಾಗಿದೆ. ವರ್ಷಕ್ಕೊಮ್ಮೆ ನಡೆಯುವ ಶ್ರೀ ಸಿದ್ದಲಿಂಗೇಶ್ವರ ಸ್ವಾಮಿ ರಥೋತ್ಸವದಲ್ಲಿ ಲಕ್ಷಾಂತರ ಮಂದಿ ಸೇರುತ್ತಾರೆ. ಇವರಿಗೆ ಅನುಕೂಲವಾಗುವಂತೆ ಕೃಷಿ ಮತ್ತು ಕೈಗಾರಿಕಾ ವಸ್ತು ಪ್ರದರ್ಶನ ಏರ್ಪಡಿಸಿ ಸಮಾಜಮುಖಿಯಾಗಿದ್ದಾರೆ. ಈ ಕ್ಷೇತ್ರದ ವತಿಯಿಂದ ಪ್ರಾಥಮಿಕ ಶಿಕ್ಷಣದಿಂದ ಉನ್ನತ ಶಿಕ್ಷಣದವರೆಗೆ ಸುಮಾರು ೧೫೦ ಶಿಕ್ಷಣ ಸಂಸ್ಥೆಗಳು ರಾಜ್ಯಾದ್ಯಂತ ವಿದ್ಯಾದಾನ ನೀಡುತ್ತಿವೆ. ಈ ಕ್ಷೇತ್ರ ಬೆಟ್ಟದ ತಪ್ಪಲಿನಲ್ಲಿದ್ದು, ಸುಂದರ ತಾಣವಾಗಿದೆ. ಈ ಕ್ಷೇತ್ರದ ಬೆಟ್ಟದ ಮೇಲೆ ಗುರುಗಳ ತಪೋಭೂಮಿಯಿದೆ, ಸ್ವಾಮಿ ದರ್ಶನ, ಗಂಗೋದ್ಭವದ ಜಲಕುಂಡಿಕೆ, ಭಕ್ತಾದಿಗಳನ್ನು ಆಕರ್ಷಿಸುತ್ತಿವೆ. ಭಕ್ತರ ಬಾಯಾರಿಕೆ ಹಿಂಗಿಸಲು, ಯತಿಗಳು ಕಲ್ಲಿನ ಬಂಡೆಯಿಂದ ಗಂಗೆಯನ್ನು ಬರಿಸಿದ ಪವಾಡದಿಂದಾಗಿ, ಈ ಕ್ಷೇತ್ರಕ್ಕೆ ಸಿದ್ಧಗಂಗೆ ಎಂದು ಹೆಸರು ಬಂದಿದೆ. “ಶಿವಗಂಗೆ ನೋಟ ಚೆಂದ, ಸಿದ್ದಗಂಗೆಯ ಊಟ ಚೆಂದ” ಎಂಬ ನಾಣ್ಣುಡಿ ಜನಜನಿತವಾಗಿದೆ ಸಂಜೆಯ ಸಾಮೂಹಿಕ ಪ್ರಾರ್ಥನೆ.
ದೇವರಾಯನ ದುರ್ಗ
ದೂರ ಎಷ್ಟು?
ತಾಲ್ಲೂಕ್ : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೧೪ ಕಿ.ಮೀ
ಜಿಲ್ಲಾ ಕೇಂದ್ರದಿಂದ : ೧೪ ಕಿ.ಮೀ
[image: https://kanaja.karnataka.gov.in/wp-content/uploads/2011/11/04_Tumkur-300x146.jpg]
ತುಮಕೂರಿನಿಂದ ವಾಯುವ್ಯ ದಿಕ್ಕಿಗೆ ಊರ್ಡಿಗೆರೆ ರಸ್ತೆಯಲ್ಲಿ ಮಲೆನಾಡಿನ ಹಸಿರು ಸೌಂದರ್ಯವನ್ನು ನೆನಪಿಸುವ, ಸುಮಾರು ೩೮೯೬ ಅಡಿ ಎತ್ತರದ ದೇವರಾಯನ ದುರ್ಗ ಗಿರಿಧಾಮ ಭಕ್ತಾದಿಗಳಿಗೆ ತೀರ್ಥಕ್ಷೇತ್ರವಾಗಿ, ಪ್ರವಾಸಿಗಳಿಗೆ ಹುರುಪು ನೀಡುವ ಸ್ಥಳವಾಗಿ, ಟ್ರಕ್ಕಿಂಗ್ ಪ್ರಿಯರಿಗೆ ಸವಾಲಾಗಿರುವ ತಾಣವಾಗಿದೆ. ವಿಜಯನಗರದ ಅರಸರ ಕಾಲದಲ್ಲಿ ಕರಿಗಿರಿ ಎಂಬ ಹೆಸರಿದ್ದು, ಕಾಲಾನಂತರ ಜಡಕನ ಆಳ್ವಿಕೆಯಿಂದ ಜಡಕದುರ್ಗ ಎಂದಾಗಿ, ಕ್ರಿ.ಶ, ೧೬೯೬ ರ ಚಿಕ್ಕದೇವರಾಯ ಒಡೆಯರು ಗೆದ್ದುದರಿಂದ ಇದು ದೇವರಾಯನ ದುರ್ಗವಾಯಿತು. ಬೆಟ್ಟದ ಮೇಲೆ ಯೋಗನರಸಿಂಹ ಮತ್ತು ಭೋಗನರಸಿಂಹ ದೇವಾಲಯಗಳಿದ್ದು ಲಕ್ಷಾಂತರ ಮಂದಿ ದೇವರ ದರ್ಶನಕ್ಕೆ ಆಗಮಿಸುತ್ತಾರೆ. ೧೮೫೮ ರಲ್ಲಿ ಮೈಸೂರು ಮುಮ್ಮಡಿ ಕೃಷ್ಣದೇವರಾಜ ಒಡೆಯರ ಕಾಲದಲ್ಲಿ ಜೀರ್ಣೋದ್ಧಾರಗೊಂಡ ದೇವಾಲಯಗಳು ಉತ್ತಮ ಸ್ಥಿತಿಯಲ್ಲಿವೆ. ಬೆಟ್ಟದ ಮೇಲೆ ರಾಮತೀರ್ಥ, ಧನುಷ್ ತೀರ್ಥ, ಕಲ್ಯಾಣಿಗಳಿವೆ, ಪಕ್ಕದಲ್ಲಿರುವ ಗುಹೆಯಲ್ಲಿ ರಾಮ, ಸೀತೆ, ಲಕ್ಷ್ಮಣ ವಿಗ್ರಹಗಳು ಪ್ರತಿಷ್ಠಾಪಿತವಾಗಿರುವ ದೃಶ್ಯ ಮನೋಹರ. ಹತ್ತಾರು ದೊಣೆಗಳು ವಿವಿಧ ಹೆಸರುಗಳಿಂದ ಭಕ್ತಾದಿಗಳನ್ನು ಆಕರ್ಷಿಸುತ್ತಿವೆ. ಇದು ಶಿಂಷಾ ಮತ್ತು ಜಯಮಂಗಲಿ ನದಿಗಳ ಉಗಮ ಸ್ಥಾನವಾಗಿದೆ, ಈ ನದಿಗಳು ಜಿಲ್ಲೆಯ ಪ್ರಮುಖ ನದಿಗಳಾಗಿವೆ, ಈ ಬೆಟ್ಟವು ಏಳು ಸುತ್ತಿನ ಕೋಟೆಗಳಿಂದ ಕೂಡಿದ್ದು ಕೋಟೆಗಳು ವಿನಾಶದ ಅಂಚಿನಲ್ಲಿವೆ. ಈಗಲೂ ಕೆಲವು ದ್ವಾರಗಳನ್ನು ಕಾಣಬಹುದಾಗಿದೆ. ಇದು ಜಿಲ್ಲೆಯ ಪ್ರಮುಖ ಪ್ರಸಿದ್ಧ ಪ್ರವಾಸಿ ತಾಣವಾಗಿದೆ.
 
ನಾಮದ ಚಿಲುಮೆ
ದೇವರಾಯನ ದುರ್ಗದ ಪಶ್ಚಿಮದ ತಪ್ಪಲಿನಲ್ಲಿ ಹರವಾದ ಬಂಡೆಯ ಮಧ್ಯದಲ್ಲಿ, ಒಳಕಲ್ಲಿನ ಆಕಾರದ ಚಿಲುಮೆಯಿದ್ದು, ಬೇಸಿಗೆಯಲ್ಲೂ ನೀರನ್ನು ಹೊರಸೂಸುತ್ತದೆ. ಈ ಒಳಕಲ್ಲಿಗೆ ಪೂಜೆ ಸಲ್ಲಿಸಿದ ನರಸಿಂಹ ಸ್ವಾಮಿ ಭಕ್ತರು ನಾಮವನ್ನು ಬಳಿದ ಕಾರಣ, ನಾಮದಚಿಲುಮೆ ಎಂಬ ಹೆಸರು ಪಡೆದಿದೆ. ಶ್ರೀರಾಮಚಂದ್ರ ಸೀತಾನ್ವೇಷಣೆಗಾಗಿ ಬರುತ್ತಿದ್ದಾಗ ಸಂಧ್ಯಾಕಾಲದ ಪೂಜೆಗೆ ನೀರು ದೊರೆಯದಿದ್ದಾಗ, ಬಾಣ ಬಿಟ್ಟು ನೀರನ್ನು ಹೊರತೆಗೆದನೆಂಬ ಪ್ರತೀತಿಯೂ ಇದೆ. ಇಲ್ಲಿಯ ಜಿಂಕೆವನ ಪ್ರವಾಸಿಗರಿಗೆ ಅಚ್ಚುಮೆಚ್ಚಾಗಿದೆ. ಸಮೀಪದಲ್ಲಿ ಔಷದೀಯ ವನವಿದೆ. ದೇವರಾಯನದುರ್ಗದ ಒಡಲಿನಲ್ಲಿರುವ ನಾಮದ ಚಿಲುಮೆ ಈ ಜಿಲ್ಲೆಯ ಪ್ರಮುಖ ಪ್ರವಾಸಿ ತಾಣವಾಗಿದೆ.
 
ಬಸದಿ ಬೆಟ್ಟ
ದೂರ ಎಷ್ಟು?
ತಾಲ್ಲೂಕು : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೯ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೯ ಕಿ.ಮೀ

ಇದು ತುಮಕೂರಿನಿಂದ ಬೆಂಗಳೂರು ಹೆದ್ದಾರಿಯಲ್ಲಿ ಪಂಡಿತನಹಳ್ಳಿ ಪಕ್ಕದಲ್ಲಿ ಏಕಶಿಲೆಯ ಬೃಹತ್ ಬಂಡೆಯ ಮೇಲಿರುವ ಜೈನ ಯಾತ್ರಾಸ್ಥಳ. ಇದು ಏಕಶಿಲಾ ಬಂಡೆಯಾಗಿದೆ. ಇದನ್ನು ಕ್ರಿ.ಶ. ೧೧೬೦ ರಲ್ಲಿ ನಿರ್ಮಿಸಲಾಗಿದ್ದು, ಮಂದರಗಿರಿ ಎಂಬ ಹೆಸರಿನಿಂದ ಪ್ರಸಿದ್ಧವಾಗಿದೆ. ಭಕ್ತರಿಗೆ ಮೆಟ್ಟಿಲನ್ನು ಬಂಡೆಯಲ್ಲಿ ಕೊರೆದು ನಿರ್ಮಿಸಲಾಗಿದೆ. ಪ್ರಾಚೀನ ಇತಿಹಾಸವನ್ನು ಶಾಸನಗಳ ಮೂಲಕ ಹೊಂದಿರುವ ಈ ಕ್ಷೇತ್ರದ ಬೆಟ್ಟದ ತುದಿಯಲ್ಲಿ ಅನೇಕ ಜೈನ ತೀರ್ಥಂಕರರ ಬಸದಿಗಳಿವೆ. ಇದೊಂದು ಪ್ರಮುಖ ಪ್ರವಾಸಿ ತಾಣವಾಗಿದೆ. ಉತ್ತರದ ತಪ್ಪಲಿನಲ್ಲಿ ಸುತ್ತುವರೆದಿರುವ ಮೈದಾಳಕೆರೆ ಇದನ್ನು ಮೋಹಕ ತಾಣವನ್ನಾಗಿಸಿದೆ. ಸುಮಾರು ೨ ವರ್ಷಗಳ ಹಿಂದೆ ಬೆಟ್ಟ ಏರುವ ತಪ್ಪಲಿನ ತಾಣದಲ್ಲಿ, ಸುಮಾರು ೨೦ ಅಡಿ ಎತ್ತರದ ಗೊಮ್ಮಟ ವಿಗ್ರಹವನ್ನು ಕಲ್ಲಿನಿಂದ ಕಡೆದು ನಿರ್ಮಿಸಲಾಗಿದೆ. ಇದು ಆಕರ್ಷಣೀಯ ಕೇಂದ್ರವಾಗಿದ್ದು ಪೂಜ್ಯನೀಯವಾಗಿದೆ.
 
ಗೂಳೂರು
ದೂರ ಎಷ್ಟು?
ತಾಲ್ಲೂಕು : ತುಮಕೂರು
ತಾಲ್ಲೂಕು ಕೇಂದ್ರದಿಂದ: ೪ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪ ಕಿ.ಮೀ

ಗಣಪನ ಖ್ಯಾತಿಯ ಈ ಗ್ರಾಮವನ್ನು ಹಿಂದೆ ಚೋಳರು, ಗಂಗರು, ರಾಷ್ಟ್ರಕೂಟರು ಸಂಸ್ಥಾನವನ್ನಾಗಿ ಮಾಡಿಕೊಂಡು ಆಳ್ವಿಕೆ ನಡೆಸುತ್ತಿದ್ದರು. ಆಗ ವೃಷಭಪುರಿ ಎಂಬ ಹೆಸರಿದ್ದು, ಮುಂದೆ ನಾಗರಿಕತೆ ಬೆಳೆಯುತ್ತಾ ಹೋದಂತೆ ಗೂಳೂರು ಎಂದು ಪರಿವರ್ತನೆಗೊಂಡಿತು. ಇಲ್ಲಿ ಪ್ರತಿವರ್ಷ ಬೃಹದಾಕಾರದ ಗಣೇಶ ಮೂರ್ತಿಯನ್ನು ಪ್ರತಿಷ್ಠಾಪಿಸುತ್ತಿದ್ದು, ಕಾರ್ತಿಕ ಮಾಸದ ಅಮಾವಾಸ್ಯೆ ಕಳೆದ, ಮಾರನೇ ದಿನ ಗಣೇಶನ ವಿಗ್ರಹವನ್ನು ಮಣ್ಣಿನಿಂದ ಮಾಡಿ, ಒಂದು ತಿಂಗಳ ಕಾಲ ಪೂಜೆ ಸಲ್ಲಿಸುವ ವಾಡಿಕೆಯುಂಟು.
 
ಕೈದಾಳ
ಗೂಳೂರಿನಿಂದ ಪಶ್ಚಿಮಕ್ಕೆ ಒಂದು ಕಿ.ಮೀ ದೂರದಲ್ಲಿ ಕಂಡುಬರುವ ಕ್ಷೇತ್ರವೇ ಕೈದಾಳ. ಇದರ ಮೊದಲ ಹೆಸರು ಕ್ರೀಡಾಪುರ. ಕ್ರಿ.ಶ.೧೧೫೦ ರಲ್ಲಿ ಹೊಯ್ಸಳ ದೊರೆ ನರಸಿಂಹನ ಕಾಲದಲ್ಲಿ ಸಾಮಂತನಾದ ಗೂಳೇಬಾಚಿದೇವ ನಿರ್ಮಿಸಿದ ಕಪ್ಪೆಚಿನ್ನಿಗರಾಯಸ್ವಾಮಿ ವಿಗ್ರಹ ಬೇಲೂರಿನ ಚನ್ನಕೇಶವಸ್ವಾಮಿಯನ್ನು ಹೋಲುವುದರಿಂದ, ಆ ಹೆಸರಿನಿಂದಲೂ ಪ್ರಸಿದ್ಧವಾಗಿದೆ. ಈ ವಿಗ್ರಹವನ್ನು ಕೆತ್ತುವ ಸಂದರ್ಭದಲ್ಲಿ, ಕಲ್ಲಿನ ಮಧ್ಯೆ ಕಪ್ಪೆಸೇರಿಕೊಂಡಿದ್ದು, ಶಿಲ್ಪಿ ಜಕಣಾಚಾರಿಯು ವಿಗ್ರಹವನ್ನು ಕೆತ್ತುವ ಸಂದರ್ಭದಲ್ಲಿ ತಂದೆ ಡಂಕಣಾಚಾರಿ ಇದನ್ನು ಮನಗಂಡು ಲೋಪವನ್ನು ತೋರಿಸಿದಾಗ, ಕೊಟ್ಟಮಾತಿನಂತೆ ಮಗ ಒಂದು ಕೈಯನ್ನು ಕತ್ತರಿಸಿಕೊಂಡನು. ನಂತರ, ಮೊಂಡಾದ ಕೈನಿಂದಲೇ ಚೆನ್ನಕೇಶವಸ್ವಾಮಿ ವಿಗ್ರಹವನ್ನು ಕೆತ್ತಿದನು. ಆ ಕ್ಷಣದಲ್ಲಿ ಶಿಲ್ಪಿಗೆ ಮತ್ತೆ ಕೈ ಮೂಡಿಬಂದಿತು. ಇದರಿಂದಾಗಿ ಈ ಗ್ರಾಮಕ್ಕೆ ಕೈದಾಳ ಎಂಬ ಹೆಸರು ಬಂದುದಾಗಿ ವಾಡಿಕೆಯಿದೆ.
 
ಶ್ರೀ ರಾಮಕೃಷ್ಣ ವಿವೇಕಾನಂದ ಆಶ್ರಮ

ಶ್ರೀ ರಾಮಕೃಷ್ಣರು ಮತ್ತು ಸ್ವಾಮಿವಿವೇಕಾನಂದರ ಧ್ಯೇಯಾದರ್ಶಗಳನ್ನು ಜನತೆಗೆ ಮುಟ್ಟಿಸುವ ಸಲುವಾಗಿ ತಲೆಯೆತ್ತಿ ನಿಂತಿರುವ, ಶ್ರೀ ರಾಮಕೃಷ್ಣಾಶ್ರಮ, ಕುಣಿಗಲ್ ರಸ್ತೆಯ ಎಡಭಾಗದಲ್ಲಿ ಪವಿತ್ರ ತಾಣವಾಗಿ ಬೆಳೆದಿದೆ. ಈ ಆಶ್ರಮ ಉಜ್ವಲ ಉಪನ್ಯಾಸನೀಡುವ ಶ್ರೀ ಸ್ವಾಮಿವೀರೇಶಾನಂದಜಿ ಸ್ವಾಮೀಜಿಯವರ ಸತ್ ನಂಕಲ್ಪದಿಂದ, ಜ್ಞಾನ ದೀವಿಗೆಯಾಗಿ ಪ್ರಜ್ವಲಿಸುತ್ತಿದೆ. ಧಾರ್ಮಿಕ ಹಾಗೂ ಶೈಕ್ಷಣಿಕ ಪ್ರಕಟಣೆಗಳನ್ನು ಮಾಡಿ, ಶೈಕ್ಷಣಿಕ ಸಮ್ಮೇಳನಗಳನ್ನು ನಡೆಸುತ್ತಾ, ಶಿಕ್ಷಣಕ್ಕೆ ಒತ್ತುನೀಡಿ ಶಿಸ್ತು, ಸಂಯಮ, ಧಾರ್ಮಿಕ ಪ್ರಿಯತೆ ಉಂಟುಮಾಡುವ ಮೂಲಕ, ವಿದ್ಯಾರ್ಥಿಗಳಿಗೆ ಮತ್ತು ವಿದ್ಯಾಸಕ್ತರಿಗೆ ಆದರ್ಶ ಪ್ರಾಯವಾಗಿದೆ. ಅಧ್ಯಯನ ಕೇಂದ್ರವೂ ಆಗಿರುವ ಈ ಆಶ್ರಮ, ಶಿಕ್ಷಣದ ಅಭಿವೃದ್ಧಿಗಾಗಿ ಸದಾ ಶ್ರಮಿಸುತ್ತಿದೆ.
 
ಮಹಾತ್ಮ ಗಾಂಧಿ ಕ್ರೀಡಾಂಗಣ

ತುಮಕೂರು ನಗರದ ಪ್ರಥಮ ದರ್ಜೆ ಕಾಲೇಜಿನ ಪಕ್ಕದಲ್ಲಿರುವ, ಅತಿ ದೊಡ್ಡ ಹಾಗೂ ಸೌಲಭ್ಯಪೂರಿತವಾಗಿರುವ ಮಹಾತ್ಮ ಗಾಂಧಿ ಕ್ರೀಡಾಂಗಣ, ಎಲ್ಲ ಸ್ಪರ್ಧೆ ಮತ್ತು ಆಟೋಟಗಳಿಗೆ ಅನುಕೂಲವಾಗಿದೆ. ಇಲ್ಲಿ ನಾಡಹಬ್ಬ ಹಾಗೂ ರಾಷ್ಟ್ರೀಯ ಹಬ್ಬಗಳನ್ನು ಧ್ವಜಾರೋಹಣದೊಂದಿಗೆ ಅದ್ದೂರಿಯಿಂದ ಆಚರಿಸಲಾಗುತ್ತದೆ.
 
ಚರ್ಚ್ ಮತ್ತು ಮಸೀದಿಗಳು

 ತುಮಕೂರು ನಗರದ ಮಧ್ಯಬಾಗದಲ್ಲಿ ಅತ್ಯಂತ ಪ್ರಾಚೀನವಾದ ಚರ್ಚ್ ಮತ್ತು ಮಸೀದಿಗಳು ಇದ್ದು, ಸುಂದರ ಕಟ್ಟಡಗಳನ್ನು ಹೊಂದಿವೆ. ಇವು ಧಾರ್ಮಿಕ ಪ್ರಾರ್ಥನಾ ನೆಲೆಗಳಾಗಿದ್ದು, ಪ್ರಖ್ಯಾತಿ ಹೊಂದಿವೆ. ಮಂಡಿಪೇಟೆ ಬಳಿಯಿರುವ ಆಂಗ್ಲರು ಆಳ್ವಿಕೆಯ ಕಾಲದ, ಕ್ರಿ.ಶ. ೧೮೪೮ ರಲ್ಲಿ ಕ್ರೈಸ್ತಮಿಷನರಿ ಶಾಲೆತೆರೆಯುವ ಮೂಲಕ ಸ್ಥಾಪನೆಯಾದ ಚರ್ಚ್ ಸುಂದರವಾದ ಕಟ್ಟಡ ವಾಗಿದೆ.
 
ಅಗ್ನಿ ಶಾಮಕ ದಳ

ಇದು ತುಮಕೂರು ನಗರದ ಪೂರ್ವ ಭಾಗದಲ್ಲಿ ಹೆಚ್.ಎಂ.ಟಿ. ಕಾರ್ಖಾನೆಯ ಎದುರು ಬೆಂಗಳೂರು ರಸ್ತೆಯಲ್ಲಿದೆ. ೧೯೮೫ ರಲ್ಲಿ ಸುಸಜ್ಜಿತವಾಗಿ ರೂಪುಗೊಂಡ, ಈ ಅಗ್ನಿಶಾಮಕ ದಳವು ಉತ್ತಮ ರೀತಿಯ ಅಗ್ನಿಶಾಮಕ ವಾಹನಗಳನ್ನು ಹೊಂದಿ ಕಾರ್ಯನಿರ್ವಹಿಸುತ್ತಿದೆ.
ಕುಣಿಗಲ್ ತಾಲ್ಲೂಕು ಪ್ರವಾಸಿ ತಾಣಗಳು : ಕೈಗಾರಿಕ ಸಂಕೀರ್ಣ, ಕುಣಿಗಲ್ ಕೆರೆ, ಜಾನ್ಸನ್ ಟೈಲ್ಸ್ ಕಾರ್ಖಾನೆ, ಕುದುರೆ ಫಾರಂ, ಕಗ್ಗೆರೆ, ಎಡೆಯೂರು, ಮಾರ್ಕೋನಹಳ್ಳಿ ಜಲಾಶಯ
ಇದು ತುಮಕೂರು ಜಿಲ್ಲೆಯ ದಕ್ಷಿಣ ತುದಿಯಲ್ಲಿದ್ದು ಈ ತಾಲ್ಲೂಕಿನಲ್ಲಿ ದೊಡ್ಡಕೆರೆ, ಕುದುರೆ ಫಾರಂ, ಮಾರ್ಕೋನಹಳ್ಳಿ ಜಲಾಶಯ ಮುಂತಾದ ಪ್ರಮುಖ ಸ್ಥಳಗಳಿವೆ.
ದೊಡ್ಡಕೆರೆ ಬಳಿ ಬೃಹದಾಕಾರದ ಕಲ್ಲುಗಳಿದ್ದು, ಅದರ ಮೇಲೆ ಶಿವಪಾರ್ವತಿಯರು ನರ್ತನ ಮಾಡಿದ್ದರಿಂದ “ಕುಣಿಯುವಕಲ್ಲು” ಎಂದು ಹೆಸರುವಾಸಿಯಾಗಿದ್ದು, ಕ್ರಮೇಣ ಕುಣಿಗಲ್ ಎಂದು ನಾಮಕರಣವಾಗಿದೆ, ಎಂದು ಇತಿಹಾಸ ತಿಳಿಸುತ್ತದೆ.
ಕೈಗಾರಿಕ ಸಂಕೀರ್ಣ:-
ದೂರ ಎಷ್ಟು?
ತಾಲ್ಲೂಕು : ಕುಣಿಗಲ್
ತಾಲ್ಲೂಕು ಕೇಂದ್ರದಿಂದ: ೮ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪೮ ಕಿ.ಮೀ

’ಇಂಡೋ ಸ್ಪಾನಿಷ್ ಟೇಸ್ಟಿ ಫುಡ್ ಕೈಗಾರಿಕೆಯ ಹೊರನೋಟ’
ತಾಲ್ಲೂಕಿನ ಪೂರ್ವಕ್ಕೆ ಅಂಚೆಪಾಳ್ಯದ ಬಳಿ ’ಜಾನ್ಸನ್ ಟೈಲ್ಸ್’ ವಿಂಡರ್ ಬರ್ಗರ, ರೆಕ್ಸಾಲ್,ಸ್ಯಾಮಿ ಕೆಮಿಕಲ್ಸ್ ’ಇಂಡೋ ಸ್ಪಾನಿಷ್ ನಂತಹ ಬಹುರಾಷ್ಟ್ರೀಯ ಸಹಭಾಗಿತ್ವದ ೧೦ ಕ್ಕೂ ಹೆಚ್ಚು ಕೈಗಾರಿಕೆಗಳಿವೆ. ’ಇಂಡೋ ಸ್ಪಾನಿಷ್ ಟೇಸ್ಟಿ ಫುಡ್ ಸಂಸ್ಥೆಯು ಮೆಡಿಸಿನ್ ಸೌತೆಕಾಯಿಯನ್ನು ರೈತರು ಬೆಳೆಯಲು ಪ್ರೋತ್ಸಾಹಿಸಿ ಅವರಿಂದ ಬೆಂಬಲ ಬೆಲೆಗೆ ಕೊಂಡು ಸಂಸ್ಕರಿಸಿ ಬೇಬಿ ಕಾರ್ನ ಉಪ್ಪಿನ ಕಾಯಿಯಂತಹ ತಿನಿಸುಗಳನ್ನು ತಯಾರಿಸಿ, ಸ್ಪೈನ್ ಮತ್ತು ಯೂರೋಪ್ ದೇಶಗಳಿಗೆ ರಫ್ತು ಮಾಡುತ್ತಾರೆ.
 
ಕುಣಿಗಲ್ ಕೆರೆ

“ಮೂಡಲ್ ಕುಣಿಗಲ್ ಕೆರೆ ನೋಡೋರ್ಗೋಂದೈಭೋಗ” ಎಂಬ ಜನಪದ ಗೀತೆ ಕುಣಿಗಲ್ ದೊಡ್ಡಕೆರೆಗೆ ಸಂಬಂಧಿಸಿದ್ದು. ಸಂಪೂರ್ಣವಾಗಿ ತುಂಬಿದಾಗ೧೪ ಮೈಲಿ ಸುತ್ತಳತೆಯುಳ್ಳದ್ದಾಗಿರುವುದೆಂದು ಹೇಳಲಾಗುವ ಈ ಕೆರೆಯಲ್ಲಿ, ಉತ್ತರ ದೇಶದಿಂದ ಬಂದು ಇಲ್ಲಿ ಸ್ನಾನ ಮಾಡಿ ಕುಷ್ಠರೋಗವನ್ನು ಕಳೆದುಕೊಂಡ ನೃಂಗನೆಂಬ ಚಕ್ರವರ್ತಿ ಕಟ್ಟಿಸಿದನೆಂದು ಸ್ಥಳಪುರಾಣ ಹೇಳುತ್ತದೆ. ಚೋಳರ ಕಾಲದಲ್ಲಿ ನಿರ್ಮಿತವಾದ  ’ಕೊಂಕನೋಮೇಶ್ವರ’ದೇವಾಲಯ, ಅಲ್ಲದೆ ಪಂಚಲಿಂಗಗಳು, ನಾಗಶಿಲೆಗಳು ಪ್ರತಿಷ್ಠಾಪನೆಗೊಂಡಿವೆ. ಈ ಕೆರೆಗೆ ಇತ್ತೀಚೆಗೆ ಹೇಮಾವತಿ ನದಿ ನೀರನ್ನು ಬಿಡಲಾಗುತ್ತಿದೆ.
ಶ್ರೀ ಸೋಮೇಶ್ವರ ದೇವಾಲಯವನ್ನು ಒಳಗೊಂಡಂತೆ ಮೂಡಲ್ ಕುಣಿಗಲ್ ಕೆರೆಯ ಸುಂದರ ನೋಟ ನೋಡಲು ಚೆನ್ನ.
 
ಜಾನ್ಸನ್ ಟೈಲ್ಸ್ ಕಾರ್ಖಾನೆ
ಜಾನ್ಸನ್ ಟೈಲ್ಸ್ ಕಾರ್ಖಾನೆಯು ಬೃಹತ್ ಕೈಗಾರಿಕೆಯಾಗಿದ್ದು, ಇದರ ಉತ್ಪನ್ನವಾದ ಟೈಲ್ಸ್ ಗಳನ್ನು ಅತಿ ಹೆಚ್ಚು ಪ್ರಮಾಣದಲ್ಲಿ ಶ್ರೀಲಂಕಾ ಮತ್ತು ನೈಜೀರಿಯಾ ದೇಶಗಳಿಗೆ ರಫ್ತು ಮಾಡಲಾಗುತ್ತಿದೆ.

ಜಾನ್ಸನ್ ಟೈಲ್ಸ್ ಕಾರ್ಖಾನೆಯ ಹೊರನೋಟ

ರೆಕ್ಸಾಲ್ ಕಾರ್ಖಾನೆಯ ಹೊರನೋಟ

ಕುದುರೆ ಫಾರಂ
ದೂರ ಎಷ್ಟು?
ತಾಲ್ಲೂಕು : ಕುಣಿಗಲ್
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪೦ ಕಿ.ಮೀ

ಭಾರತದ ಮೊದಲ ಅಶ್ವವರ್ಧನ ಶಾಲೆ (ಸ್ಟಡ್ ಫಾರಂ) ಎನಿಸಿರುವ ಕುದುರೆ ಫಾರಂನ್ನು ಟಿಪ್ಪುಸುಲ್ತಾನ್ ಕಾಲದಲ್ಲಿ, ಸೈನ್ಯಕ್ಕೆ ಕುದುರೆಗಳನ್ನು ಸರಬರಾಜು ಮಾಡುವ ಉದ್ದೇಶದಿಂದ ಪ್ರಾರಂಬಿಸಲಾಯಿತು. ೩೧೪ ಎಕರೆ ವಿಸ್ತೀರ್ಣವಿರುವ ಈ ಕುದುರೆ ಫಾರಂನಲ್ಲಿ, ಈಗ ಜೂಜಿನ ಕುದುರೆಗಳ ತಳಿಗಳನ್ನು ಬೆಳೆಸಲಾಗುತ್ತದೆ. ಈಗ ಸ್ಟಡ್ ಫಾರಂ ಮದ್ಯದ ದೊರೆ ಕುದುರೆಗಳಷ್ಟೇ ಉತ್ತಮವೆನಿಸಿ ಹಲವಾರು ರೇಸ್ ಗಳಲ್ಲಿ ಹೊಸ ದಾಖಲೆಗಳನ್ನು ಸ್ಥಾಪಿಸಿವೆ. ಕುಣಿಗಲ್ ಕಿಂಬರ್ಲಿ ಎಂದು ಹೆಸರುಪಡೆದಿದೆ.
 
ಕಗ್ಗೆರೆ
ನಾಗಿನಿ ತೀರದ ಈ ಕ್ಷೇತ್ರವು ಶ್ರೀ ತೋಂಟದ ಸಿದ್ಧಲಿಂಗಸ್ವಾಮಿಗಳ ತಪೋಭೂಮಿಯಾಗಿದ್ದು. ಅವರು ತಪಸ್ಸಿಗೆ ಕುಳಿತಾಗ ಅವರ ಮೈಮೆಲೆ ಹುತ್ತ ಬೆಳೆಯಿತೆಂದೂ, ಅದರ ಮೇಲೆ ಹಸುವೊಂದು ನಿತ್ಯವೂ ಹಾಲು ಕರೆಯುತ್ತಿತ್ತೆಂದು ಪ್ರತೀತಿ ಇದೆ. ಇದರ ಸುತ್ತ ಅಲ್ಲಿ ಉದ್ಯಾನವನವನ್ನು ನಿರ್ಮಿಸಲಾಗಿದೆ.
 
ಎಡೆಯೂರು
ದೂರ ಎಷ್ಟು?
ತಾಲ್ಲೂಕು : ಕುಣಿಗಲ್
ತಾಲ್ಲೂಕು ಕೇಂದ್ರದಿಂದ: ೨೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ


ಶ್ರೀಕ್ಷೇತ್ರವು ಉತ್ತಮ ಪ್ರವಾಸಿ ಮತ್ತು ಧಾರ್ಮಿಕ ಕೇಂದ್ರವಾಗಿದ್ದು ಕ್ರಿ.ಶ. ೧೫ನೇ ಶತಮಾನಕ್ಕೆ ಸೇರಿದ ವೀರಶೈವ ಧರ್ಮಗುರುಗಳಾದ ಶ್ರೀ ತೋಂಟದ ಸಿದ್ಧಲಿಂಗೇಶ್ವರಸ್ವಾಮಿಗಳ ಸಮಾಧಿ ಇದೆ. ಇದು ವೀರಶೈವ ಧಾರ್ಮಿಕ ಕೇಂದ್ರವಾಗಿದ್ದರೂ, ಜಾತಿಮತಗಳ ಭೇದ ವಿಲ್ಲದೆ ಎಲ್ಲಾಮತಗಳ ಭಕ್ತರೂ ಶ್ರೀಕ್ಷೇತ್ರಕ್ಕೆ ಬರುತ್ತಾರೆ.
ಶ್ರೀಕ್ಷೇತ್ರದ ದೇವಾಲಯವು ದ್ರಾವಿಡ ವಾಸ್ತು ಶೈಲಿಯಲ್ಲಿದ್ದು, ಮಹಾದ್ವಾರದ ಬಲಬದಿಯ ಪ್ರಾಂಗಣವನ್ನು ಚನ್ನವೀರಪ್ಪ ಒಡೆಯರ್ ನಿರ್ಮಿಸಿದರೆಂದು ತಿಳಿದುಬರುತ್ತದೆ. ಹಜಾರದ ಛಾವಣಿಯ ಮೇಲೆ ಸಿದ್ಧಲಿಂಗೇಶ್ವರಸ್ವಾಮಿಗಳ ಜೀವನದ ಹಲವು ದೃಶ್ಯಗಳನ್ನು ಚಿತ್ರಿಸಲಾಗಿದೆ.
 
ಮಾರ್ಕೋನಹಳ್ಳಿ ಜಲಾಶಯ
ದೂರ ಎಷ್ಟು?
ತಾಲ್ಲೂಕು : ಕುಣಿಗಲ್
ತಾಲ್ಲೂಕು ಕೇಂದ್ರದಿಂದ: ೨೩ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೫೩ ಕಿ.ಮೀ

ಶಿಂಷಾನದಿಗೆ ಅಡ್ಡಲಾಗಿ, ಅಮೃತೂರಿನ ಬಳಿ ಕ್ರಿ.ಶ. ೧೯೩೦ರಲ್ಲಿ ಕಟ್ಟಿರುವ ಅಣೆಕಟ್ಟು ಮಾರ್ಕೋನಹಳ್ಳಿ ಜಲಾಶಯ. ಮೈಸೂರು ಅರಸರಾದ ನಾಲ್ವಡಿ ಶ್ರೀ ಕೃಷ್ಣರಾಜ ಒಡೆಯರ್ ರವರಿಂದ ನಿರ್ಮಿಸಲ್ಪಟ್ಟಿದ್ದು, ಇದರ ಯೋಚನೆಯನ್ನು ಭಾರತರತ್ನ ಶ್ರೀ.ಸರ್.ಎಂ. ವಿಶ್ವೇಶ್ವರಯ್ಯನವರು ರೂಪಿಸಿದರು. ಈ ಅಣೆಕಟ್ಟಿನ ಎತ್ತರ ೨೨.೨ ಮೀ, ಉದ್ದ ೧೬೦೯ ಮೀ, ನೀರಿನ ಪ್ರಮಾಣ ೮೮೦ ಯೂನಿಟ್ ಗಳು, ೮ ಅಡಿ ವ್ಯಾಸದ ೨೦೦೦ ಕ್ಯೂಸೆಕ್ಸ್ ನೀರನ್ನು ಹೊರಹಾಕುವ ಸೈಫನ್ ಗಳನ್ನು ಅಳವಡಿಸಿರುವುದು ಇದರ ವಿಶಿಷ್ಠ ತಾಂತ್ರಿಕ ರಚನೆಯಾಗಿದೆ. ಈ ಜಲಾಶಯಕ್ಕೆ ಹೇಮಾವತಿ ನದಿ ನೀರನ್ನು ಹರಿಸುತ್ತಿರುವುದರಿಂದ ಕುಣಿಗಲ್ ತಾಲ್ಲೂಕಿಗೆ ಜೀವನಾಡಿಯಾಗಿದೆ. ಇದು ಜಿಲ್ಲೆಯ ದೊಡ್ಡನೀರಾವರಿ ಯೋಜನೆಯಾಗಿದೆ.
ಚಿಕ್ಕನಾಯಕನಹಳ್ಳಿ ತಾಲ್ಲೂಕು ಪ್ರವಾಸಿ ತಾಣಗಳು : ಗೋಡೆಕೆರೆ ಗುರುಸಿದ್ದರಾಮೇಶ್ವರ ಸ್ವಾಮಿ ತಪೋವನ, ತೀರ್ಥಪುರ, ಹಿಂದೂ ಮುಸ್ಲಿಮ್ ಭಾವೈಕ್ಯತೆ ಸಂಕೇತವಾದ ತಾತಯ್ಯನವರ ಘೋರಿ, ಮದಲಿಂಗ ಕಣಿವೆ, ಗಾಳಿಯಂತ್ರಗಳಿಂದ ವಿದ್ಯುತ್ ತಯಾರಿಸುವ ನೋಟ, ಯೋಗಮಾಧವ ಸ್ವಾಮಿ ದೇವಾಲಯ, ಬೋರನ ಕಣಿವೆ ಜಲಾಶಯ
ಚಿಕ್ಕನಾಯಕನಹಳ್ಳಿ ಬಯಲು ಸೀಮೆಯ ಭವ್ಯತಾಣ ಕಾಡು ಕಡಿಮೆ ಮಳೆಯು ಕಡಿಮೆ ಅಲ್ಲಲ್ಲಿ ಬೋಳುಕಣಿವೆ ಗುಡ್ಡಗಳಿವೆ. ಸಮೃದ್ದ ಖನಿಜ ಸಂಪತ್ತಿದೆ. ಇತಿಹಾಸ ಕಾಲದಲ್ಲಿ ರಾಷ್ಟ್ರಕೂಟರು ಕಲ್ಯಾಣ ಚಾಲುಕ್ಯರು ಹೊಯ್ಸಳರು ವಿಜಯನಗರ ಮತ್ತು ಮೈಸೂರು ಅರಸರು ಆಳಿದ ಪ್ರದೇಶ ಪಾಳೇಗಾರರಲ್ಲಿ ಎರಡನೆಯವನಾದ ಸಾಲಿನಾಯಕನು (೧೫೫೪ ರಿಂದ ೧೫೮೦) ತನ್ನ ತಮ್ಮ ಚಿಕ್ಕನಾಯಕನ ಶೌರ್ಯ ಸಾಹಸಗಳನ್ನು ಮೆಚ್ಚಿ. ಅವನ ಹೆಸರನ್ನು ತಾನು ಸ್ಥಾಪಿಸಿದ ಪಟ್ಟಣಕ್ಕೆ ಇಟ್ಟನಂತೆ ಅದೇ ಚಿಕ್ಕನಾಯಕನಹಳ್ಳಿ ಎಂದು ಹೆಸರಾಗಿದೆ.
 
ಗೋಡೆಕೆರೆ ಗುರುಸಿದ್ದರಾಮೇಶ್ವರ ಸ್ವಾಮಿ ತಪೋವನ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೦ ಕಿ.ಮೀ

ಇದಕ್ಕೆ ಮೊದಲು ಕಾರೆಹಳ್ಳಿ ಎಂಬ ಹೆಸರಿತ್ತು. ವೀರಶೈವ ಶರಣರಲ್ಲಿ ಒಬ್ಬನಾದ ಸಿದ್ಧರಾಮರು ಸಂಚರಿಸುವಾಗ ಮಾರ್ಗ ಮದ್ಯದಲ್ಲಿ ಭಕ್ತನೊಬ್ಬನಿಂದ ತುಂಡು ಗೋಡೆಯೊಂದನ್ನು ಬಿಕ್ಷೆಯಾಗಿ ಪಡೆದು, ಅದರ ಮೇಲೆ ಕುಳಿತು ಆಕಾಶ ಮಾರ್ಗವಾಗಿ ಸಂಚರಿಸಿ ಕಾರೆಹಳ್ಳಿಯ ಕೆರೆಯೊಳಕ್ಕೆ ಇಳಿದು ಅಲ್ಲಿ ಗದ್ದುಗೆಯನ್ನು ಸ್ಥಾಪಿಸಿದನು ಇದರಿಂದ ಆ ಊರಿಗೆ ಗೋಡೆಕೆರೆ ಎಂದು ಹೆಸರು ಬಂದಿತು. ಇಲ್ಲಿ ವಿಶಾಲವಾದ ತಪೋವನ ಇದ್ದು ಯಲವತ್ತಹಣ್ಣು ವಿಶೇಷವಾಗಿದೆ.
 
ತೀರ್ಥಪುರ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ
ತೀ.ನಂ.ಶ್ರೀಕಂಠಯ್ಯ ( ೧೯೦೬ ರಿಂದ ೧೯೬೬ ) “ಸಂಯಮ ಬಾಳಿನ ಒಂದು, ಆಂತರಿಕ ರೀತಿ ಸಭ್ಯತೆ, ಅದು ಹೊರಗೆ ವ್ಯಕ್ತವಾಗುವ ರೀತಿ” ಎಂದು ನುಡಿದಿರುವ ತೀ.ನಂ ಶ್ರೀ ರವರು ಜನಿಸಿದ್ದು ತೀರ್ಥಪುರದಲ್ಲಿ, ತಂದೆ ನಂಜುಂಡಯ್ಯ ತಾಯಿ ಬಾಗೀರಥಮ್ಮ. ತೀ.ನಂ.ಶ್ರೀರವರು ರೆವಿನ್ಯೂ ಇಲ್ಲಖೆಯಲ್ಲಿ ಕೆಲಸಕ್ಕೆ ಸೇರಿ, ಅದನ್ನು ತ್ಯಜಿಸಿ ಅಧ್ಯಾಪಕ ವೃತ್ತಿಗೆ ಬಂದರು. ಭಾರತೀಯ ಕಾವ್ಯ ಮೀಮಾಂಸೆ ಇವರ ಪ್ರಮುಖ ಕೃತಿ. ಈ ಕೃತಿಗೆ ಪಂಪ ಪ್ರಶಸ್ತಿ ದೊರೆತಿದೆ.
 
ಹಿಂದೂ ಮುಸ್ಲಿಮ್ ಭಾವೈಕ್ಯತೆ ಸಂಕೇತವಾದ ತಾತಯ್ಯನವರ ಘೋರಿ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೦ ಕಿ.ಮೀ

ಜಾತಿ ಧರ್ಮಗಳ ಬೇದವಿಲ್ಲದೆ ಹಿಂದೂ ಮುಸ್ಲಿಮ್ ಭಾವೈಕ್ಯತೆಯ ಸಂದೇಶವನ್ನು ಸಾರಿ ತಮ್ಮ ಪವಾಡಗಳಿಂದ ಜನಮನ ಸೂರೆಗೊಂಡಿದ್ದರು. ಭಕ್ತನೊಬ್ಬನು ಬಡತನದ ನೋವಿನಿಂದ ತಾತಯ್ಯನವರನ್ನು ಕೇಳಿಕೊಂಡು ಪರಿಹಾರ ಕಾಣಲು ಬಂದಾಗ, ಹುತ್ತದೊಳಗೆ ಹೋಗುತ್ತಿದ್ದ ಹಾವನ್ನು ಕಂಡ ತಾತಯ್ಯನವರು ಅದನ್ನು ಹಿಡಿದುಕೊ, ನಿನ್ನ ಕಷ್ಟ ಪರಿಹಾರವಾಗುವುದು ಎಂದಾಗ, ಭಕ್ತನು ಹೆದರಿದನು. ಆಗ ತಾತಯ್ಯನವರು ಹೆದರಬೇಡ ದೈರ್ಯವಾಗಿ ಹಿಡಿದುಕೊ ಎನ್ನುವಷ್ಟರಲ್ಲಿ ಹಾವಿನ ಬಾಲ ಮಾತ್ರ ಹುತ್ತದ ಹೊರಗಿತ್ತು. ಭಕ್ತನು ಆ ಬಾಲವನ್ನು ಹಿಡಿದ ತಕ್ಷಣ, ಅದು ಚಿನ್ನವಾಗಿ ಮಾರ್ಪಟ್ಟಿತು. ಹೀಗೆ ನೂರಾರು ಪವಾಡಗಳಿಂದ ಪವಾಡಪುರುಷರೆನಿಸಿದ್ದಾರೆ. ಘೋರಿ ಸ್ಥಳದಲ್ಲಿ ನಡೆಯುವ ತಾತಯ್ಯನ ಉರುಸ್ ಪ್ರಸಿದ್ದಿಯಾಗಿದೆ.
 
ಮದಲಿಂಗ ಕಣಿವೆ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ

ಇದನ್ನು ಸುತ್ತು ಕಣಿವೆಯಂತಲೂ ಕರೆಯುತ್ತಾರೆ. ಚಿಕ್ಕನಾಯಕನಹಳ್ಳಿಯಿಂದ ತೀರ್ಥಪುರಕ್ಕೆ ಹೋಗುವ ಹಾದಿಯಲ್ಲಿ ಈ ಕಣಿವೆಯನ್ನು ಕಾಣಬಹುದು. ಸಹಜ ಸುಂದರ ನಿಸರ್ಗದ ಈ ತಾಣ ಕಾವ್ಯಸ್ಪೂರ್ತಿಯ ತಾಣವಾಗಿದೆ.
ಮಾಸ್ತಿಯವರ “ಮದಲಿಂಗ ಕಣಿವೆ”- ನೀಳ್ಗವನ ಈ ಕಣಿವೆಯನ್ನಾದರಿಸಿದೆ.
 
ಗಾಳಿಯಂತ್ರಗಳಿಂದ ವಿದ್ಯುತ್ ತಯಾರಿಸುವ ನೋಟ:
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೩೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ

ಗಾಣದಾಳು-ಶಿರಾ ರಸ್ತೆಯಲ್ಲಿ ಹೊಯ್ಸಳ ಕಟ್ಟೆ ಗೀಟ್ ನಿಂದ ೮ ಕಿ.ಮೀ ದೂರದಲ್ಲಿ ಮಲೇನೂರು ಸಮೀಪದ ಬೆಟ್ಟಾಗುಡ್ಡಗಳ ಕಣಿವೆಯಲ್ಲಿ ಸ್ಥಾಪಿಸಿದೆ, ಗಾಳಿಯಿಂದ ವಿದ್ಯುತ್ ಉತ್ಪಾದನೆ ಮಾಡುವಲ್ಲಿ ಇವು ಸಹಕಾರಿಯಾಗಿವೆ. ಹೊಸದುರ್ಗ-ಶಿರಾ ತಾಲ್ಲೂಕು ಗುಡ್ಡದ ಸಮೀಪದಲ್ಲಿ ೧೨ ಸ್ವೀಕೃತಿ ಕೇಂದ್ರಗಳು ಮತ್ತು ೪೩ ಯಂತ್ರಗಳು ಕಾರ್ಯನಿರ್ವಹಿಸುತ್ತಿವೆ. ಇವು ಖಾಸಗಿ ಕಂಪನಿಯ ಒಡೆತನದಲ್ಲಿದ್ದು, ಆಂಧ್ರಪ್ರದೇಶ ರಾಜ್ಯಕ್ಕೆ ವಿದ್ಯುತ್ ಪೂರೈಕೆ ಮಾಡುತ್ತಿವೆ.
 
ಯೋಗಮಾಧವ ಸ್ವಾಮಿ ದೇವಾಲಯ, ಶೆಟ್ಟೀಕೆರೆ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೮ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೮ ಕಿ.ಮೀ

ಹೊಯ್ಸಳರ ಕಾಲದ ಅಗ್ರಹಾರ ವಿದ್ದಿತು. ಈ ಗ್ರಾಮದಲ್ಲಿ ಕಲಾ ದೃಷ್ಟಿಯಿಂದ ಮುಖ್ಯವಾದ ದೇವಾಲಯ ಯೋಗಮಾದವ ದೇವಾಲಯವಾಗಿದ್ದು, ಇದು ತ್ರಿಕೂಟ ಮಾದರಿಯಲ್ಲಿದೆ. ಈ ದೇವಾಲಯವು ನಕ್ಷತ್ರಾಕಾರವಾಗಿರುವ. ಈ ದೇವಾಲಯವು ನಕ್ಷತ್ರಾಕಾರವಾಗಿರುವ. ಮೂರು ಅಡಿ ಎತ್ತರದ ಜಗಲಿಯ ಮೇಲೆ ನಿರ್ಮಿತವಾಗಿದೆ. ದೇವಾಲಯದ ಗೋಡೆಯು ಐದು ಚಿತ್ರಪಟ್ಟಿಕೆಗಳನ್ನು ಒಳಗೊಂಡಿದೆ. ಗೋಡೆಯ ಮೇಲೆ ಸಣ್ಣ ಗೋಪುರಗಳಿವೆ. ವಿಮಾನವು ನಾಲ್ಕು ಸಾಲು ಶಿಖರಗಳನ್ನು ಹಾಗೂ ಕಲ್ಲಿನ ಕಳಸವನ್ನು ಹೊಂದಿದೆ. ಗರುಡ ಪೀಠದ ಮೇಲೆ ೯ ಅಡಿ ಯೋಗಮಾಧವನ ಸುಂದರ ವಿಗ್ರಹವಿದೆ.
 
ಬೋರನ ಕಣಿವೆ ಜಲಾಶಯ
ದೂರ ಎಷ್ಟು?
ತಾಲ್ಲೂಕು : ಚಿ.ನಾ.ಹಳ್ಳಿ
ತಾಲ್ಲೂಕು ಕೇಂದ್ರದಿಂದ: ೩೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೧೦೦ ಕಿ.ಮೀ

ಬೋರನ ಕಣಿವೆ ನೀರಾವರಿ ಯೋಜನೆಯನ್ನು ಸರ್.ಎಂ. ವಿಶ್ವೇಶ್ವರಯ್ಯನವರ ಮಾರ್ಗದರ್ಶನದಲ್ಲಿ ಕ್ರಿ.ಶ. ೧೮೬ ರಲ್ಲಿ ನಿರ್ಮಿಸಲಾಗಿದೆ. ಮೈಸೂರು ಅರಸರು ಶಂಕು ಸ್ಥಾಪನೆಯನ್ನು ಮಾಡಿದ್ದಾರೆ. ಈ ಯೋಜನೆ ೩೬ ಅಡಿ ಎತ್ತರವಿದ್ದು, ಸುವರ್ಣಮುಖಿ ನದಿಗೆ ನಿರ್ಮಿಸಲಾಗಿದೆ. ಈ ಅಲಾಶಯ ೧೯೭೫ ಮತ್ತು ೨೦೦೦ ನೇ ವರ್ಷಗಳಲ್ಲಿ ಮಾತ್ರ ಪೂರ್ಣ ತುಂಬಿದ ಉದಾಹರಣೆಗಳಿವೆ. ಜಿಲ್ಲೆಯ ರೈತರ ಪ್ರಮುಖ ಜೀವನಾಡಿಯಾಗಿದೆ.
ಗುಬ್ಬಿ ತಾಲ್ಲೂಕು ಪ್ರವಾಸಿ ತಾಣಗಳು : ಶ್ರೀ ಚನ್ನಬಸವೇಶ್ವರ ದೇವಸ್ಥಾನ, ಶ್ರೀ ಗುಬ್ಬಿ ವೀರಣ್ಣ ನವರು, ಚೇಳೂರು ಬಾವಿ ಮತ್ತು ಕಲ್ಲುಕೋಳಿ, ಬೇಳೂರು ಮರಳು ಬಸವೇಶ್ವರ, ಹಾಗಲವಾಡಿ ಕೋಟೆ, ನಿಟ್ಟೂರಿನಲ್ಲಿರುವ ಜೈನ ಬಸದಿ ಹಾಗೂ ಜೈನ ವಿಗ್ರಹಗಳು
೧೬ನೇ ಶತಮಾನಕ್ಕೆ ಹಿಂದೆ ಗುಬ್ಬಿಯನ್ನು ಅಮರಗೊಂಡ ಎಂದು ಕರೆಯುತ್ತಿದ್ದರು. ಕವಿ ಮಲ್ಲಣಾರ್ಯ ಇಲ್ಲಿಯ ಮಲ್ಲಿಕಾರ್ಜುನ ದೇವಾಲಯದಲ್ಲಿ ಒಮ್ಮೆ ಪುರಾಣವನ್ನು ಹೇಳುತ್ತಿದ್ದ ಕಾಲದಲ್ಲಿ, ಎರಡು ಗುಬ್ಬಿ ಹಕ್ಕಿಗಳು ಅಲ್ಲಿಗೆ ಬಂದು ಪುರಾಣವನ್ನು ಕೇಳಿ ಮಂಗಳಕಾರ್ಯದ ನಂತರ, ಅಲ್ಲಿಯೇ ಬಿದ್ದು ಮರಣಹೊಂದಿದವು. ತನ್ನ ಯೋಗದೃಷ್ಟಿಯಿಂದ ಗುಬ್ಬಿಹಕ್ಕಿಗಳ ಪೂರ್ವಜ ನ್ಮವೃತ್ತಾಂತವನ್ನು ತಿಳಿದು, ಕವಿಯು ಅಲ್ಲಿಯೇ ಸಮಾಧಿ ಮಾಡಿದ ಈ ಪವಾಡದ ಕಾರಣದಿಂದ, ಅಮರಗೊಂಡ ಎಂಬ ಊರು ಮುಂದೆ ಗುಬ್ಬಿ ಎಂದು ಹೆಸರಾಯಿತೆಂದು ತಿಳಿದುಬಂದಿದೆ.
ಕನ್ನಡ ರಂಗಭೂಮಿಯಲ್ಲಿ ಖ್ಯಾತರಾದ ಡಾ|| ಜಿ.ಎಚ್.ವೀರಣ್ಣನವರ ಗುಬ್ಬಿ ಶ್ರೀ ಚನ್ನಬಸವೇಶ್ವರ ನಾಟಕ ಮಂಡಲಿ ಎಂಬ ಸಂಸ್ಥೆಯು ಪ್ರಾಂತೀಯ, ರಾಷ್ಟ್ರೀಯ ಹಾಗೂ ಅಂತರಾಷ್ಟ್ರೀಯ ಖ್ಯಾತಿ ಪಡೆದು, ಕನ್ನಡ ಕಲಾ ರಂಗಕ್ಕೆ ಗಣನೀಯ ಕೊಡುಗೆ ನೀಡಿದೆ. ಕನ್ನಡದ ಮೇರುನಟ ಡಾ|| ರಾಜ್ ಕುಮಾರ್ ರವರು ಈ ಕಂಪನಿಯ ಮೂಲಕ ಕಲಾ ಜಗತ್ತಿಗೆ ಬಂದವರು.
ಶ್ರೀ ಚನ್ನಬಸವೇಶ್ವರ ದೇವಸ್ಥಾನ
ದೂರ ಎಷ್ಟು?
ತಾಲ್ಲೂಕು : ಗುಬ್ಬಿ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೨೦ ಕಿ.ಮೀ

ಇದು ಅತ್ಯಂತ ಪುರಾತನ ಹಾಗೂ ಮಹತ್ವಪೂರ್ಣವಾಗಿದ್ದು, ಭಕ್ತಾದಿಗಳ ಸಹಕಾರದಿಂದ ಬೃಹದಾಕಾರವಾಗಿ ಬೆಳೆದು, ದಿನನಿತ್ಯ ನೂರಾರು ಭಕ್ತಾದಿಗಳು ದೇವಸ್ಥಾನಕ್ಕೆ ಬಂದು, ತಮ್ಮ ಇಷ್ಟಾರ್ಥಗಳನ್ನು ಈಡೇರಿಸಿಕೊಂಡು, ಧನ್ಯತೆಯಿಂದ ಪುಳಕಿತರಾಗುತ್ತಾರೆ. ಇತ್ತೀಚೆಗೆ ಭಕ್ತರ ಒತ್ತಾಸೆಯಂತೆ, ಸುಸಜ್ಜಿತವಾಗಿ ನವೀಕರಿಸುವ ಉದ್ದೇಶದಿಂದ ಜೀರ್ಣೋದ್ದಾರ ಕಾರ್ಯವನ್ನು ಕೈಗೊಂಡಿದ್ದಾರೆ.
 
ಶ್ರೀ ಗುಬ್ಬಿ ವೀರಣ್ಣ ನವರು

ಸುಮಾರು ಕ್ರಿ.ಶ.೧೮೯೦ ರಲ್ಲಿ ಗುಬ್ಬಿ ಪಟ್ಟಣದಲ್ಲಿ ಹುಟ್ಟಿ ೬ ವರ್ಷದವರಿದ್ದಾಗಲೆ ನಾಟಕ ಮಂಡಲಿಯಲ್ಲಿ ಕೆಲಸಕ್ಕೆ ಸೇರಿ, ಅನೇಕ ಬಾಲನಟನ ಪಾತ್ರಗಳನ್ನು ನಿರ್ವಹಿಸುತ್ತಿದ್ದರು. ಇವರ ಪ್ರಮುಖ ನಾಟಕಗಳೆಂದರೆ ಸದಾರಮೆ, ವಳ್ಳೀಪರಿಣಯ, ಪ್ರಭಾಮಣಿ ವಿಜಯ, ಸುಭದ್ರಾ ಕಲ್ಯಾಣ, ಭಕ್ತ ಕಬೀರ್, ಕುರುಕ್ಷೇತ್ರ ಮುಂತಾದುವುಗಳಲ್ಲಿ ತಮ್ಮದೇ ಆದ ವಿಶಿಷ್ಟ ಶೈಲಿ ಮತ್ತು ಅಭಿನಯದ ಮೂಲಕ ಜನರ ಮನದಲ್ಲಿ ಆಳವಾಗಿ ಬೇರೂರಿದರು.
ಅವರಿಗೆ ಸಂದ ಪ್ರಶಸ್ತಿಗಳೆಂದರೆ ನಾಟಕರತ್ನ, ಭಾರತದ ಕೇಂದ್ರ ಸಂಗೀತ ನಾಟಕ ಅಕಾಡೆಮಿ ಪ್ರಶಸ್ತಿ, ಮೈಸೂರು ವಿಶ್ವವಿದ್ಯಾನಿಲಯದಿಂದ ಡಾಕ್ಟರೇಟ್ ಪದವಿ ಮತ್ತು ಪದ್ಮಶ್ರೀ ಪ್ರಶಸ್ತಿ ಪಡೆದಿದ್ದಾರೆ.
 
ಚೇಳೂರು ಬಾವಿ ಮತ್ತು ಕಲ್ಲುಕೋಳಿ
ದೂರ ಎಷ್ಟು?
ತಾಲ್ಲೂಕು : ಗುಬ್ಬಿ
ತಾಲ್ಲೂಕು ಕೇಂದ್ರದಿಂದ: ೨೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೩೫ ಕಿ.ಮೀ

ಈ ಬಾವಿಯು ೫೦ ಅಡಿ ಅಗಲ ೫೦ ಅಡಿ ಉದ್ದ ೫೦ ಅಡಿ ಆಳ ಅಳತೆಯಲ್ಲಿ ಚೌಕಾಕಾರವಾಗಿದ್ದು ಉತ್ತರ ದಕ್ಷಿಣ ದಿಕ್ಕುಗಳಿಂದ ಪ್ರವೇಶ ದ್ವಾರಗಳಿವೆ. ಇದು ಮಳೆ ಬಂದರೆ ತುಂಬುವುದಿಲ್ಲ ಬರ ಬಂದರೆ ಬುತ್ತುವುದಿಲ್ಲ. ಇದು ತುಂಬಿ ಉಕ್ಕಿ ಹರಿಯಿತೆಂದರೆ ಕಲಿಯುಗ ಅಂತ್ಯ ಎಂಬ ಪ್ರತೀತಿ ಇದೆ.
ಕಲ್ಲುಕೋಳಿ ಕೂಗಿದರೆ ಕಲಿಯುಗ ಅಂತ್ಯ ಎಂದು ಹೇಳುತ್ತಾರೆ. ಕೋಳಿ ಎನ್ನುವ ಪದಕ್ಕೆ ಅರ್ಥ ಕೋಳಿ=ದ್ರಾವಿಡ ದೇಶದ ಜನಾಂಗ ಕೋಲಬಾಷೆ. ಕೋಳಿ=ಕೋಲಿಯರು (ಊರಗೊಲ್ಲರು) ಕೋಳಿ=ರಾಜ ಹಂಸ, ಮಾಳಹಂಸ, ಕೋಳಿ=ನವಿಲು ವಾಹನ, ಕೋಳಿ=ದ್ರಾವಿಡರ ವ್ಯಾಪಾರ ಹಡಗುಗಳಲ್ಲಿನ ತೋ ಕೈ ಎನ್ನುವ ನವಿಲು.
 
ಬೇಳೂರು ಮರಳು ಬಸವೇಶ್ವರ:

ಪ್ರಸಿದ್ದವಾದ ದೇವಸ್ಥಾನವಾಗಿದ್ದು ಸುಮಾರು ೮೦೦ ವರ್ಷಗಳ ಹಿಂದೆ ಕಲ್ಯಾಣದ ಕ್ರಾಂತಿಯ ನಂತರ ಶರಣರು ಇಲ್ಲಿಗೆ ಬಂದು ನೆಲೆಸಿ ಸ್ಥಾಪಿಸಿದ್ದಾರೆ.
 
ಹಾಗಲವಾಡಿ ಕೋಟೆ
ದೂರ ಎಷ್ಟು?
ತಾಲ್ಲೂಕು : ಗುಬ್ಬಿ
ತಾಲ್ಲೂಕು ಕೇಂದ್ರದಿಂದ: ೩೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೫೫ ಕಿ.ಮೀ

ಮುದಿಯಪ್ಪನಾಯಕ ಎಂಬ ಪಾಳೆಗಾರ ತನ್ನ ಊರ ರಕ್ಷಣೆಗಾಗಿ ಊರ ಸುತ್ತಲೂ ಭದ್ರವಾದ ಕಲ್ಲಿನ ಕೋಟೆಯನ್ನು ಕಟ್ಟಿಸಿದ್ದು ಸುಮಾರು ೭೦ ಅಡಿ ಎತ್ತರ ಇದ್ದು ಇದರ ಮೇಲೆ ನಿಂತು ನೋಡಿದರೆ ಶತ್ರು ಸೈನ್ಯ ಬರುವುದನ್ನು ದೂರದಿಂದಲೆ ನೋಡ ಬಹುದಾಗಿತ್ತು. ಇದನ್ನು ಸುಮಾರು ೬೦೦ ವರ್ಷಗಳ ಹಿಂದೆ ಕಟ್ಟಿದ್ದು ಕೋಟೆಯ ಹೆಬ್ಬಾಗಿಲು ಈಗಲೂ ಸುಸ್ಥಿತಿಯಲ್ಲಿದೆ.
 
ನಿಟ್ಟೂರಿನಲ್ಲಿರುವ ಜೈನ ಬಸದಿ ಹಾಗೂ ಜೈನ ವಿಗ್ರಹಗಳು :
ದೂರ ಎಷ್ಟು?
ತಾಲ್ಲೂಕು : ಗುಬ್ಬಿ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೩೦ ಕಿ.ಮೀ

ಪಾವಗಡ ತಾಲ್ಲೂಕು ಪ್ರವಾಸಿ ತಾಣಗಳು : ಶ್ರೀ ಶನಿ ಮಹಾತ್ಮ ದೇವಸ್ಥಾನ, ಪಾವಗಡದ ಕೋಟೆ, ನಾಗಲಮಡಿಕೆ ಶ್ರೀ ಸುಬ್ರಹ್ಮಣ್ಯ ದೇವಸ್ಥಾನ
ದೂರ ಎಷ್ಟು?
ತಾಲ್ಲೂಕು : ಪಾವಗಡ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೯೭ ಕಿ.ಮೀ

ಪಾವಗಡ ಹಿಂದೆ ಪಾವುಕೊಂಡ, ಪಾಮುಕೊಂಡ, ಪಾಗೊಂಡೆ, ಪಾವ್ಗಡ, ಪಾವಗಡ ಈ ರೀತಿ ಕರೆಯಿಸಿಕೊಳ್ಳುತ್ತಾ ಬಂದಿದೆ ಈ ಊರು, ಪಾವಗಡದ ಬೆಟ್ಟವೂ ಹಾವಿನ ಹೆಡೆಯಂತೆ ಈಗಲೂ ಕಾಣುತ್ತಿದೆ. ಆದ್ದರಿಂದಲೇ ಏನೋ ಇದಕ್ಕೆ ಪಾವು=ಪಾಮು=ಹಾವು ಎಂತಲೂ, ಕೊಂಡ ಎಂದರೆ ಬೆಟ್ಟ ಎಂದು ಕರೆಯುವ ಇತಿಹಾಸವಿದೆ.
ಪಾವಗಡದ ಶ್ರೀ ಶನೇಶ್ವರ ದೇವಸ್ಥಾನವು ಯಾತ್ರಿಕರನ್ನು ಕೈಬೀಸಿ ಕರೆಯುತ್ತಿದೆ. ಶ್ರೀ ಶನಿದೇವರು ವಿಸ್ವಂತನೆಂಬ ಸೂರ್ಯನಿಂದ ಛಾಯಾದೇವಿಯಲ್ಲಿ ಜನಿಸಿದವ. ನವಗ್ರಹ ಸಮುದಾಯಗಳಲ್ಲಿ ಅತ್ಯಂತ ಪ್ರಭಾವಿತನು, ಅತಿ ಬೇಗ ಪೂಜೆಗೆ ಫಲಿಸುವವನು ಆಗಿದ್ದಾನೆ. ಶನಿದೇವನೆಂದರೆ ದೇವಾನುದೇವತೆಗಳಿಗೂ ಭಯಭ ಕ್ತಿ. ಯಾರನ್ನೂ ಬಿಡದೇ ವರ್ಷವಾರು ಕಾಡಿದವ. ಆದ್ದರಿಂದ ಜನತೆಗೆ ಅತ್ಯಂತ ಭಯ ಭಕ್ತಿಗಳಿಂದ ಹರಕೆ, ಧ್ಯಾನ, ಮುಡಿ ಸಲ್ಲಿಸಿ ಪೂಜೆ ಸಲ್ಲಿಸುತ್ತಾರೆ.
 
ಶ್ರೀ ಶನಿ ಮಹಾತ್ಮ ದೇವಸ್ಥಾನ
ದೂರ ಎಷ್ಟು?
ತಾಲ್ಲೂಕು : ಪಾವಗಡ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೯೭ ಕಿ.ಮೀ

ಸಹೃದಯ ಭಕ್ತಾದಿಗಳು ಹಾಗೂ ದಾನಿಗಳ ಸಹಾಯದಿಂದ ಈ ಕಾರ್ಯವು ಉತ್ತರೋತ್ತರ ಪ್ರಗತಿಯನ್ನು ಹೊಂದುತ್ತಾ ೧೯೫೫ ರಲ್ಲಿ ದೇವಸ್ಥಾನದ ನಿರ್ಮಾಣವಾಗಿ ಶ್ರೀ ಶನಿಮಹಾತ್ಮನ ವಿಗ್ರಹದ ಪ್ರತಿಷ್ಟಾಪನೆಯಾಯಿತು. ನವಗ್ರಹಗಳ ಪ್ರತಿಷ್ಟಾಪನೆ ಆಯಿತು. ಗಣಪತಿ, ಲಕ್ಷ್ಮಿ ಹಾಗೂ ಶ್ರೀ ಸತ್ಯನಾರಾಯಣ ಸ್ವಾಮಿಯ ಪುಟ್ಟ ದೇಗುಲಗಳು ದೇವಾಲಯದ ಪ್ರಾಂಗಣದಲ್ಲೇ ನಿರ್ಮಾಣವಾದವು.
ಶ್ರೀ ಶನೈಶ್ವರ  ಸ್ವಾಮಿ ದೇವಾಲಯದ ಗೋಪುರದಲ್ಲಿ ನಿರ್ಮಿತವಾಗಿರುವ ಶೈವ ಹಾಗೂ ವೈಷ್ಣವ ಪಂಥದ ಬಹುವರ್ಣ ಮೂರ್ತಿಗಳು ನೋಡುಗರ ಕಣ್ಮನ ಸೆಳೆಯುತ್ತದೆ. ದೇವಸ್ಥಾನದ ಹೊರಾಂಗಣದಲ್ಲಿರುವ ವರ್ಣಾಲಂಕೃತ ಶ್ರೀ ಶನೈಶ್ವರ ಸ್ವಾಮಿಯ ಸುಂದರ ಮೂರ್ತಿ, ಪಂಚಮುಖಿ ಆಂಜನೇಯ, ನಾಟ್ಯ ಗಣಪತಿ, ವೆಂಕಟರಮಣಸ್ವಾಮಿ, ಅನಂತಶಯನ ಮೂರ್ತಿಗಳು, ಚಿತ್ತಾಕರ್ಷಕವಾಗಿದ್ದು, ದೇವಾಲಯದ ಸೌಂದರ್ಯವನ್ನು ನೂರ್ಮಡಿಗೊಳಿಸಿವೆ.
 
ಪಾವಗಡದ ಕೋಟೆ

ಮಧುಗಿರಿ ಊರು ಬಾಗಿಲು
ಪಾವಗಡ ಬೆಟ್ಟವು ಚಾರಣಿಗರಿಗೆ, ಸಾಹಸ ಪ್ರಿಯರಿಗೆ, ಸವಾಲೆಸೆದರೆ: ಇತಿಹಾಸಕಾರರಿಗೆ, ಸಂಶೋಧಕರಿಗೆ ಮೊಗೆದಷ್ಟು ಐತಿಹಾಸಿಕ ವಿಚಾರಗಳನ್ನುಸಾರುವ ಚಿಲುಮೆಯಾಗಿದೆ.
ಪಾವಗಡದ ಬೆಟ್ಟಕ್ಕೆ/ಕೋಟೆಗೆ ಹತ್ತು ದಿಡ್ಡಿ ಬಾಗಿಲು ಅಥವಾ ಹೆಬ್ಬಾಗಿಲುಗಳಿವೆ. ಇವುಗಳ ಮೂಲಕ ಬೆಟ್ಟದ ಮೇಲೇರಬಹುದು. ಬೆಟ್ಟವನ್ನೇರಲು ಮೆಟ್ಟಿಲುಗಳ ವ್ಯವಸ್ಥೆ ಸಹ ಇದೆ. ಬೆಟ್ಟದ ತಪ್ಪಲಲ್ಲಿ ಕಮ್ಮಾರ ಮಂಟಪವಿದೆ. ಇಲ್ಲಿ ಆಯುಧ ಯುದ್ದಾಸ್ತ್ರಗಳ ತಯಾರಿ ಹಾಗೂ ಹದಗೊಳಿಸುವಿಕೆ ನಡೆಯುತ್ತಿತ್ತೆಂದು ಹೇಳಲಾಗುತ್ತದೆ. ಅದಕ್ಕೆ ಸಂಬಂದಿಸಿದಂತೆ ಕುಲುಮೆಗಳು ಇಲ್ಲಿ ಇದ್ದವೆಂದು ಹಿರಿಯರು ಹೇಳುತ್ತಾರೆ, ಇಲ್ಲಿಂದ ಮುಂದೆ ಹೋದರೆ ಆಂಜನೇಯಸ್ವಾಮಿ ಮೂರ್ತಿ ಸಿಗುತ್ತದೆ. ಬೃಹದಾಕಾರದ ಈ ಮೂರ್ತಿಯು ಹೆಬ್ಬಂಡೆಯಲ್ಲಿ ಕೆತ್ತಲ್ಪಟ್ಟಿದೆ. ಈ ವಿಗ್ರಹದ ಕೆಳಭಾಗದಲ್ಲಿ ಅತಿ ಚಿಕ್ಕದಾದ ವಾನರ(ಕಪಿ) ಏನನ್ನೋ ಕೈಯಲ್ಲಿಡಿದು ಕಚ್ಚಿ ತಿನ್ನುತ್ತಿರುವಂತೆ ಕೆತ್ತಲ್ಪಟ್ಟಿದೆ. ಇಲ್ಲಿಂದ ಮುಂದೆ ಹೋದರೆ ಕೋನೇರು (ಕಲ್ಯಾಣಿ) ದೊಣೆ ಸಿಗುತ್ತದೆ. ಇದರ ಸನಿಹದಲ್ಲೇ ಕೋನೇರು ಮಂಟಪವಿದೆ. ಹತ್ತಿರದಲ್ಲೇ ತುಪ್ಪದ ಕೊಳವಿದೆ. ಇದರಲ್ಲಿ ತುಪ್ಪವನ್ನು ಸಂಗ್ರಹಿಸಿಡುತ್ತಿದ್ದರು.
 
ನಾಗಲಮಡಿಕೆ ಶ್ರೀ ಸುಬ್ರಹ್ಮಣ್ಯ ದೇವಸ್ಥಾನ
ದೂರ ಎಷ್ಟು?
ತಾಲ್ಲೂಕು : ಪಾವಗಡ
ತಾಲ್ಲೂಕು ಕೇಂದ್ರದಿಂದ: ೩೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೧೩೫ ಕಿ.ಮೀ

ಪಾವಗಡ ತಾಲ್ಲೂಕಿನ ಮತ್ತೊಂದು ಸುಪ್ರಸಿದ್ದವಾದ ಪವಿತ್ರ ಪುಣ್ಯಕ್ಷೇತ್ರ ನಾಗಲಮಡಿಕೆ. ಇಲ್ಲಿರುವ ಸುಬ್ರಮಣ್ಯ ದೇವಾಲಯ ತನ್ನದೇ ಆದ ವಿಶೇಷತೆ ಹಾಗೂ ಇತಿಹಾಸದಿಂದ ಅಪಾರ ಭಕ್ತ ಸಮೂಹವನ್ನು ದಕ್ಷಿಣ ಭಾರತಾದ್ಯಂತ ಹೊಂದಿದೆ. ಈ ದೇವಾಲಯದ ಸನಿಹದಲ್ಲೇ ಉತ್ತರ ಪುನಾಕಿನಿ ನದಿ ಹರಿಯುತ್ತದೆ.

ನಾಗಾಮಡಿಕೆ ಜಾತ್ರಾ ದೃಶ್ಯ
ಇಲ್ಲಿ ಪ್ರತಿವರ್ಷ್ ವು ರಥೋತ್ಸವ ಹಾಗೂ ವಿವಿಧ ವಿಶೇಷ ಪೂಜಾ ಕೈಂಕರ್ಯಗಳು ಡಿಸೆಂಬರ್ ಜನವರಿ ಮಾಹೆಯಲ್ಲಿ ನಡೆಯುತ್ತವೆ. ಕರ್ನಾಟಕ ಆಂದ್ರಪ್ರದೇಶ ತಮಿಳುನಾಡಿನ ವಿವಿಧ ಭಾಗಗಳ ಭಕ್ತರನ್ನು ಹೊಂದಿರುವ ಈ ದೇವಾಲಯವು ಭಕ್ತರ ಸಂಕಷ್ಟಗಳನ್ನು ದೂರ ಮಾಡಿ ಮಂಗಳವನ್ನುಂಟು ಮಾಡುವ ಪುಣ್ಯಸ್ಥಳವಾಗಿದೆ. ಇಲ್ಲಿ ಭಕ್ತಾದಿಗಳಿಗೆ ನಾಗಪೂಜೆ, ನಾಗಪ್ರತಿಷ್ಠೆ ಮುಂತಾದ ವಿಶೇಷ ಪೂಜಾ ಕೈಂಕರ್ಯಗಳನ್ನು ನಡೆಸಲಾಗುತ್ತದೆ. ಈ ದೇವಾಲಯವು ಪಾವಗಡದಿಂದ ೧೮ ಕಿ.ಮೀ ದೂರದಲ್ಲಿದೆ.
ನಾಗಲಮಡಿಕೆ ಜಾತ್ರಾ ಸಂದರ್ಭದಲ್ಲಿ ಹೆಂಜಲು ಎಲೆಯನ್ನು ಹೊತ್ತ ಭಕ್ತಾದಿಗಳು ಪಿನಾದಿನಿ ನದಿಯಲ್ಲಿ ಸ್ನಾನ ಮಾಡುತ್ತಿರುವ ದೃಶ್ಯ.
ಮಧುಗಿರಿ ತಾಲ್ಲೂಕು ಪ್ರವಾಸಿ ತಾಣಗಳು : ಮಧುಗಿರಿ ಏಕಶಿಲೆ ಬೆಟ್ಟ, ಬೃಹತ್ ಬೆಟ್ಟದ ಕೋಟೆಗಳು, ಮಿಡಿಗೇಶಿಯ ದುರ್ಗ, ತಿಮ್ಮಲಾಪುರ ಅರಣ್ಯಧಾಮ, ಮೈದನಹಳ್ಳಿ ಕೃಷ್ಣಮೃಗ ಅರಣ್ಯಧಾಮ
ಏಷ್ಯಾ ಖಂಡದ ಏಕೈಕ ಏಕಾಗ್ರ ಶಿಲೆಯ ಮಾನೊಲಿಥಿಕ್ ಬೆಟ್ಟವೆಂದು ಗಿನ್ನಿಸ್ ಪುಸ್ತಕದಲ್ಲಿ ದಾಖಲೆಯಾಗಿದೆ. ಮಧುಗಿರಿ ಕೆರೆ, ಕಾಲುವೆ, ತೋಪು, ತೋಟ ಮತ್ತು ದೇವಾಲಯಗಳಿಂದ ಕೂಡಿದ್ದು, ರಮಣೀಯವಾದ ನಿಸರ್ಗ ಚೆಲುವನ್ನು ಹೊಂದಿದೆ. ಇದು ಪರಮ ಪಾವನವಾದ ಕ್ಷೇತ್ರವಾಗಿದ್ದು “ಮದ್ದಗಿರಿ” ಎಂಬ ಹೆಸರು, ೨೦ನೇ ಶತಮಾನದ ಆದಿ ಭಾಗದವರೆವಿಗೂ ಬಳಕೆಯಲ್ಲಿತು. ಮದ್ದೈರಿ ಎಂಬ ಹೆಸರನ್ನು ಮಧುಗಿರಿ ಎಂದು ೧೯೨೬ರಲ್ಲಿ ನಾಮಕರಣ ಮಾಡಲಾಯಿತು. ಅಸಂಖ್ಯಾತವಾದ ಜೇನುಗೂಡುಗಳಿಂದ ಶೋಭಿಸುತ್ತಿದ್ದ ಮದ್ದಗಿರಿಯು ಮಧುಗಿರಿಯಾಯಿತು. ಹಾಗೂ ಇಲ್ಲಿನ ದಾಳಿಂಬೆ ’ಮಧುಗಿರಿಯ ಮಧು’ ಎಂದೇ ಖ್ಯಾತವಾಗಿದೆ.
“ಮಧುಗಿರಿ ಏಕಶಿಲೆ ಬೆಟ್ಟ”
ದೂರ ಎಷ್ಟು?
ತಾಲ್ಲೂಕು : ಮಧುಗಿರಿ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪೪ ಕಿ.ಮೀ

ಏಷ್ಯಾ ಖಂಡದಲ್ಲೇ ಅತಿ ದೊಡ್ಡ ಏಕಾಗ್ರ ಶಿಲೆಯ ಬೆಟ್ಟವೆಂದು ಕರೆಸಿಕೊಳ್ಳುತ್ತಿರುವ ಈ ದುರ್ಗ ಸುಮಾರು ೨೩೨ ಎಕರೆಗಳಷ್ಟು ವಿಸ್ತಾರವಾಗಿದ್ದು, ೧೧೯೨ ಮೀಟರ್ ಎತ್ತರವಾಗಿದೆ. ಈ ಬೆಟ್ಟವನ್ನು ದಕ್ಷಿಣ ದಿಕ್ಕಿನಿಂದ ನೋಡಿದಾಗ ಮದಿಸಿದ ಕರಿಯಂತೆ ಕಾಣುತ್ತದೆ. ಮದ್ದಾನೆಯಂತೆ ಕಂಡುದರಿಂದ ಇದಕ್ಕೆ ಮದ್ದಗಿರಿ ಎಂಬ ಹೆಸರು ಬಂದಿರಬೇಕು. ಬೆಟ್ಟ ಹತ್ತಲು ತುಂಬಾ ಕಡಿದಾಗಿದೆ. ಏರುತ್ತಾ ಹೋದಂತೆ ಶ್ರಮ ತುಂಬಾ ಹೆಚ್ಚಾಗುವುದು. ಈ ಬೆಟ್ಟದ ಮೇಲೆ ನೀರಿನ ವಸತಿ (ನೀರಿನ ದೊಣೆ) ಇದೆ ಎಂಬುದಕ್ಕೆ ಒಂದು ನಿದರ್ಶನವಿದೆ.
 
“ಬೃಹತ್ ಬೆಟ್ಟದ ಕೋಟೆಗಳು”

ಪಾಳೆಗಾರರು ಕಟ್ಟಿದ ಕೋಟೆಗಳೆಲ್ಲಾ ರಕ್ಷಣಾದೃಷ್ಠಿಯಿಂದ ಒಳ್ಳೆಯ ವಿನ್ಯಾಸವುಳ್ಳದ್ದಾಗಿದೆ ಪಶ್ಚಿಮದ ಕೋಟೆ. ಬೃಹತ್ ಬೆಟ್ಟದ ಮೇಲ್ಬಾಗದ ಕಡಿದಾದ ಪ್ರದೇಶದವರೆಗೂ ಕಟ್ಟಿ ತಮ್ಮ ಕಾರ್ಯವನ್ನು ಪ್ರದರ್ಶಿಸಿದ್ದಾರೆ. ಈ ಕೋಟೆಗಳಲ್ಲಿ ಕೋವಿ ಗಂಡಿಗಳು, ತುಪಾಕಿ ವೇದಿಕೆಗಳು, ಕೋಟೆ ಬುರುಜುಗಳು ಆಗಿನ ಪಾಳೇಗಾರರ ರಕ್ಷಣಾ ತಂತ್ರಗಳನ್ನು ತಿಳಿಸುತ್ತವೆ. ಸುಮಾರು ಆರು ವೀಕ್ಷಣಾ ವೇದಿಕೆಗಳಿವೆ. ಪಾಳೇಗಾರರ ಪರಿವಾರದವರು ಅಂತಃಪುರದ ರಾಣಿಯರು ಈ ಸ್ಥಳಗಳಲ್ಲಿ ನಿಂತು ವಿಹಂಗಮ ದೃಶ್ಯ ವೀಕ್ಷಿಸುತ್ತಿದ್ದರು.
 
ಮಿಡಿಗೇಶಿಯ ದುರ್ಗ
ದೂರ ಎಷ್ಟು?
ತಾಲ್ಲೂಕು : ಮಧುಗಿರಿ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೫೪ ಕಿ.ಮೀ

ಮಧುಗಿರಿಗೆ ಉತ್ತರ ಭಾಗದ ಎಡದಂಡೆಯಲ್ಲಿ ಅಂದರೆ ಪಾವಗಡಕ್ಕೆ ಹೋಗುವ ಹೆದ್ದಾರಿಯಲ್ಲಿ ಒಂದು ಬೆಟ್ಟ ಎದ್ದು ಕಾಣುತ್ತದೆ.ಊರೆಲ್ಲಾ ಆ ಬೆಟ್ಟದ ತಪ್ಪಲಲ್ಲಿ ಅದರಲ್ಲೂ ಬಂಡೆಯ ಮೇಲೆ ವಾಸಗೃಹಗಳಿವೆ. ಈ ಊರಿನ ಸೌಂದರ‍್ಯವನ್ನು ಹೆಚ್ಚಿಸಿರುವ ಈ ಬೆಟ್ಟ ತುಂಬಾ ಆಕರ್ಷಣೀಯವಾಗಿದೆ. ಬೆಟ್ಟದ ಮೇಲಿರುವ ದೇವಾಲಯಗಳು ಮತ್ತು ಮಸೀದಿ ಸರ್ವಜನಾಂಗದ ಸಾಮರಸ್ಯದ ಸಂಕೇತ. ಈ ದೇವಸ್ಥಾನದ ಮುಂಭಾಗದಲ್ಲಿರುವ ಗರುಡ ವಿಗ್ರಹದ ಎರಡು ತೋಳುಗಳ ರಂಧ್ರದಿಂದಲೂ ಉತ್ತರಾಯಣ ದಕ್ಷಿಣಾಯನ ಕಾಲಗಳಲ್ಲಿ ಬೆಳಗಿನ ಸೂರ‍್ಯ ಕಿರಣಗಳು ದೇವರ ಪಾದದ ಮೇಲೆ ಬೀಳುವಂತೆ ಶಿಲ್ಪಿಯು ತನ್ನ ಕುಶಲತೆಯ ಚಾತುರ್ಯವನ್ನು ತೋರಿಸಿದ್ದಾನೆ. ಇದಲ್ಲದೆ ಈಶ್ವರ ದೇವಾಲಯ ದಕ್ಷಬ್ರಹ್ಮ ಯಜ್ಞನಾಶಕನಾದ ವೀರಭದ್ರ ದೇವಾಲಯ ಮತ್ತು ಮಾರುತಿ ಮುಂತಾದ ದೇವಾಲಯಗಳಿಂದ ಆವೃತವಾಗಿ ಮಿಡಿಗೇಶಿಯ ದೇವಾಲಯಗಳ ತವರೂರಾಗಿದೆ.
 
ತಿಮ್ಮಲಾಪುರ ಅರಣ್ಯಧಾಮ
ದೂರ ಎಷ್ಟು?
ತಾಲ್ಲೂಕು : ಮಧುಗಿರಿ
ತಾಲ್ಲೂಕು ಕೇಂದ್ರದಿಂದ: ೧೩ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೫೭ ಕಿ.ಮೀ

ಈ ವನ್ಯಧಾಮ ಬೆಟ್ಟಗಳ ಸಾಲಿನಿಂದ ಕೂಡಿದ್ದು ತುಂಬಾ ವಿಶಾಲವಾಗಿದೆ. ಸಂಜೀವಿನಿ ವನ ಎಂತಲೂ ಕರೆಯಬಹುದು. ಮಧ್ಯದಲ್ಲಿ ನಿರೀಕ್ಷಣಾ ಮಂದಿರವಿದ್ದು, ಸುತ್ತಲೂ ಸುಂದರವಾದ ಹಾಗೂ ಬೆಲೆ ಬಾಳುವ ಮರಗಳಿದ್ದು, ನೋಡಲು ರಮಣೀಯವಾಗಿದೆ. ಬಂಡೆಗಲ್ಲಿನ ಮೇಲೆ ಹರಿಯುವ ನೀರಿನ ಝುಳು ಝುಳು ಶಬ್ದ ಕೇಳಲು ಕರ್ಣಾನಂದ.
 
“ಮೈದನಹಳ್ಳಿ ಕೃಷ್ಣಮೃಗ ಅರಣ್ಯಧಾಮ”
ದೂರ ಎಷ್ಟು?
ತಾಲ್ಲೂಕು : ಮಧುಗಿರಿ
ತಾಲ್ಲೂಕು ಕೇಂದ್ರದಿಂದ: ೨೪ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೮ ಕಿ.ಮೀ

 ಈ ವನ್ಯಧಾಮದಲ್ಲಿ ಅನೇಕ ಬೆಲೆ ಬಾಳುವ ಮರಗಳಿದ್ದು ಅರಣ್ಯವೆಲ್ಲಾ ಹುಲ್ಲಿನಿಂದ ಕೂಡಿದೆ ಇಲ್ಲಿನ ವಿಶೇಷತೆ ಕಪ್ಪು ಕೃಷ್ಣ ಮೃಗಗಳು. ಇವು ಹಿಂಡು ಹಿಂಡಾಗಿ, ನೋಡುಗರನ್ನು ಕೈಬೀಸಿ ಕರೆಯುತ್ತವೆ. ಸುತ್ತಮುತ್ತಲಿನ ಗ್ರಾಮದ ಶಾಲಾಮಕ್ಕಳು ಹೊರ ಸಂಚಾರಕ್ಕೆ ಆಗಮಿಸುತ್ತಿದ್ದು, ಕೃಷ್ಣಮೃಗಗಳನ್ನು ನೈಜವಾಗಿ ನೋಡಿ ಆನಂದಿಸುತ್ತಾರೆ.
ಶಿರಾ ತಾಲ್ಲೂಕು ಪ್ರವಾಸಿ ತಾಣಗಳು : ಸಿರಿಯ ಮೆರೆದ ಸೀರ್ಯಾ, ಬರಗೂರು ಆಂಜನೇಯಸ್ವಾಮಿ ದೇವಸ್ಥಾನ, ಮದ್ದಕ್ಕನಹಳ್ಳಿ ಗ್ರಾನೈಟ್ ಕ್ವಾರಿ, ಮಲ್ಲಿಕ್ ರೆಹಾನ್ ದರ್ಗಾ, ಜಾಮೀಯಾ ಮಸೀದಿ, ಶ್ರೀ ಗುರುಗುಂಡ ಬ್ರಹ್ಮೇಶ್ವರ ಸ್ವಾಮಿ ಸ್ಪಟಿಕಪುರಿ ಕ್ಷೇತ್ರ, ಕಗ್ಗಲಡು ಪಕ್ಷಿಧಾಮ
ಸಿರಿಯ ಮೆರೆದ ಸೀರ್ಯಾ

ಕೋಟೆ - ಹೊರಾಂಗಣ
ಪೂನಾ-ಬೆಂಗಳೂರು ರಾಷ್ಟ್ರೀಯ ಹೆದ್ದಾರಿ ಸಂಖ್ಯೆ ೪ ಈ ನಗರದಲ್ಲಿ ಹಾದುಹೋಗಿದೆ. ೧೩-೪೧ ಡಿಗ್ರಿ ಉತ್ತರ ಅಕ್ಷಾಂಶ. ೭೬-೫೪ ಡಿಗ್ರಿ ಪೂರ್ವ ರೇಖಾಂಶದಲ್ಲಿ ನೆಲೆಹೊಂದಿರುವ ಸಿರಾ ತಾಲ್ಲೂಕಿನ ವಿಸ್ತೀರ್ಣ ೧೫೪೯ ಚ.ಕಿ.ಮೀ. ಜಿಲ್ಲೆಯ ಹತ್ತು ತಾಲ್ಲೂಕುಗಳಿಗಿಂತ, ಸಿರಾ ತಗ್ಗು ಪ್ರದೇಶವಾಗಿದ್ದು, ಸಮುದ್ರ ಮಟ್ಟಕ್ಕಿಂತ ೬೬೧.೪.೨ ಮೀ. ಎತ್ತರದಲ್ಲಿದೆ ಹಾಗೂ ಉತ್ತಮ ವಾತಾವರಣ ಹೊಂದಿದೆ. ಇದು ದಿನಾಂಕ ೩೧.೧೨.೨೦೦೬ ರಂದು, ಸಿರಾ ಪುರಸಭೆ ನಗರಸಭೆಯಾಗಿ ಪರಿವರ್ತನೆಯಾಗಿದೆ.
ಮಧ್ಯ ಹಳೆಯ ಶಿಲಾಯುಗದ ಪ್ರಾಗಿತಿಹಾಸವನ್ನು ಹೊಂದಿರುವ ಸಿರಾ ಗಂಗರು, ರಾಷ್ಟ್ರಕೂಟರು, ಕಲ್ಯಾಣಿ ಚಾಲುಕ್ಯರು, ನೊಳಂಬರು, ಪಲ್ಲವರು, ಚೋಳರು, ಹೊಯ್ಸಳರು, ವಿಜಯನಗರದ ಅರಸರು, ಆದಿಲ್ ಷಾಹಿಗಳು, ಬಿಜಾಪುರದ ಸುಲ್ತಾನರು, ಮೊಗಲರು, ಮರಾಠರು, ಮೈಸೂರು ಅರಸರು ಮುಂತಾದ ರಾಜ ಮನೆತನಗಳ ಆಳ್ವಿಕೆಗೆ ಒಳಪಟ್ಟಿತ್ತು. ವಿಜಯಾಗರ ಸಾಮ್ರಾಜ್ಯದ ಸಾಮಂತರಾಗಿದ್ದ ಹರತಿ ತಿಪ್ಪನಾಯ್ಕರ ವಂಶಸ್ಥರಾದ ಕರೇರಂಗಪ್ಪನಾಯಕ
[ಕಸ್ತೂರಿ ರಂಗಪ್ಪನಾಯಕ] ಗೊಲ್ಲರ ದೇವಣ್ಣ ಮತ್ತು ಸಿರಿಯಣ್ಣನಿತ್ತ ದ್ರವ್ಯದಿಂದ ಕೋಟೆ ನಿರ್ಮಾಣ ಮಾಡಿಸಿ ಸಿರಿಯನ್ ಕೋಟೆ > ಸಿರಿಯ ಕೋಟೆ > ಸಿರಾ ಕೋಟೆ ಎಂಬ ಹೆಸರು ಪಡೆದಿದೆ.

ಒಳಾಂಗಣ
ಹುಲಿಮುಖದ ಹೆಬ್ಬಾಗಿಲು, ಎರಡನೆಯ ದಿಡ್ಡಿಬಾಗಿಲು ಹಿಂದೂ ಶೈಲಿಯ ಕೆತ್ತನೆಯನ್ನು ಹೊಂದಿದೆ. ಪ್ರವೇಶ ದ್ವಾರವು ಅಷ್ಟ ಕೋನಾಕೃತಿಯಲ್ಲಿದ್ದು, ಕ್ರಿ.ಶ. ೧೬೩೮ ರಲ್ಲಿ ಪೌಜ್ ದಾರ್ ಮಲ್ಲಿಕ್ ರೆಹಾನನ ಕಾಲದಲ್ಲಿ ಕೋಟೆ ಪೂರ್ಣಗೊಂಡು ಪೇಟೆಯ ನಿರ್ಮಾಣವಾಗಿತ್ತು. ದಿಲಾವರ್ ಖಾನ್ ನ ಆಳ್ವಿಕೆಯ ಕಾಲದಲ್ಲಿ ಅವನು ವಾಸವಾಗಿದ್ದ ಅರಮನೆ ಮತ್ತು ಆತ ನಿರ್ಮಾಣ ಮಾಡಿದ್ದ ಖಾನ್ ಭಾಗ್ ನ ಸೌಂದರ್ಯಕ್ಕೆ ಮಾರುಹೋಗಿ ಹೈದರನು ಶ್ರೀರಂಗಪಟ್ಟಣ ಹಾಗೂ ಬೆಂಗಳೂರಿನಲ್ಲಿ ಅದೇ ಮಾದರಿಯ ಅರಮನೆಗಳನ್ನು ಕಟ್ಟಿಸಿರುವುದಾಗಿಯೂ ಬೆಂಗಳೂರಿನ ಲಾಲ್ ಬಾಗ್, ಖಾನ್ ಭಾಗ್ ನ ಪಡಿಯಚ್ಚಾಗಿದೆ. ಈ ನೆಲದುರ್ಗ ಬೆಂಗಳೂರಿನ ನೆಲದುರ್ಗಕ್ಕೆ ಮಾದರಿಯಾಗಿದೆ. ದಿನಾಂಕ ೧೫.೦೧.೨೦೦೯ ರಂದು ಶಿರಾ ಕೋಟೆಯನ್ನು ರಾಜ್ಯ(*****)
 
ಬರಗೂರು ಆಂಜನೇಯಸ್ವಾಮಿ ದೇವಸ್ಥಾನ:
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೨೭ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೭ ಕಿ.ಮೀ

ಶಿರಾದಿಂದ ೨೫ ಕಿ.ಮೀ ದೂರದಲ್ಲಿರುವ ಬರಗೂರಿನಲ್ಲಿ ೫ ಅಡಿ ಉದ್ದ, ೪ ಅಡಿ ಅಗಲದ ಬಂಡೆಯಲ್ಲಿ ವೀರಾಂಜನೇಯನ ವಿಗ್ರಹ ಮನಮೋಹಕವಾಗಿದೆ. ಆಂಜನೇಯನು ಕೈ ಎತ್ತಿ ಕಠಾರಿ ಹಿಡಿದಿರುವುದರಿಂದ ಇದು ವಿಜಯನಗರದ ಕಾಲದ್ದಾಗಿದೆ ಎಂದು ಊಹಿಸಲಾಗಿದೆ. ಪೂರ್ಣ ದೇವಸ್ಥಾನ ಹಾಗೂ ಮೇಲ್ಛಾವಣಿ ಬಂಡೆಗಲ್ಲಿನಿಂದ ಮಾಡಲ್ಪಟ್ಟಿದ್ದು, ವಿಮಾನವು (ಗೋಪುರ) ವಿಜಯನಗರೋತ್ತರವಾಗಿದ್ದು, ಭಗ್ನವಾಗಿದೆ. ದೇವಸ್ಥಾನದ ಅರ್ಧ ಮಂಟಪದ ಮೇಲ್ಭಾಗದಲ್ಲಿ ದೇವಕೋಷ್ಠಕಗಳಿದ್ದು, ನಾಲ್ಕು ಮೂಲೆಗಳಲ್ಲಿಯೂ ಕರ್ಣ ಕೂಟಗಳಿವೆ.
ಬರಗೂರಿನಲ್ಲಿ ನೊಳಂಬರ ಅರಸ ಮಹೇಂದ್ರ ಬಾಣರನ್ನು ಗೆದ್ದ ನೆನಪಿಗಾಗಿ ಈಶ್ವರ ದೇವಾಲಯವನ್ನು ನಿರ್ಮಿಸಿದ್ದಾನೆ. ಅದರ ಅವಶೇಷಗಳನ್ನು ಗಮನಿಸಬಹುದು. ಚೋಳರ ಆಡಳಿತ ಕಾಲದಲ್ಲಿ ಮಹಾಘಟಿಕವಾಗಿದ್ದ ಬರಗೂರು, ಇತಿಹಾಸದಲ್ಲಿ ತನ್ನದೇ ಛಾಪು ಮೂಡಿಸಿದೆ.
 
ಮದ್ದಕ್ಕನಹಳ್ಳಿ ಗ್ರಾನೈಟ್ ಕ್ವಾರಿ
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೨೭ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೭ ಕಿ.ಮೀ

 ಶಿರಾ ತಾಲ್ಲೂಕಿನ ನೀರಳಗುಡ್ಡ, ಹುಯಿಲ್ ದೊರೆ, ಗಾಣದಹುಣಸೆ ಮತ್ತು ಹುಣಸೇಹಳ್ಳಿ ಬಳ್ಳಿ ಸುಣ್ಣದಕಲ್ಲಿನ ಖನಿಜ ನಿಕ್ಷೇಪವಿದೆ. ಇದು ಸುಮಾರು ೨೦ ವರ್ಷಗಳವರೆಗೆ ಸಿಮೆಂಟ್ ಹಾಗೂ ಗಾರೆ ತಯಾರಿಕೆಗೆ ಪೂರಕವಾಗುವ ಅತ್ಯಂತ ಉಪಯುಕ್ತವೆನಿಸುವ ಮಣ್ಣು ಮತ್ತು ಕ್ಯಾಲ್ಸಿಯಂ ಮಿಶ್ರಿತ ಮೃದು ಶಿಲೆಯಾಗಿದೆ ಎಂದು ಭೂಗರ್ಭ ತಜ್ಞರು ಅಭಿಪ್ರಾಯಪಟ್ಟಿದ್ದಾರೆ. ತರೂರು ಗೇಟ್, ಕುಂಟೇಗೌಡನಹಳ್ಳಿ ಮತ್ತು ಬೀರಬೊಮ್ಮನಹಳ್ಳಿ ಬಳಿ ಕುರಂದದ ಕಲ್ಲು ಅಥವಾ ಕೋರಂಡಂ [ಗಡಸು ತನದಲ್ಲಿ ವಜ್ರಕ್ಕೆ ಎರಡನೆಯದಾದ] ಖನಿಜ ನಿಕ್ಷೇಪವಿದೆ. ಅಜೇನಹಳ್ಳಿಯ ಬಳಿ ಚಿನ್ನದ ನಿಕ್ಷೇಪವಿದ್ದು [ಸುಮಾರು ೨೫ ವರ್ಷಗಳವರೆಗೆ ತೆಗೆಯಬಹುದಾದಷ್ಟು] ೬.೭೭೦೦೦ ಟನ್ ನಷ್ಟು ಚಿನ್ನ ಸಿಗುತ್ತದೆಂದು ಅಂದಾಜು. ಸುಮಾರು ೨೫೦ ಎಕರೆ ವಿಸ್ತೀರ್ಣದಲ್ಲಿ ಈ ನಿಕ್ಷೇಪವಿದೆ.
 
ಮಲ್ಲಿಕ್ ರೆಹಾನ್ ದರ್ಗಾ:

 ಹಿಂದೂ ಮೊಘಲ್ ಸಂಸ್ಕೃತಿಯ ಸಿರಾದಲ್ಲಿ ಧಾರ್ಮಿಕ ಸಮ್ಮಿಲನದ ಕುರುಹಾಗಿ ಮಲ್ಲಿಕ್ ರೆಹಾನ್ ದರ್ಗಾವಿದೆ. ಶ್ರೀಮಂತರಲ್ಲಿ ಶ್ರೀಮಂತ, ಶಕ್ತಿವಂತರಲ್ಲಿ ಶಕ್ತಿವಂತ, ಹಾಗೂ ದೇವರ ಸ್ನೇಹಿತರಾಗಿದ್ದರು ಎಂದು ಶಾಸನಗಳಲ್ಲಿ ಸ್ತುತಿಸಲ್ಪಟ್ಟಿರುವ ಮಲ್ಲಿಕ್ ರೆಹಾನನ ಸ್ಮಾರಕ. ಕ್ರಿ.ಶ. ೧೬೩೭ ರಿಂದ ೧೬೫೧ ರವರೆಗೆ ಸಿರಾದ ಪೌಜುದಾರನಾಗಿದ್ದನು. ಈತನು ತನ್ನ ಮರಣಾನಂತರ ಇಲ್ಲಿಯೇ ಸಮಾಧಿಯಾಗಬೇಕೆಂಬ ಸ್ವ-ಇಚ್ಚೆಯಿಂದ ಸಾಯುವ ಮೊದಲೇ ಈ ದರ್ಗಾ ನಿರ್ಮಾಣ ಮಾಡಿಸಿದ್ದನು. ಈ ದರ್ಗಾ ಚಚ್ಚೌಕಾಕೃತಿಯ ಕಟ್ಟಡವಾಗಿದ್ದು ಮೇಲ್ಭಾಗದಲ್ಲಿ ಭಾರಿ ಗುಮ್ಮಟವನ್ನು ಹೊಂದಿದೆ. ಗುಮ್ಮಟದ ೪ ಮೂಲೆಯಲ್ಲಿ ೪ ಗೋಪುರಗಳು ಪರ್ಶಿಯನ್ ಶೈಲಿಯೂ, ಲೋಹಕಗಳು ಹಿಂದೂ ಶೈಲಿಯಲ್ಲಿಯೂ, ನಿರ್ಮಿತವಾಗಿದೆ. ಈ ಗೋಪುರ ಸ್ಥಂಭಗಳು ೮ ಅಡಿಗಳಷ್ಟು ಎತ್ತರವಾಗಿವೆ. ಘೋರಿಯ ಮೇಲೆ ಹತ್ತಲು ಪೂರ್ವ-ಉತ್ತರ-ದಕ್ಷಿಣ ದಿಕ್ಕಿಗೆ ಮೆಟ್ಟಿಲುಗಳಿವೆ. ದರ್ಗಾದ ಒಳಗೆ ಮಲಿಕ್ ರೆಹಾನನ ಘೋರಿ ಇದೆ. ಈ ಘೋರಿಯ ನಾಲ್ಕು ದಿಕ್ಕಿಗೂ ಕಮಾನುಗಳಿವೆ ಯಾವಾಗಲೂ ಮೂರು ಬಾಗಿಲು ತೆರೆದಿದ್ದು, ಒಂದು ಬಾಗಿಲು ಮುಚ್ಚಿರುತ್ತಾರೆ. ಮುಚ್ಚಿದ ಬಾಗಿಲನ್ನು ’ಉರುಸ್’ ಸಂದರ್ಭದಲ್ಲಿ ಗಂಧ ಏರಿಸುವ ದಿನ ಮಾತ್ರ ತೆರೆದಿರುತ್ತಾರೆ. ಇದರಂತೆಯೇ ಗಂಡಿಹಳ್ಳಿ ಮಠದ ಉರುಸ್ ನಲ್ಲಿಯೂ ಹಿಂದೂ-ಮುಸ್ಲಿಂರು ಸೌಹಾರ್ದದಿಂದ ಭಾಗವಹಿಸುತ್ತಾರೆ.
 
ಜಾಮೀಯಾ ಮಸೀದಿ:

ಕ್ರಿ.ಶ.೧೬೮೬ ರಲ್ಲಿ ಮೊಘಲರ ಸುಬೇದಾರ್ ಆಗಿ ನೇಮಕಗೊಂಡಿದ್ದ ಖಾಸಿಂಖಾನನ ಕಾಲದಲ್ಲಿ ಷೇಕ್ ಫರೀದ್ ರವರಿಂದ ಜಾಮೀಯಾ ಮಸೀದಿಯನ್ನು ನಿರ್ಮಾಣ ಮಾಡಲಾಯಿತು ಇದು ದೆಹಲಿಯ ಜಾಮಿಯಾ ಮಸೀದಿಯ ಪಡಿಯಚ್ಚು ಎಂದು ಕರೆಯಲಾಗಿದೆ. ನವೆಂಬರ್ ೧೯೫೮ ರಲ್ಲಿ ಮಲ್ಲಿಕ್ ರೆಹಾ ದರ್ಗಾ ಮತ್ತು ಜಾಮಿಯಾ ಮಸೀದಿಯನ್ನು ರಾಷ್ಟ್ರೀಯ ಸ್ಮಾರಕಗಳಾಗಿ ಭಾರತೀಯ ಸರ್ಕಾರದ ಪುರಾತತ್ವ ಇಲಾಖೆ ಘೋಷಿಸಿದೆ.
 
ಶ್ರೀಉಗ್ರೇಗೌಡ ಸ್ಮಾರಕ ಜಿಲ್ಲಾ ಕೃಷಿ ತರಬೇತಿ ಕೇಂದ್ರ
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪೦ ಕಿ.ಮೀ

ಶ್ರೀಕೃಷ್ಣ ರಾಜೇಂದ್ರ ವ್ಯವಸಾಯ ಪಾಠಶಾಲೆ, ಶಿರಾ ತಾಲ್ಲೂಕಿನ ಶೈಕ್ಷಣಿಕ ಪ್ರಗತಿಯ ಹಾಗೂ ಇಲ್ಲಿನ ಜನತೆಯ ದಾನಗುಣ, ತ್ಯಾಗಬುದ್ದಿಯ ದ್ಯೋತಕವೂ ಆಗಿದೆ. ಆಧುನಿಕ ಕೃಷಿ ಶಿಲ್ಪ ದಿವಂಗತ ಉಗ್ರೇಗೌಡರು ತಮ್ಮ ಸ್ವಯಾರ್ಜಿತ ಆಸ್ತಿಯಲ್ಲಿ ಅಗ್ರಿಕಲ್ಚರಲ್ ಅಸಿಸ್ಟೆಂಟ್ ಪೀಲ್ಡ್ ಆಫೀಸರ್ ಟ್ರೈನಿಂಗ್ ಇನ್ಸಟಿಟ್ಯೂಟ್ ಎಂದು ಪ್ರಾರಂಭವಾದ, ಈ ಸಂಸ್ಥೆಗಾಗಿ ಸುಮಾರು ೫೭-೦೦ ಎಕರೆ ಭೂಮಿಯನ್ನು ಗಂಡು ಸಂತತಿಯಿಲ್ಲದ ಉಗ್ರೇಗೌಡರು ದಾನಪತ್ರ ಮಾಡಿಸಿದ್ದರು. ಈ ಶಾಲೆಗೆ ದಿನಾಂಕ ೨೩.೦೮.೧೯೨೨ ರಲ್ಲಿ ಶ್ರೀಕೃಷ್ಣ ರಾಜೇಂದ್ರ ವ್ಯವಸಾಯ ಪಾಠಶಾಲೆ ಎಂದು ಪುನರ್ ನಾಮಕರಣವಾಗಿದೆ. ೧೯೭೨-೭೩ ರಿಂದ ಈಚೆಗೆ ಶ್ರೀ ಕೃಷ್ಣ ರಾಜೇಂದ್ರ ವ್ಯವಸಾಯ ಪಾಠಶಾಲೆಯು ಶ್ರೀ ಉಗ್ರೇಗೌಡ ಸ್ಮಾರಕ ಜಿಲ್ಲಾ ಕೃಷಿ ತರಬೇತಿ ಕೇಂದ್ರವಾಗಿ ಮಾರ್ಪಾಟು ಹೊಂದಿ ಮೈಸೂರು ರಸ್ತೆಯಲ್ಲಿ ೫೭-೦೦ ಎಕರೆ ವಿಸ್ತೀರ್ಣದಲ್ಲಿ ಕಾರ್ಯೋನ್ಮುಖವಾಗಿದೆ. ದಿನಾಂಕ ೬-೦೮-೧೯೧೨ ನೇ ಇಸವಿಯಲ್ಲಿ ಶ್ರೀ ಉಗ್ರೇಗೌಡರು ಮೈಸೂರು ಸರ್ಕಾರದ ವಶಕ್ಕೆ ಅರ್ಪಿಸಿರುತ್ತಾರೆ.
ಈ ಕೃಷಿ ತರಬೇತಿ ಕೇಂದ್ರದಲ್ಲಿ ಒಂದು ವರ್ಷಕ್ಕೆ ರೈತ ಮಹಿಳೆ, ರೈತ ಪುರುಷ, ಮತ್ತು ಕ್ಷೇತ್ರ ಸಿಬ್ಬಂದಿಯೂ ಸೇರಿದಂತೆ ೧೫೦೦ ಜನರಿಗೆ ತರಬೇತಿ ನೀಡಲಾಗುತ್ತಿದೆ. ವಿಶೇಷವಾಗಿ ರೈತ ಮಹಿಳೆಯರಿಗೆ ಹೈನುಗಾರಿಕೆ, ತೋಟಗಾರಿಕೆ, ಜೇನು ಸಾಕಾಣೆ, ಕೃಷಿ ಉದ್ದಿಮೆ, ಮತ್ತು ಕೃಷಿ ಸಂರಕ್ಷಣಾ ಘಟಕದ ತರಬೇತಿ ನೀಡಲಾಗುತ್ತದೆ. ಇಲ್ಲಿ ಬೀಜೋತ್ಪಾದನಾ ಘಟಕ ಹಾಗೂ ಎರೆಹುಳು ಸಾಕಾಣೆ ಮತ್ತು ಗೊಬ್ಬರ ತಯಾರಿಕಾ ಘಟಕಗಳು ಇವೆ.

ದಿವಂಗತ ಉಗ್ರೇಗೌಡರು ದಾನ ನೀಡಿರುವ ೪.೦೬ ಗುಂಟೆ ಭೂ ವಿಸ್ತೀರ್ಣದಲ್ಲಿ ಸರ್ಕಾರಿ ಶಿಕ್ಷಕರ ತರಬೇತಿ ಕೇಂದ್ರ ದಿನಾಂಕ ೧೦.೧೦.೧೯೬೧ ರಲ್ಲಿ ಪ್ರಾರಂಭವಾಗಿ ಕಾರ್ಯನಿರ್ವಹಿಸುತ್ತಿದೆ. ವಿನೋಭಾಭಾವೆಯವರ ಭೂದಾನ ಚಳುವಳಿಯಲ್ಲಿ ಉಗ್ರೇಗೌಡರು ತಮ್ಮ ಜೊತೆಗೆ ಅನೇಕ ಮಹನೀಯರನ್ನು ಸೇರಿಸಿಕೊಂಡು ಪ್ರಾಥಮಿಕ ಶಾಲೆಗಾಗಿ ಭೂದಾನ ನೀಡಿದ್ದಾರೆ. ಕೃಷ್ಣ ರಾಜೇಂದ್ರ ಬಹದ್ದೂರ್ ರವರು ಇವರಿಗೆ ೧೯೨೨ ರಲ್ಲಿ ’ಆಧುನಿಕ ಕೃಷಿ ಶಿಲ್ಪಿ’ ಎಂದು ಬಿರುದನ್ನಿತ್ತು ಚಿನ್ನದ ಪದಕವನ್ನು ಕೊಟ್ಟು ಗೌರವಿಸಿರುವುದು ವಿಶ್ವ ಕೋಶದಲ್ಲಿ ದಾಖಲೆಯಾಗಿದೆ. ಇಂತಹ ದಾನಿಗಳು ಬಾಳಿದ ನಾಡಿನಲ್ಲಿ ಶೈಕ್ಷಣಿಕ ಪ್ರಗತಿಗೆ ಕೊರತೆಯಿಲ್ಲ.
 
ಶ್ರೀ ಗುರುಗುಂಡ ಬ್ರಹ್ಮೇಶ್ವರ ಸ್ವಾಮಿ ಸ್ಪಟಿಕಪುರಿ ಕ್ಷೇತ್ರ
(ಪಟ್ಟನಾಯಕನಹಳ್ಳಿ)
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೧೨ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೨ ಕಿ.ಮೀ

 ಕ್ರಿ.ಪೂ. ೧೮೩೫ ಈಚೆಗೆ ೧ನೇ ನಂಜವಧೂತರಿಂದ ಸ್ಥಾಪಿಸಲ್ಪಟ್ಟಿದೆ. ಪ್ರಸಿದ್ದ ಶಿವ ದೇವಾಲಯ ಈ ಕ್ಷೇತ್ರದ ಹಿರಿಮೆ. ೧೨,೧೩ನೇ ಶತಮಾನದ ಈ ದೇಗುಲ ಹೊಯ್ಸಳರ ಕಾಲದ್ದೆಂದು ಗುರುತಿಸಲ್ಪಟ್ಟಿದೆ. ಈ ದೇವಾಲಯದ ಶಿವಲಿಂಗ ಹಾಗೂ ಶಿವಲಿಂಗದ ಎದುರಿನ ನಂದಿಯ ವಿಗ್ರಹ ನಯನ ಮನೋಹರವಾಗಿದೆ. ಸಾಲಿಗ್ರಾಮ ಸಹಿತ ನವಗ್ರಹಗಳು, ವಿನಾಯಕ, ಸೂರ್ಯಾನಾರಾಯಣ, ಲಕ್ಷ್ಮೀನಾರಾಯಣ, ಭಕ್ತಾಂಜನೇಯ, ಶ್ರೀ ದತ್ತಾತ್ರೇಯ ಮುಂತಾದ ವಿಗ್ರಹಗಳು ಶಿಲ್ಪಕಲೆ ಮನೋಹರವಾಗಿದೆ.
ಪ್ರಸ್ತುತ ಶ್ರೀ ಶ್ರೀ ಶ್ರೀ ನಂಜಾವಧೂತ ಸ್ವಾಮೀಜಿಯವರ ನೇತೃತ್ವದಲ್ಲಿ ಒಂದು ಪ್ರವಾಸಿ, ಶೈಕ್ಷಣಿಕ ಹಾಗೂ ಧಾರ್ಮಿಕ ಕ್ಷೇತ್ರವಾಗಿ ಪ್ರಖ್ಯಾತವಾಗಿದೆ.
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೧೨ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೨ ಕಿ.ಮೀ

ಈ ಶಾಲೆಯು ಶಿರಾ ತಾಲ್ಲೂಕಿನ ಮಾದರಿ ಶಾಲೆಯಾಗಿದ್ದು, ಶಾಲಾ ಪರಿಸರ ನಲಿ-ಕಲಿ ಮಕ್ಕಳ ಕಲಿಕೆಯ ಗುಣಮಟ್ಟ, ವಿಶೇಷವಾದ ಕಲಿಕೋಪಕರಣ, ಕುಡಿಯುವ ನೀರಿನ ವ್ಯವಸ್ಥೆ, ಶೌಚಾಲಯಗಳ ನಿರ್ವಹಣೆ ಮುಂತಾದವು ಉನ್ನತ ಮಟ್ಟದಲ್ಲಿವೆ.
 
ಸೃಷ್ಟಿಯ ವೈಚಿತ್ರ:
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೧೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ

ತೊಗರಗುಂಟೆ ಸಂರಕ್ಷಿತ ಆಲದ ಮರ

ತಾವರೆಕೆರೆ ೧೦೧ ಸುಳೀ ಈಚಲ ಮರ
ಸುಮಾರು ೫ ಎಕರೆ ವಿಸ್ತೀರ್ಣದಲ್ಲಿ ಹಬ್ಬಿರುವ ಆಲದ ಮರವನ್ನು ಶ್ರೀಅಮ್ಮಾಜಿ ದೇವಸ್ಥಾನದ ಟ್ರಸ್ಟ್ ವತಿಯಿಂದ ಸಂರಕ್ಷಿಸಲಾಗಿದೆ. ಇಲ್ಲಿ ಏಳು ಮಂದಿ ಅಕ್ಕತಂಗಿಯರಾದ ಏಳ್ ಮಂದಕ್ಕನವರು, ವರ್ಷಕ್ಕೊಮ್ಮೆ ಬಂದು ವಿಶ್ರಾಂತಿ ಪಡೆದುಕೊಳ್ಳುತ್ತಾರೆ ಎಂದು ಪ್ರತೀತಿ.
೧೦೧ ಸುಳಿ ಈಚಲ ಮರಕ್ಕೆ ಪ್ರದಕ್ಷಿಣೆಹಾಕಿ ಅದರ ಬಳೀ ಇರುವ ಬೋರ್ ವೆಲ್ ನೀರು ಕುಡಿಯುವುದರಿಂದ ಖಾಯಿಲೆಗಳು ಗುಣವಾಗುತ್ತವೆ ಎಂಬ ನಂಬಿಕೆ, ವಾಡಿಕೆ ಇದೆ.
 
ಕಗ್ಗಲಡು ಪಕ್ಷಿಧಾಮ
ದೂರ ಎಷ್ಟು?
ತಾಲ್ಲೂಕು : ಶಿರಾ
ತಾಲ್ಲೂಕು ಕೇಂದ್ರದಿಂದ: ೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೫೫ ಕಿ.ಮೀ


ಪ್ರತಿವರ್ಷ ಡಿಸೆಂಬರ್ ಅಂತ್ಯ ಅಥವಾ ಜನವರಿ ಮೊದಲ ವಾರದಲ್ಲಿ ಇಲ್ಲಿಗೆ ಪಕ್ಷಿಗಳೂ ಆಗಮಿಸುತ್ತವೆ. ಈ ಭಾರಿ ಮಾರ್ಚ್ ತಿಂಗಳಲ್ಲಿ ಆಗಮಿಸಿವೆ. ಪ್ರಾರಂಭದಲ್ಲಿ ಕೆಲ ಪಕ್ಷಿಗಳೂ ಮಾತ್ರ ಬಂದು ಹೋಗಿ ನಂತರ ಹೆಣ್ಣೂ ಪಕ್ಷಿಗಳ ಜೊತೆಯಲ್ಲಿ ಬಂದು ಸಂತಾನಾಭಿವೃದ್ದಿಗಾಗಿ ಗೂಡು ಕಟ್ಟಿ ಕಗ್ಗಲಡು ಗ್ರಾಮದ ಹುಣಸೇಮರಗಳಲ್ಲಿ ನೆಲೆಸುತ್ತವೆ. ಶ್ರೀಲಂಕಾ, ಮಲೇಶಿಯಾ, ಬರ್ಮಾ, ಬಂಗ್ಲಾ, ನ್ಯೂಜಿಲ್ಯಾಂಡ್, ಆಸ್ಟ್ರೇಲಿಯಾದಿಂದ ವಿಶ್ವದ ವಿವಿಧ ಪ್ರಭೇದಗಳಾದ “ಗ್ರೇಹಾರನ್, ಪೇಯಿಂಟೆಡ್ ಸ್ಪಾರ್ಕ್, ಬ್ರಾಹ್ಮಿನಿ ಡಕ್, ಪಿನ್ ಟೈಲ್ ಡಕ್, ಡ್ಯಾಬ್ ಚಿಕ್, ಸ್ಪೂನ್ ಬಿಲ್, ಮತ್ತು ಐಬಿಸ್” ಜಾತಿಯ ಪಕ್ಷಿಗಳು ಇಲ್ಲಿಗೆ ವಲಸೆ ಬಂದು ಸುಮಾರು ೬ ತಿಂಗಳ ಕಾಲ ನೆಲೆಸಿರುತ್ತವೆ. ಸಂತಾನಾಭಿವೃದ್ದಿ ಪೂರೈಸಿಕೊಂಡು ಮರಿಗಳ ರೆಕ್ಕೆ ಬಲಿತು ಹಾರಲು ಕಲಿತ ನಂತರ ತಮ್ಮ ತಮ್ಮ ಸ್ವದೇಶಗಳಿಗೆ ಹಿಂದಿರುಗುತ್ತವೆ. ಸುಮರು ೧೬ ವರ್ಷಗಳಿಂದಲೂ ಕಗ್ಗಲಡು ಸುಂದರ ಪಕ್ಷಿಧಾಮವಾಗಿದೆ ಊರೊಳಗಿನ ಹಾಗೂ ಆಸುಪಾಸಿನ ಹುಣಸೇಮರಗಳಲ್ಲಿ ಇವು ಗೂಡು ಕಟ್ಟಿಕೊಂಡು ವಾಸಿಸುತ್ತವೆ. ಹೆಣ್ಣು ಹಕ್ಕಿ ಮೊಟ್ಟೆ ಇಟ್ಟು ಕಾವು ಕೊಟ್ಟು ಮತಿಗಳ ಸಂರಕ್ಷಣೆಗೆ ತೊಡಗಿದಾಗ ಗಂಡು ಹಕ್ಕಿಯು ಆಹಾರ ಪೂರೈಕೆ ಮಾಡುತ್ತದೆ. ಗಂಡು ಹಕ್ಕಿ ಗೂಡಿನಲ್ಲಿನ ಮರಿಗಳ ಸಂರಕ್ಷಣೆಯಲ್ಲಿ ಕ್ರಿಯಾಶೀಲವಾದಾಗ ಹೆಣ್ಣು ಹಕ್ಕಿ ಆಹಾರಕ್ಕೆ ಹೋಗುತ್ತದೆ. ಸುಮಾರು ೨೧ ದಿನಗಳಿಗೆ ಮೊಟ್ಟೆ ಒಡೆದು ಮರಿಗಳು ಹೊರಬರುತ್ತವೆ. ಕಗ್ಗಲಡುವಿನ ಕೆರೆ ಶಿರಾದ ಚಿಕ್ಕಕೆರೆ, ದೊಡ್ಡಕೆರೆ, ಹಿರಿಯೂರು ತಾಲ್ಲೂಕಿನ ಗಾಯಿತ್ರಿ ಜಲಾಶಯ, ವಾಣಿವಿಲಾಸ ಸಾಗರ, ಹಾಗೂ ಶಿರಾ ತಾಲ್ಲೂಕಿನ ಇತರೆ ಕೆರೆಗಳಿಗೆ, ಸುಮಾರು ೫೦ ಕಿ.ಮೀ. ದೂರದವರೆಗೂ ಹಾರಿ ಆಹಾರ ಸಂಗ್ರಹಿಸುತ್ತವೆ.
ತಿಪಟೂರು ತಾಲ್ಲೂಕು ಪ್ರವಾಸಿ ತಾಣಗಳು : ಕಲ್ಲೇಶ್ವರ ದೇವಾಲಯ ಅರಳಗಪ್ಪೆ, ಶ್ರೀ ಲಕ್ಷ್ಮೀನರಸಿಂಹಸ್ವಾಮಿ ದೇವಾಲಯ ವಿಘ್ನಸಂತೆ, ಈಚನೂರು ಕೆರೆ, ಶ್ರೀ. ಮುನಿಯಪ್ಪನ ಆಲದ ಮರ (ಬಾಗುವಾಳ), ರಾಷ್ಟ್ರಪತಿ ಅಬ್ದುಲ್ ಕಲಾಂ ಉದ್ಯಾನವನ, ಕೆರೆ ಗೋಡಿ ರಂಗಾಪುರ, ಅಯ್ಯನ ಬಾವಿ
ಕೊಬ್ಬರಿಗೆ ಹೆಸರುವಾಸಿಯಾದ ಈ ತಿಪಟೂರು ಉಪವಿಭಾಗ ಕೇಂದ್ರವಾಗಿದ್ದು, ಪ್ರಮುಖ ಶೈಕ್ಷಣಿಕ ಕೇಂದ್ರವು ಆಗಿದೆ. ತಿಪಟ್ಟೂರು ಅಂದರೆ ತ್ರಿ+ಪಟ್ಟೆ+ಊರು. ತ್ರಿಪಟ್ಟೂರು ಅಂದರೆ ಗಂಗರು, ನೊಳಂಬರು ಮತ್ತು ಕದಂಬರಿಗೆ ಸೇರಿದ, ರಾಜ್ಯಗಳ ಗಡಿಯಲ್ಲಿರುವ ಊರು. ಆದ್ದರಿಂದ ತ್ರಿಪಟ್ಟದ ಊರು, ತ್ರಿಪಟ್ಟೂರು, ಕ್ರಮೇಣ ತಿಪಟೂರು ಎಂದಾಗಿದೆ.
ಕಲ್ಲೇಶ್ವರ ದೇವಾಲಯ ಅರಳಗಪ್ಪೆ
ದೂರ ಎಷ್ಟು?
ತಾಲ್ಲೂಕ್ : ತಿಪಟೂರು
ತಾಲ್ಲೂಕು ಕೇಂದ್ರದಿಂದ : ೧೪ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ : ೬೫ ಕಿ.ಮೀ

ತಿಪಟೂರು ತಾಲ್ಲೂಕಿನ ಅತ್ಯಂತ ಪ್ರಾಚೀನತಮ ವಾಸ್ತುಶಿಲ್ಪ ರಚನೆ ಅರಳಗುಪ್ಪೆಯ ಕಲ್ಲೇಶ್ವರ ದೇವಾಲಯ. ಇದು ೯ನೇ ಶತಮಾನದ ಗಂಗ ನೊಳಂಬರ ಕಾಲದ್ದು. ಇದರ ನವರಂಗದ ದ್ವಾರಬಂಧವು ಅತ್ಯಂತ ಕಲಾತ್ಮಕ ರಚನೆಯಾಗಿದೆ. ನವರಂಗದ ಮಾಢಿನಲ್ಲಿ ಅಷ್ಟದಿಕ್ಪಾಲಕರ ನಡುವೆ ರಾರಾಜಿಸುತ್ತಿರುವ ತಾಂಡವ ನಟರಾಜನ ಅತ್ಯದ್ಭುತ ಅಪೂರ್ವವಾದ ಶಿಲ್ಪವಿದೆ. ಭಾರತದ ಅತ್ಯಂತ ಸುಂದರವಾದ ಕೆಲವೇ ಶಿಲ್ಪಗಳಲ್ಲಿ ಇದೂ ಒಂದು ಕಲ್ಲೇಶ್ವರ ದೇವಾಲಯದ ಸುತ್ತಲೂ ಸಣ್ಣ ಸಣ್ಣ ಶಿವಲಿಂಗಗಳ ದೇಗುಲಗಳಿವೆ. ಇವುಗಳ ಮಧ್ಯೆ ಭಾಗದಲ್ಲಿ ದೊಡ್ಡದಾದ ಬಸವ ಮೂರ್ತಿ ಇದೆ.
 
ಶ್ರೀ ಲಕ್ಷ್ಮೀನರಸಿಂಹಸ್ವಾಮಿ ದೇವಾಲಯ ವಿಘ್ನಸಂತೆ
ದೂರ ಎಷ್ಟು?
ತಾಲ್ಲೂಕು : ತಿಪಟೂರು
ತಾಲ್ಲೂಕು ಕೇಂದ್ರದಿಂದ: ೧೭ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ

ಅರಳಗುಪ್ಪೆಯ ಚನ್ನಕೇಶವ ದೇವಾಲಯದ ನಂತರ ತಾಲ್ಲೂಕಿನಲ್ಲಿ ಕುಸುರಿ ಕೆಲಸಕ್ಕೆ ಖ್ಯಾತವಾದ ಮತ್ತೊಂದು ಸುಂದರ ದೇಗುಲ, ವಿಘ್ನಸಂತೆಯ ಶ್ರೀಲಕ್ಷ್ಮೀನರಸಿಂಹಸ್ವಾಮಿ ದೇವಾಲಯ ಇದರ ಪೂರ್ವ ಹೆಸರು ಇಗಳಸಂತೆ ಇಲ್ಲಿನ ಈ ದೇಗುಲವನ್ನು ಹೊಯ್ಸಳರ ಅರಸನಾದ ೩ ನೇ ನರಸಿಂಹನ ಕಾಲದಲ್ಲಿ, ಕ್ರಿ.ಶ, ೧೨೮೬ ರಲ್ಲಿ ಮೂವರು ಸಹೋದರರು ಸೇರಿ ಕಟ್ಟಿಸಿದರು. ಆದ್ದರಿಂದ ೩ ಗರ್ಭಗುಡಿ ಹೊಂದಿದೆ ಎಂಬ ಐತಿಹ್ಯ. ಇದು ತ್ರಿಕೂಟಾಚಲ ದೇಗುಲವಾಗಿದೆ. ಈ ದೇಗುಲದ ಕಂಬಗಳನ್ನು ಚಿತ್ತಾಕರ್ಷಕವಾಗಿ ಕಡೆದು ಕೆತ್ತಲಾಗಿದೆ. ಇದರ ಶಿಖರವು ಚೆಲುವಿನ ಆಗರವಾಗಿದ್ದು ಶಿಲ್ಪ ಸಂಪತ್ತಿನಿಂದ ಕಂಗೊಳಿಸುತ್ತಿದೆ.
 
ಈಚನೂರು ಕೆರೆ
ದೂರ ಎಷ್ಟು?
ತಾಲ್ಲೂಕು : ತಿಪಟೂರು
ತಾಲ್ಲೂಕು ಕೇಂದ್ರದಿಂದ: ೧೭ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೫ ಕಿ.ಮೀ

ತಾಲ್ಲೂಕಿನ ಅತಿ ದೊಡ್ಡಕೆರೆಗಳಲ್ಲೊಂದಾದ ಈಚನೂರು ಕೆರೆಗೆ, ಸರ್ಕಾರವು ತಾಳೆಕೆರೆ ಸುಬ್ರಮಣ್ಯನಾಲೆ ಮೂಲಕ ಹೇಮಾವತಿ ನದಿ ನೀರನ್ನು ಹರಿಸಿ, ಆನಂತರ ಶುದ್ಧಿಕರಿಸಿದ ನೀರನ್ನು ತಿಪಟೂರು ಮತ್ತು ಅರಸೀಕೆರೆ ತಾಲ್ಲೂಕುಗಳಿಗೆ ಸರಬರಾಜು ಮಾಡುವ ವ್ಯವಸ್ಥೆಯನ್ನು ಕಾಣಬಹುದು.
 
ಶ್ರೀ. ಮುನಿಯಪ್ಪನ ಆಲದ ಮರ (ಬಾಗುವಾಳ)
ದೂರ ಎಷ್ಟು?
ತಾಲ್ಲೂಕು : ತಿಪಟೂರು
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೫ ಕಿ.ಮೀ

ಸುಮಾರು ಆರು ನೂರು ವರ್ಷಗಳ ಇತಿಹಾಸ ಹೊಂದಿರುವ ಶ್ರೀ. ಮುನಿಯಪ್ಪನ ಆಲದ ಮರವು, ಆಲದ ಮರದ ದೇಗುಲ ವೆಂದೇ ಪ್ರಸಿದ್ಧಿ ಇಲ್ಲಿ ಮುನಿಸಂಚಾರದ ಗದ್ದಿಗೆಯಿದೆ. ಅಮಾವಾಸ್ಯೆ ಮತ್ತು ಪೂರ್ಣಿಮೆಯಂದು ಕಟ್ಟಳೆಗೆ ಸಾವಿರಾರು ಜನ ಜಂಗುಳೀಯೇ ಸೇರುತ್ತದೆ. ಇಲ್ಲಿ ಭಕ್ತಾದಿಗಳಿಗೆ ದಾಸೋಹ ವ್ಯವಸ್ಥೆಯ ಕಟ್ಟಾಳೆಯೊಂದು ಇದೆ. ಇದರ ನಿರ್ವಹಣೆಯನ್ನು ರಂಗಾಪುರಮಠದ ಶ್ರೀಗಳು ಇಂದಿಗೂ ನಿರ್ವಹಿಸಿಕೊಂಡು ಬರುತ್ತಿದ್ದಾರೆ. ಪ್ರತಿ ವಾರ್ಷದ ಡಿಸೆಂಬರ್ ಮಾಹೆಯಲ್ಲಿ ೧೫ ದಿವಸಗಳ ಭಾರಿ ದನಗಾಳ ಜಾತ್ರೆ ನಡೆಯುತ್ತದೆ. ಈ ಆಲದ ಮರವು ಸುಮಾರು ೬-೮ ಎಕರೆ ವಿಸ್ತೀರ್ಣದಲ್ಲಿ ತನ್ನ ಬಿಳಿಲುಗಳಿಂದ ಹರಡಿ ಹೆಮ್ಮರವಾಗಿ ಹಲವಾರು ಪ್ರಾಣಿ ಪಶುಪಕ್ಷಿ ಜೀವಿಗಳಿಗೆ ಆಶ್ರಯ ತಾಣವಾಗಿದೆ. ಮರಗಳನ್ನು ದೇವರೆಂದು ಪೂಜಿಸುತ್ತಿದ್ದ ಹಿರಿಯರ ಆದರ್ಶ ನಾಡಿನ ಹೆಮ್ಮೆಯಾಗಿದೆ.
 
ರಾಷ್ಟ್ರಪತಿ ಅಬ್ದುಲ್ ಕಲಾಂ ಉದ್ಯಾನವನ, ಮಂಜುನಾಥಪುರ.

ಶ್ರೀ.ಮುನಿಯಪ್ಪನ ಆಲದ ಮರ ದೇಗುಲದಿಂದ, ಸುಮಾರು ೪ ಕಿ.ಮೀ ವಾಯುವ್ಯ ಭಾಗಕ್ಕೆ ಬಂದರೆ ಪರಿಸರಪ್ರೇಮಿಗಳು ಖ್ಯಾತ ವಿಜ್ಞಾನಿಗಳು ಹಾಗೂ ರಾಷ್ಟ್ರಪತಿಗಳಲ್ಲಿ ಅತ್ಯುತ್ತಮರೆನ್ನಿಸಿದ ಎ.ಪಿ.ಜೆ.ಅಬ್ದುಲ್ ಕಲಾಂ ರವರು, ಈ ಸ್ಥಳಕ್ಕೆ ಭೇಟಿ ನೀಡಿ, ಈ ವನವನ್ನು ಉದ್ಘಾಟನೆ ಮಾಡಿದ್ದನ್ನು ಸ್ಮರಿಸಬಹುದು. ಸಸ್ಯರಾಶಿ ಬೆಳಸಿ ಪರಿಸರ ಉಳಿಸುವ ಕಾರ್ಯ ನಮ್ಮಿಂದ ಆಗಬೇಕಿದೆ.
 
ಕೆರೆ ಗೋಡಿ ರಂಗಾಪುರ
ದೂರ ಎಷ್ಟು?
ತಾಲ್ಲೂಕು : ತಿಪಟೂರು
ತಾಲ್ಲೂಕು ಕೇಂದ್ರದಿಂದ: ೬ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ

ಕೆರಗೋಡಿ ರಂಗಾಪುರದ ಶ್ರೀಮಠವು ೩೦೦ ವರ್ಷಗಳ ಇತಿಹಾಸವನ್ನು ಹೊಂದಿದೆ. ಇದುವರೆಗೂ ಈ ಮಠದ ಪರಂಪರೆಯಲ್ಲಿ ೭ ಜನ ಶ್ರೀಗಳೂ ಅಧಿಪತಿಗಳಾಗಿದ್ದು ತಮ್ಮ ತಪೋ ಅನುಷ್ಟಾನ ಹಾಗೂ ನಿಸ್ವಾರ್ಥ ಸೇವೆಯಿಂದ ಈ ಕ್ಷೇತ್ರವನ್ನು ಧಾರ್ಮಿಕ ಮತ್ತು ಶೈಕ್ಷಣಿಕ ಕ್ಷೇತ್ರವನ್ನಾಗಿಸಿದ್ದಾರೆ.
ಇದು ಶೈವ-ವೈಷ್ಣವ ಧರ್ಮಗಳ ಸಮ್ಮಿಲನದ ಕ್ಷೇತ್ರವಾಗಿದೆ ’ತ್ರಿ-ವಿಧದ ದಾಸೋಹ’ ಕ್ಕೆ ಹೆಸರಾದ ಶ್ರೀ ಕ್ಷೇತ್ರದಲ್ಲಿ ವೇದ ಸಂಸ್ಕೃತಿ ಶಿಕ್ಷಣದಿಂದ ಹಿಡಿದು ಇಂದಿನ ಕಂಪ್ಯೂಟರ್ ಶಿಕ್ಷಣದವರೆಗೆ ಸುಮಾರು ೧೮ ಶಿಕ್ಷಣ ಸಂಸ್ಥೆಗಳನ್ನು ಒಳಗೊಂಡಿದ್ದು ಶೈಕ್ಷಣಿಕ ಕ್ಷೇತ್ರದಲ್ಲಿ ಹೊಸ ಮಜಲನ್ನು ಸೃಷ್ಟಿಸಿದೆ ಕ್ರಿ.ಶ. ೧೭೪೮ ರ ಕಾಲದ ಶಾಸನದ ಪ್ರಕಾರ ಮೊಟ್ಟಮೊದಲ ಮಠದ ಗುರು ಪರದೇಶಿ ಕೇಂದ್ರದ ಸ್ವಾಮೀಜಿಗಳೆಂದೆನಿಸಿ ಭಿಕ್ಷಾ ವೃತ್ತಿಯನ್ನು ಮಾಡಿ ದೀಪ ಕಂಬ ಸ್ಥಾಪಿಸಿದರು ಎಂಬ ಐತಿಹ್ಯವಿದೆ. ಅಂದಿನಿಂದ ಇಂದಿನವರೆಗೂ ಧಾರ್ಮಿಕವಾಗಿ ಶೈಕ್ಷಣಿಕವಾಗಿ ಹಾಗೂ ಸಾಮಾಜಿಕ ಸೇವೆ ಸಲ್ಲಿಸುತ್ತಿದೆ. ಶ್ರೀ ಕೆರಹೋಡಿ ರಂಗಾಪುರದ ಶ್ರೀ ಶಂಕರೇಶ್ವರ ದೇವಾಲಯವು ಪ್ರಾಚೀನವಾಗಿದ್ದು ಈಗಲೂ ಭಕ್ತರ ಬಳಗದಿಂದ ಕೂಡಿರುತ್ತದೆ.
 
ಅಯ್ಯನ ಬಾವಿ
ದೂರ ಎಷ್ಟು?
ತಾಲ್ಲೂಕು : ತಿಪಟೂರು
ತಾಲ್ಲೂಕು ಕೇಂದ್ರದಿಂದ: ೬ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೮೦ ಕಿ.ಮೀ

ಸುಮಾರು ೩೦೦-೩೫೦ ವರ್ಷಗಳ ಇತಿಹಾಸವಿರುವ ಈ ಸ್ಥಳ ರಾಷ್ಟ್ರೀಯ ಹೆದ್ದಾರಿ ೨೦೬ ರಲ್ಲಿ, ಅರಸೀಕೆರೆ ಮಾರ್ಗವಾಗಿ ೬ ಕಿ.ಮೀ. ಕ್ರಮಿಸಿದರೆ ಅಲ್ಲಿ ಬಲ ಭಾಗಕ್ಕೆ ತಿರುಗಿದರೆ ಒಂದು ದೊಡ್ಡ ಕಟ್ಟೆ, ಕಾಡುಕಲ್ಲಿನಿಂದ ಕಟ್ಟಲ್ಪಟ್ಟಿದೆ. ಪ್ರಯಾಣಿಕರಿಗೆ ಹಾಗೂ ದನಕರುಗಳಿಗೆ ಕುಡಿಯುವ ನೀರಿನ ಆಸರೆಯಾಗಿದೆ.
ನೀರಿನ ವ್ಯವಸ್ಥೆಗಾಗಿ ಅಂದಿನ ೫-೬ ನೇ ರಂಗಾಪುರದ ಶ್ರೀ ಗುರುಪರದೇಶಿ ಮಹಾಸ್ವಾಮಿಗಳು  ಕಟ್ಟಿಸಿದರು. ’ಐನೋರು’ ಕಟ್ಟಿಸಿದ ಬಾವಿಯಾದ್ದದಿಂದ, ಕ್ರಮೇಣ ’ಐನೋರ ಬಾವಿ’ ಎಂಬುದು, ಈಗ ’ಅಯ್ಯನ ಬಾವಿ’ ಆಗಿದೆ ಎಂಬುದು ಐತಿಹ್ಯ. ಅಯ್ಯನ ಬಾವಿಯಲ್ಲಿ ಯಾವಾಗಲೂ (ಸ್ವಲ್ಪ ಮಟ್ಟಿಗಾದರೂ) ನೀರು ಇರುವುದೊಂದು ವಿಶೇಷವಾದರೆ, ಪೂರ್ವ ಪಶ್ಚಿಮಾಭಿಮುಖವಾಗಿ ಬಾವಿಯ ಎದುರಿಗೆ ನಿಂತು, ಕಲ್ಲು ಹೊಡೆದರೆ ಅದು ಆಚೆಗೆ ಹೋಗದೆ ಬಾವಿಯೊಳಗೆ ಬೀಳುವುದು ಮತ್ತೊಂದು ವಿಶೇಷವಾಗಿದೆ. ಅದೇ ರೀತಿ ಬಾವಿಯ ಬದಿಯಲ್ಲಿ ಪೂರ್ವಾಭಿಮುಖವಾಗಿ ನಿಂತು ಕಲ್ಲು ಹೊಡೆದರೆ, ಅದು ಆಚೆಗೆ ಹೋಗುತ್ತದೆ. ಇದು ಈ ಸ್ಥಳದ ಮಹಿಮೆ, ಇದು ಆನಂದ ಮತ್ತು ಅಚ್ಚರಿಯನ್ನು ಉಂಟುಮಾಡುತ್ತದೆ.
ಕೊರಟಗೆರೆ ತಾಲ್ಲೂಕು ಪ್ರವಾಸಿ ತಾಣಗಳು : ಸಿದ್ದರಬೆಟ್ಟ (ಬೂದಗವಿ), ಚನ್ನರಾಯನದುರ್ಗ (ಏಳುಸುತ್ತಿನ ಕೋಟೆ), ಗೊರವನಹಳ್ಳಿ ಶ್ರೀಕ್ಷೇತ್ರ, ತೀತಾ ಜಲಾಶಯ, ಸಿದ್ದರಬೆಟ್ಟ (ಬೂದಗವಿ), ಚನ್ನರಾಯನದುರ್ಗ (ಏಳುಸುತ್ತಿನ ಕೋಟೆ), ಗೊರವನಹಳ್ಳಿ ಶ್ರೀಕ್ಷೇತ್ರ, ತೀತಾ ಜಲಾಶಯ,
ಕೊರಟಗೆರೆ ತಾಲ್ಲೂಕು, ತುಮಕೂರು ಜಿಲ್ಲೆಯ ಚಿಕ್ಕ ತಾಲ್ಲೂಕು ಕೇಂದ್ರವಾಗಿದೆ. ಇದು ಜಿಲ್ಲಾ ಕೇಂದ್ರಕ್ಕೆ ೨೬.೮ ಕಿ.ಮೀ ಗಳಷ್ಟು ದೂರದಲ್ಲಿದೆ. ರಾಜಧಾಇ ಬೆಂಗಳೂರಿನಿಂದ ೮೦ ಕಿ.ಮೀ.ಗಳ ಅಂತರವಿದ್ದು ಸಮುದ್ರಮಟ್ಟದಿಂದ ೨೪೫೦ ಅಡಿಗಳಷ್ಟು ಎತ್ತರದಲ್ಲಿದೆ. ರಾಜಧಾನಿಯಿಂದ ಕೊರಟಗೆರೆ ತಾಲ್ಲೂಕಿನ ಮೂಲಕ ಅಂತರರಾಜ್ಯ ಆಂಧ್ರಪ್ರದೇಶಕ್ಕೆ ಹಾದುಹೋಗುವ ಬಸ್ ಮಾರ್ಗಗಳಿವೆ. ೨೮೮೫ ಅಡಿ ಎತ್ತರವಿರುವ ಕೊರಟಗೆರೆ ಬೆಟ್ಟವು ತೆಂಗಿನ ಚಿಪ್ಪಿನೋಪಾದಿಯಲ್ಲಿರುವುದರಿಂದ ಕರಟಗಿರಿ ಎಂದು ಕರೆಯಲ್ಪಡುತ್ತಿತ್ತು. ಕಾಲಾನಂತರ ಕೊರಟಗೆರೆಯಾಗಿ ಮಾರ್ಪಾಟಾಯಿತು. ಸುವರ್ಣ ಮುಖಿ ನದಿ ದಡದಲ್ಲಿ ಈ ಪಟ್ಟಣವಿದೆ.
ಸಿದ್ದರಬೆಟ್ಟ (ಬೂದಗವಿ):
ದೂರ ಎಷ್ಟು?
ತಾಲ್ಲೂಕು : ಕೊರಟಗೆರೆ
ತಾಲ್ಲೂಕು ಕೇಂದ್ರದಿಂದ: ೧೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೩೫ ಕಿ.ಮೀ

ತುಮಕೂರು ಜಿಲ್ಲೆಯ ಕೊರಟಗೆರೆ ತಾಲ್ಲೂಕಿನ ಚನ್ನರಾಯನದುರ್ಗ ಹೋಬಳಿಯಲ್ಲಿ, ಶ್ರೀ ಶಿವಯೋಗಿ ಸಿದ್ದೇಶ್ವರರ ತಪೋಭೂಮಿಯಾದ ಸಿದ್ದರಬೆಟ್ಟವಿದ್ದು, ಗಿಡಮೂಲಿಕೆಗಳ ಸಂಜೀವಿನಿ ತಾಣ ಎಂದು ಪ್ರಸಿದ್ಧಿ ಪಡೆದಿದೆ.
ಹಿಂದೆ ತ್ರೇತಾಯುಗದಲ್ಲಿ ರಾಮಚಂದ್ರನ ಅಣತಿಯಂತೆ ಹನುಮಂತನು ಕೈಲಾಸ ಪರ್ವತಕ್ಕೆ ಹೋಗಿ ಸಂಜೀವಿನಿಯನ್ನು ತರುತ್ತಿರುವಾಗ, ಮಾರ್ಗಮಧ್ಯದಲ್ಲಿ ಸಂಜೀವಿನಿ ಸ್ವಲ್ಪ ಪ್ರಮಾಣದಲ್ಲಿ, ಈ ಸಿದ್ದೇಶ್ವರ ಪರ್ವತದ ಮೇಲೆ ಬಿದ್ದಿತೆಂಬ ಐತಿಹ್ಯವಿದೆ. ಈಗಲೂ ಈ ಬೆಟ್ಟಗಳಲ್ಲಿ ಔಷಧಿಯುಕ್ತ ಹಲವಾರು ಗಿಡಮೂಲಿಕೆಗಳು ಕಾಣಸಿಗುತ್ತವೆ. ಮತ್ತು ಈ ಗಿಡಮೂಲಿಕೆಗಳ ಬೇರುಗಳಿಂದ ಝರಿಯಾಗಿ ಹರಿಯುವ ನೀರು, ದೇವರ ಮುಂಭಾಗದಲ್ಲಿರುವ ಪುಷ್ಕರಣಿಯಲ್ಲಿ ಶೇಖರಣೆಯಾಗುತ್ತದೆ. ಯಾವುದೇ ಕಾಲದಲ್ಲಿ ನೀರು ಹಿಂಗುವುದಿಲ್ಲ. ಈ ನೀರನ್ನು ಸೇವಿಸಿದರೆ ಭವರೋಗ ನಿವಾರಣೆಯಾಗುತ್ತದೆಂದು ಭಕ್ತಾದಿಗಳಲ್ಲಿ ಅಪಾರ ನಂಬಿಕೆಯಿದೆ.
ಆ ಬೆಟ್ಟದ ಮೇಲೆ ಪುರಾಣ ಪ್ರಸಿದ್ಧ ಕೋಟೆಯಿದ್ದು, ಕುರಂಕೋಟೆ ಪ್ರಾಂತ್ಯವನ್ನು ಆಳುತ್ತಿದ್ದ ಪಾಳೇಯಗಾರನಾದ ಕುರಂಗರಾಯನು ಶತ್ರು ಸೈನ್ಯದ ಆನೆಯೊಂದು ತಪ್ಪಿಸಿಕೊಂಡು ಆ ಬೆಟ್ಟಕ್ಕೆ ಬಂದಾಗ, ಅದರ ಕಾಲಿಗೆ ಕಟ್ಟಿದ್ದ ಸರಪಳಿಯೂ ಬಂಗಾರವರ್ಣವನ್ನು ಪಡೆದಿತ್ತೆಂದು, ಈ ಬೆಟ್ಟದಲ್ಲಿ ಸುವರ್ಣವನ್ನು ತಯಾರಿಸುವ ಯಾವುದೊ ಅಂಶವಿರುವುದು ದಾಖಲಾಗಿದೆ.
ಯತಿಗಳು, ಸಿದ್ದರು, ಋಷಿಗಳೂ ಪ್ರಶಾಂತವಾದ ವಾತಾವರಣದಲ್ಲಿ ತಪಸ್ಸು ಮಾಡಿ ಸಿದ್ಧಿಯನ್ನು ಪಡೆದಿರುತ್ತಾರೆ. ಆ ಸಂದರ್ಭದಲ್ಲಿ ಕಾಕಾಸುರನೆಂಬ ರಾಕ್ಷಸನೂ ತಪಸ್ಸುಗಳಿಗೆ ಭಂಗ ತರುತ್ತಿದ್ದನು. ತಪಸ್ವಿಗಳ ಶಾಪದಿಂದಾಗಿ ಇಂದಿಗೂ ಆ ಸ್ಥಳದಲ್ಲಿ ಕಾಗೆಗಳು ಕಂಡುಬರುವುದಿಲ್ಲ.
ಈ ಬೆಟ್ಟದಲ್ಲಿ ಚಂದ್ರಕಾಂತ ಶಿಲೆಯಿದ್ದು, ರಾತ್ರಿಯೆಲ್ಲ ಚಂದ್ರನ ಕಾಂತಿಯಿಂದ ಬೆಳೆಯುವ ಶಿಲೆ, ಕರಗಿ ನೀರಾಗಿ ಸದಾಕಾಲ ಶ್ರೀಕ್ಷೇತ್ರದ ಸಿದ್ದೇಶ್ವರ ಸ್ವಾಮಿಯವರ ಮುಂದಿರುವ ಕೊಳದಲ್ಲಿ ಸಂಗ್ರಹವಾಗುತ್ತದೆ.
 
ಚನ್ನರಾಯನದುರ್ಗ (ಏಳುಸುತ್ತಿನ ಕೋಟೆ):
ದೂರ ಎಷ್ಟು?
ತಾಲ್ಲೂಕು : ಕೊರಟಗೆರೆ
ತಾಲ್ಲೂಕು ಕೇಂದ್ರದಿಂದ: ೧೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೩೬ ಕಿ.ಮೀ
ಈ ಬೆಟ್ಟದ ಮೇಲಿರುವ ಕೋಟೆಯಿಂದ ಗ್ರಾಮಕ್ಕೆ ಚನ್ನರಾಯನದುರ್ಗವೆಂಬ ಹೆಸರು ಬಂದಿದೆ.

ಬಿಜ್ಜವರಾಯ ಮಧುಗಿರಿಯನ್ನು ಆಳುತ್ತಿದ್ದ ಮಹಾನಾಡು ಪ್ರಭು. ಈ ಪ್ರಭುಗಳ ವಂಶದ ಅರಸ ಇಮ್ಮಡಿ ಚಿಕ್ಕಭೂಪಾಲನು ಅಕಾಲಿಕ ಮರಣ ಹೊಂದಿದ ತನ್ನ ದ್ವಿತೀಯ ಪುತ್ರ ನಾಡ ಚನ್ನಪ್ಪಗೌಡನ ನೆನಪಿಗಾಗಿ, ಕ್ರಿ.ಶ. ೧೬೧೩ ರಲ್ಲಿ ಈ ಕೋಟೆಯನ್ನು ಕಟ್ಟಿಸಿ, ಕೋಟೆಯೊಳಗೆ ಚನ್ನಕೇಶವ ಮೂರ್ತಿಯನ್ನು ಪ್ರತಿಷ್ಠಾಪನೆ ಮಾಡಿಸಿದನು. ಮಹಾನಾಡ ಪ್ರಭು ಕಾಳಚಿಕ್ಕಪ್ಪಗೌಡನಿಗೆ ರಾಮಪ್ಪಗೌಡ ಮತ್ತು ತಿಮ್ಮಪ್ಪಗೌಡರೆಂಬ ಇಬ್ಬರು ಮಕ್ಕಳಿದ್ದರು. ರಾಮಪ್ಪಗೌಡ ಚನ್ನರಾಯನದುರ್ಗದಲ್ಲಿ ಮತ್ತು ತಿಮ್ಮಪ್ಪಗೌಡ ಮಧುಗಿರಿಯಲ್ಲಿ ಆಳುತ್ತಿದ್ದರು. ಕ್ರಿ.ಶ. ೧೬೭೯ ರಲ್ಲಿ ಮೈಸೂರಿನ ಚಿಕ್ಕದೇವರಾಯ ಒಡೆಯರ್ ರವರು ಚನ್ನರಾಯನ ದುರ್ಗ ಮತ್ತು ಮಧುಗಿರಿಯನ್ನು ವಶಪಡಿಸಿಕೊಂದು, ರಾಮಪ್ಪಗೌಡ ಮತ್ತು ತಿಮ್ಮಪ್ಪಗೌಡರನ್ನು ಶ್ರೀ ರಂಗಪಟ್ಟಣದಲ್ಲಿ ಸೆರೆಯಲ್ಲಿಟ್ಟನು. ಕ್ರಿ.ಶ. ೧೭೭೬ ರಲ್ಲಿ ಚನ್ನರಾಯನ ದುರ್ಗವು ಮರಾಠ ಸರ್ದಾರ ಮಾಧವರಾಯನ ಆಳ್ವಿಕೆಗೆ ಒಳಪಟ್ಟಿತ್ತೆಂದು ಅಲ್ಲಿರುವ ಶಾಸನಗಳು  ತಿಳಿಸುತ್ತವೆ.
ಈ ದುರ್ಗದಲ್ಲಿ ಹಲವಾರು ಸುತ್ತಿನ ಕೋಟೆಗಳಿದ್ದು, ಬತೇರಿಗಳನ್ನು ಕಾಣಬಹುದು.
 
ವಿವಿಧ ನೈಸರ್ಗಿಕ ಪ್ರಯೋಗಗಳ ನಂದಿಹಳ್ಳಿ ಒದೇಕಾರ್ ಫಾರಂ
ದೂರ ಎಷ್ಟು?
ತಾಲ್ಲೂಕು : ಕೊರಟಗೆರೆ
ತಾಲ್ಲೂಕು ಕೇಂದ್ರದಿಂದ: ೧೮ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೨೬ ಕಿ.ಮೀ

ತೋವಿನಕೆರೆ ಬಳಿಯ ನಂದಿಹಳ್ಳಿಯ ಓದೇಕಾರ್ ಫಾರಂ ಹಲವು ಹೊಸ ಹೊಸ ಪ್ರಯೋಗಗಳ ಕೇಂದ್ರ ತೆಂಗು, ಅಡಿಕೆ ಮತ್ತು ಔಷಧಿಯುಕ್ತ ಸಸ್ಯಗಳು ಬೆಳೆಯುವ ಈ ಫಾರಂನಲ್ಲಿ, ಕೆ.ಆರ್. ನೀಲಕಂಠಮೂರ್ತಿ ಮತ್ತವರ ಪತ್ನಿ ಅನಿತಾ, ಒಂದಲ್ಲ ಒಂದು ನೂತನ ಪ್ರಯೋಗ ಮಾಡುತ್ತಲೇ ಇರುತ್ತಾರೆ.
ಇದರೊಂದಿಗೆ ಅನಿತಾ ಓದೇಕಾರ್ ಮಹಿಳೆಯರನ್ನು ಸಂಘಟಿಸಿ ಗಿಡಮೂಲಿಕೆಗಳನ್ನು ಬಳಸಿಕೊಂಡು ಔಷಧಿ ತಯಾರಿಸುವ, ತರಬೇತಿ ನೀಡುವ ಮೂಲಕ ಉದ್ಯೋಗಗಳನ್ನು ಸೃಷ್ಠಿಸಿ, ಸ್ವ-ಸಹಾಯದ ನಿಜವಾದ ಅರ್ಥ ತುಂಬುವಲ್ಲಿ ಹಳ್ಳಿಗಳಲ್ಲಿನ ಮಹಿಳೆಯರು ಸ್ವಾವಲಂಬನೆಯತ್ತ ಸಾಗುವುದಕ್ಕೆ ದಾರಿಯಾಗಿರುವರು.
ಈ ದಂಪತಿಗಳು ಗಿಡಮೂಲಿಕೆಗಳಿಂದ ಹರ್ಬಲ್ ಹೇರ್ ಆಯಿಲ್, ಚರ್ಮ ರಕ್ಷಣೆಯ ಲೋಶನ್, ಹಲ್ಲುಪುಡಿ, ನೋವು ನಿವಾರಕ ಬಾಮ್, ಹರ್ಬಲ್ ಶಾಂಪೂನೊಂದಿಗೆ ತಮ್ಮ ತೋಟದಲ್ಲಿ ಬೆಳೆಯುವ ತೆಂಗಿನ ಗಿಡಗಳ ತೆಂಗಿನ ಎಣ್ಣೆಯನ್ನು ಉಪಯೋಗಿಸಿ ಅದಕ್ಕೆ ಪರಿಮಳ ಸೇರಿಸಿ ನೈಸರ್ಗಿಕ ಸಾಬೂನು ತಯಾರು ಮಾಡಿ ಗ್ರಾಹಕರಿಗೆ ಕಡಿಮೆ ಬೆಲೆಯಲ್ಲಿ ವಿತರಿಸುತ್ತಿದ್ದಾರೆ. ಮುಂದೆ ಕಿತ್ತಲೇಸಿಪ್ಪೆ, ನಿಂಬೆಸಿಪ್ಪೆ, ಮಲ್ಲಿಗೆ, ಸಂಪಿಗೆ ಹೀಗೆ ತಮ್ಮಲ್ಲಿ ದೊರೆಯುವುದನ್ನು ಉಪಯೋಗಿಸಿ ಸಾಬೂನು ತಯಾರು ಮಾಡುವ ಯೋಜನೆಯಲ್ಲಿ ತೊಡಗಿದ್ದಾರೆ.
ಸುಮಾರು ೩೦೦ಕ್ಕೂ ಹೆಚ್ಚಿರುವ ಔಷಧಿ ಸಸ್ಯಗಳನ್ನು ಉಪಯೋಗಿಸಿ ವಿವಿಧ ಉತ್ಪನ್ನಗಳನ್ನು ತಯಾರಿಸುತ್ತಾರೆ. ಅದರಲ್ಲಿ ಹುತ್ತದ ಮಣ್ಣಿನ ಸಾಬೂನು ಒಂದು. ಮೈಗೆ ಹಚ್ಚುವ ಔಷಧಿಯುಕ್ತ ಹುತ್ತದ ಸಾಬೂನಿಗೆ ಹಳ್ಳಿಗಳಲ್ಲಿ ಬೇಡಿಕೆ ಹೆಚ್ಚು. ಈ ಸಾಬೂನು ನಿಗದಿತ ಅಂಗಡಿ ಮಳಿಗೆಗಳಲ್ಲಿ ಮಾತ್ರ ಲಭ್ಯ. ಹುತ್ತದ ಒಳಮಣ್ಣು ಸಾಬೂನಿನ ಮುಖ್ಯ ಕಚ್ಚಾ ವಸ್ತು. ಅದನ್ನು ಕಲ್ಲಿನಲ್ಲಿ ಅರೆದು ಜರಡಿ ಮಾಡಿದ ಬಳಿಕ ಬೇವಿನ ಎಲೆ, ಮಜ್ಜಿಗೆ, ನಿಂಬೆರಸ, ಅರಿಶಿನ, ಪರಿಮಳ ಸೇರಿಸಿ ತಯಾರಿಸಿದ ಈ ಸಾಬೂನು ಚರ್ಮಕ್ಕೆ ಉತ್ತಮ.
ಇದರೊಂದಿಗೆ ಲೋಳೆಸರ, ಪಾನಕ, ಡಿಟರ್ಜೆಂಟ್ ಸೋಪು ಬಟ್ಟೆ ಒಗೆಯುವ ಸಾಬೂನು ಪುಡಿ, ನೋವು ನಿವಾರಕ ತೈಲ, ಗಾಯದ ಮುಲಾಮು, ಚರ್ಮರಕ್ಷಣೆ ಲೋಶನ್, ಸೌಂದರ್ಯವರ್ಧಕ ಲೋಶನ್, ಬಾದಾಮಿ ಕ್ರೀಮ್, ಸುಗಂಧ ಚೂರ್ಣ, ಹೀಗೆ ಹಲವು, ಮನೆ ಬಳಕೆ ವಸ್ತುಗಳನ್ನು ಈ ದಂಪತಿಗಳು ತಯಾರಿಸುತ್ತಾರೆ.
 
ಗೊರವನಹಳ್ಳಿ ಶ್ರೀಕ್ಷೇತ್ರ
ದೂರ ಎಷ್ಟು?
ತಾಲ್ಲೂಕು : ಕೊರಟಗೆರೆ
ತಾಲ್ಲೂಕು ಕೇಂದ್ರದಿಂದ: ೧೫ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೨೫ ಕಿ.ಮೀ

ಗೊರವನಹಳ್ಳಿ ಶ್ರೀ ಮಹಾಲಕ್ಷ್ಮಿ ಕ್ಷೇತ್ರ ನಂಬಿದ ಭಕ್ತಾದಿಗಳ ಹರಕೆಗಳನ್ನು ಹರಸುವುದರ ಜತೆಗೆ ಶೈಕ್ಷಣಿಕ ಕ್ಷೇತ್ರದತ್ತಲೂ ದಾಪುಗಾಲು ಹಾಕುತ್ತಿದೆ. ವಿದ್ಯಾರ್ಥಿಗಳಿಗೆ ಟ್ರಸ್ಟ್ ವತಿಯಿಂದ ಉಚಿತ ಪಠ್ಯಪುಸ್ತಕ, ನೋಟ್ ಪುಸ್ತಕ, ಸಮವಸ್ತ್ರಗಳನ್ನು ವಿತರಿಸಲಾಗುತ್ತಿದೆ.
ಪ್ರಸ್ತುತ ದೇವಾಲಯದಲ್ಲಿ ಉಚಿತ ಸಾಮೂಹಿಕ ವಿವಾಹ ನಡೆಯುತ್ತಿದ್ದು, ನೂತನ ವಧೂವರರಿಗೆ ತಾಳಿ ಮತ್ತು ವಸ್ತ್ರವನ್ನು ನೀಡುವ ಪದ್ಧತಿ ರೂಢಿಯಲ್ಲಿದೆ. ಪ್ರತಿನಿತ್ಯ ಶ್ರೀ ಕ್ಷೇತ್ರಕ್ಕೆ ಬರುವ ಭಕ್ತಾದಿಗಳಿಗೆ ನಿತ್ಯದಾಸೋಹ ನಿರಂತರವಾಗಿ ನಡೆಯುತ್ತಿದೆ. ರಾಜ್ಯದ ಪ್ರಮುಖ ಧಾರ್ಮಿಕ ಹಾಗೂ ಪ್ರವಾಸಿ ಕೇಂದ್ರವಾಗಿದೆ.
 
ತೀತಾ ಜಲಾಶಯ:

ಕೊರಟಗೆರೆ ತಾಲ್ಲೂಕು ಗೊರವನಹಳ್ಳಿ ಗ್ರಾಮದ ಶ್ರೀಲಕ್ಷ್ಮಿ ದೇವಸ್ಥಾನದ ಬಲಭಾಗದಲ್ಲಿ, ಒಂದು ಜಲಾಶಯವನ್ನು ಜಯಮಂಗಲಿ ನದಿಗೆ ನಿರ್ಮಿಸಲಾಗಿದೆ. ಇದು ನೋಡಲು ಮನೋಹರವಾಗಿದೆ. ಹಾಗೂ ನೂರಾರು ಎಕರೆ ಜಮೀನಿಗೆ ಇದರಿಂದ ನೀರನ್ನು ಪೂರೈಸಲಾಗುತ್ತಿದೆ.
 
ಉರುವಲು ಆಧಾರಿತ ವಿದ್ಯುತ್ ಘಟಕ : ತೋವಿನಕೆರೆ
ದೂರ ಎಷ್ಟು?
ತಾಲ್ಲೂಕ್ : ಕೊರಟಗೆರೆ
ತಾಲ್ಲೂಕು ಕೇಂದ್ರದಿಂದ : ೧೫ ಕಿ.ಮೀ.
ಜಿಲ್ಲಾ ಕೇಂದ್ರದಿಂದ : ೩೫ ಕಿ.ಮೀ.

ದಕ್ಷಿಣ ಭಾರತದಲ್ಲಿಯೇ ಮೊದಲ ಬಾರಿಗೆ ಕೊರಟಗೆರೆ ತಾಲ್ಲೂಕಿನ ತೋವಿನಕೆರೆ ಪಕ್ಕದ ಕಬ್ಬಿಗೆರೆ ಗ್ರಾಮದಲ್ಲಿ, ಕಟ್ಟಿಗೆ ಬಳಸಿ ವಿದ್ಯುತ್ ಉತ್ಪಾದಿಸುವ ಉತ್ಪಾದನಾ ಘಟಕವನ್ನು ಸ್ಥಾಪಿಸಲಾಗಿದೆ. ಹಿಂದುಳಿದ ಪ್ರದೇಶಗಳ ಅಭಿವೃದ್ಧಿಗಾಗಿ ಸರ್ಕಾರ ಕಳೆದ ೫ ವರ್ಷದ ಹಿಂದೆ ಯೋಜನೆಯನ್ನು ರೂಪಿಸಿ ಕಬ್ಬಿಗೆರೆ ಗ್ರಾಮವನ್ನು ಆಯ್ಕೆ ಮಾಡಿಕೊಂಡು ಇಲ್ಲಿನ ಬಡ ಕೃಷಿ ಕಾರ್ಮಿಕರ ಬಾಳು ಹಸನಾಗಿಸಲು ಕೃಷಿ ಚಟುವಟಿಕೆ ಅಭಿವೃದ್ಧಿಗಾಗಿ ಉರುವಲು ವಿದ್ಯುತ್ ಉತ್ಪಾದನಾ ಘಟಕವನ್ನು  ಪ್ರಾರಂಭಿಸಲಾಗಿದೆ. ಅದೇ ಗ್ರಾಮದಲ್ಲಿ ಬಯೋಮಾಸ್ ಗ್ಯಾಸ್, ಪೈರ‍್ ಪವರ‍್ ಪ್ಲಾಂಟ್, ಒಂದು ಗಂಟೆಗೆ ೨೦೦ ಕೆ.ವಿ.ಯ ಒಂದು ಘಟಕ ೧೦೦ ಕೆ.ವಿ.ಯ ೩ ಘಟಕಗಳಿಂದ ಒಟ್ಟು ೫೦೦ ಕೆ.ವಿ. ವಿದ್ಯುತ್ ಉತ್ಪಾದಿಸುವ ಸಾಮರ್ಥ್ಯ ಹೊಂದಿದೆ. ಇದರಿಂದ ಸುತ್ತಮುತ್ತಲ ೫ ಗ್ರಾಮಗಳಿಗೆ ವಿದ್ಯುತ್ ಸರಬರಾಜು ಮಾಡಲಾಗುತ್ತಿದೆ.
ತುರುವೇಕೆರೆ ತಾಲ್ಲೂಕು ಪ್ರವಾಸಿ ತಾಣಗಳು : ಬೇಟೆರಾಯಸ್ವಾಮಿ ದೇವಾಲಯ, ಮಲ್ಲಾಘಟ್ಟ, ಅಮ್ಮಸಂದ್ರ, ಸಂಪಿಗೆ
ತುರುವೇಕೆರೆ ತಾಲ್ಲೂಕಿನ ಇತಿಹಾಸ
ಕ್ರಿ.ಶ. ೧೩ನೇ ಶತಮಾನದಲ್ಲಿ ಸೋಮನಾಥಪುರದ ದೇಗುಲ ನಿರ್ಮಾತೃವೆನಿಸಿದ ಸೋಮಣ್ಣ ದಣ್ಣಾಯಕ ನೆಂಬುವನು ತನ್ನ ದೊರೆ ಮೂರನೇ ನರಸಿಂಹನ ಹೆಸರಿನಲ್ಲಿ ನಿರ್ಮಿಸಲಾದ ಸರ್ವ‌ಜ್ಞ ಶ್ರೀವಿಜಯನರಸಿಂಹಪುರ ವೆಂಬ ಅಗ್ರಹಾರವೇ ಇಂದಿನ ತುರುವೇಕೆರೆ ೧೬ನೇ ಶತಮಾನದಲ್ಲಿ ಹಾಗಲ್ವಾಡಿ ಪಾಳೆಗಾರರ ಆಳ್ವಿಕೆಗೆ ಒಳಪಟ್ಟಿತ್ತು, ಕ್ರಿ.ಶ.೧೬೭೬ ರಲ್ಲಿ ಮೈಸೂರಿನ ಚಿಕ್ಕದೇವರಾಜ ಒಡೆಯರ ಆಡಳಿತಕ್ಕೆ ಒಳಪಟ್ಟಿತು. ಹೊಯ್ಸಳಶೈಲಿಯ ದೇವಾಲಯಗಳು, ತಾಳಕೆರೆ ಸುಬ್ರಹ್ಮಣ್ಯಂ, ಬಾಣಸಂದ್ರ ಹುಚ್ಚೇಗೌಡರಂತಹ ರಾಜಕೀಯ ಮುತ್ಸದ್ದಿಗಳು ಕಣತೂರು ಹಿರಣ್ಣಯ್ಯ ಹಾಗೂ ಅವರ ಪುತ್ರ ಮಾ|| ಹಿರಣಯ್ಯ ನವರಂತಹ ಕಲಾ ತಪಸ್ವಿಗಳೂ, ವಿ.ಎಂ.ಶ್ರೀಯವರಂತಹ ಮೇರು ಕವಿಗಳು, ಸಿಮೆಂಟ್ ಡೈಮೆಂಡ್ ಎಂದು ಹೆಸರು ಪಡೆದ ಅಮ್ಮಸಂದ್ರದ ’ಮೈಸೆಂಕೋ’ ಕಾರ್ಖಾನೆ ಜಗದ್ವಿಖ್ಯಾತಿಯ ಬೇಲೂರು – ಹಳೇಬೀಡು ದೇವಾಲಯಗಳೀಗೆ ಶಿಲೆಯೊದಗಿಸಿದ ಕಲ್ಲಿನ ಗಣಿ ಕಡೆಹಳ್ಳಿಗುಡ್ಡ,ಹಾಗೂ ಜಾನಪದ ಪ್ರಕಾರಗಳ ವಿಶ್ವವಿಖ್ಯಾತ ಕಲಾವಿದರ ನೆಲೆ ತುರುವೇಕೆರೆ.
೨೦೦೧ ರ ಜನಸಂಖ್ಯೆಯ ಪ್ರಕಾರ ೧,೬೪,೦೦೦ ಜನಸಂಖ್ಯೆ ಹೊಂದಿದೆ. ತುರುವೇ ಎಂಬ ಆಕಳುಗಳ ಹಾಲು ಹೆಚ್ಚಿಸುವ ಸೊಪ್ಪು ವಿಶೇಷವಾಗಿ ಇಲ್ಲಿಯ ಕೆರೆಯಲ್ಲಿ ಬೆಳೆಯುತ್ತಿದ್ದುದರಿಂದ ತುರುವೇಕೆರೆ ಎಂಬ ಹೆಸರು ಪಡೆಯಿತೆಂಬುದು ಐತಿಹ್ಯ.
ಬೇಟೆರಾಯಸ್ವಾಮಿ ದೇವಾಲಯ:
ದೂರ ಎಷ್ಟು?
ತಾಲ್ಲೂಕು : ತುರುವೇಕೆರೆ
ತಾಲ್ಲೂಕು ಕೇಂದ್ರದಿಂದ: ೦ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೩ ಕಿ.ಮೀ

ತಾಲ್ಲೂಕು ಕೇಂದ್ರವಾದ: ಮಾರ್ಕಾಂಡೇಯ ಚರಿತೆ” ಕೃತಿಯ ಕರ್ತೃ ಬೇಟೆರಾಯನ ಆರಾಧ್ಯದೈವ “ಬೇಟೆರಾಯಸ್ವಾಮಿ” ದೇಗುಲ ಪಟ್ಟಣದ ಹೃದಯಭಾಗದಲ್ಲಿದೆ. ಮೃಖಂಡ ಹಾಗೂ ಚಂದ್ರಚೂಡರೆಂಬ ಮುನಿಗಳ ತಪೋಭಂಗ ಮಾಡುತ್ತಿದ್ದ ರಾಕ್ಷಸರ ದಮನಕ್ಕೆ ಮಹಾವಿಷ್ಣು ಮೃಗ ರೂಪದಲ್ಲಿ ಬಂದು ಬೇಟೆಯಾಡಿ ಕೊಂದದ್ದರಿಂದ ’ಬೇಟೆರಾಯ’ ಎಂಬ ಹೆಸರು ಬಂದಿದೆ. ವಿಶಾಲವಾದ ದೇವಾಲಯವಾಗಿದ್ದು, ’ವೈಭೋಗದ ಬೇಟೆರಾಯ’ ಎಂಬ ಖ್ಯಾತಿ ಪಡೆದಿದೆ.
 
ಮಲ್ಲಾಘಟ್ಟ
ದೂರ ಎಷ್ಟು?
ತಾಲ್ಲೂಕು : ತುರುವೇಕೆರೆ
ತಾಲ್ಲೂಕು ಕೇಂದ್ರದಿಂದ: ೪ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೭೨ ಕಿ.ಮೀ

ತಾಲ್ಲೂಕಿನ ದೊಡ್ಡ ಕೆರೆ ಇಲ್ಲಿದೆ. ಆಳವಾದ ಹಾಗೂ ವಿಶಾಲವಾದ ಸಹಸ್ರಾರು ಎಕರೆಗಳಿಗೆ ನೀರುಣಿಸುವ ಹಾಗೂ ತುರುವೇಕೆರೆ ಪಟ್ಟಣದ ಜನತೆಯ ದಾಹ ಇಂಗಿಸುವ, ಕುಡಿಯುವ ನೀರು ಯೋಜನೆಯ ಹಿರಿಮೆ ಇದಕ್ಕಿದೆ. ಮೀನುಗಾರಿಕೆ ಹಾಗೂ ದೋಣಿ ವಿಹಾರಕ್ಕೆ ಹೆಸರಾದ ಈ ಕೆರೆಯ ಏರಿಯ ಮೇಲೆ ಓಡಾಡುವುದೇ ಒಂದು ವಿಸ್ಮಯ. ಪಶ್ಚಿಮಕ್ಕೆ ನೋಡಿದರೆ ಭೂಮಿಯೇ ಕಾಣದಷ್ಟು ಅಗಾಧ ಜಲರಾಶಿ, ಪೂರ್ವಕ್ಕೆ ಕಣ್ಣು ಹರಿಯುವಷ್ಟು ದೂರವು ತೆಂಗಿನ ತೋಟಗಳು ಹಾಗೂ ಹಸಿರಿನಿಂದ ಕಂಗೊಳಿಸುವ ಗದ್ದೆ ಬಯಲು. ಗ್ರಾಮ ದೇವತೆಗಳ ಶುದ್ಧಿ/ಜಲಧಿ/ಪುಣ್ಯಸ್ನಾನವನ್ನು ಈ ಕೆರೆಯಲ್ಲಿಯೇ ಮಾಡಿಸುತ್ತಾರೆ. ಕೆರೆಯ ಬಲಭಾಗದಲ್ಲಿ ಸುಮಾರು ೧೭-೧೮ನೇ ಶತಮಾನದಲ್ಲಿ ನಿರ್ಮಾಣಗೊಂಡಿರಬಹುದಾದ ಗಂಗಾಧರೇಶ್ವರ ದೇವಾಲಯವು ಇತ್ತೀಚೆಗೆ ಕೆರೆಯ ಎಡಭಾಗದಲ್ಲಿಯೂ ಒಂದು ಶಿವ ದೇವಾಲಯ ನಿರ್ಮಿಸಿದ್ದಾರೆ. ಚಲನ ಚಿತ್ರಗಳ ಚಿತ್ರೀಕರಣ ಇಲ್ಲಿ ನಡೆಯುತ್ತಿರುತ್ತದೆ. ಕೆರೆಯ ನೀರಿನ ಮಟ್ಟದ ಏರಿಳಿಗಳಿಗನುಸಾರವಾಗಿ ನೀರು ಹೊರಹೋಗಲು ನಿರ್ಮಿಸಿರುವ ತೂಬು ಹಂತ ಹಂತವಾಗಿದ್ದು, ಆ ಕಾಲದ ಜನರ ತಾಂತ್ರಿಕತೆಗೆ ನಿದರ್ಶನವಾಗಿದೆ. ತುರುವೇಕೆರೆ ಪಟ್ಟಣಕ್ಕೆ ಕುಡಿಯುವ ನೀರೊದಗಿಸುವ ಪಂಪ್ ಹೌಸ್ ಸಹ ಇಲ್ಲಿದೆ.
 
ಅಮ್ಮಸಂದ್ರ:
ದೂರ ಎಷ್ಟು?
ತಾಲ್ಲೂಕು : ತುರುವೇಕೆರೆ
ತಾಲ್ಲೂಕು ಕೇಂದ್ರದಿಂದ: ೧೨ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೬೦ ಕಿ.ಮೀ

ಸುಣ್ಣಕಲ್ಲು ವಿಶೇಷವಾಗಿ ದೊರೆಯುವ ಕೊಂಡ್ಲಿ ಸುತ್ತಮುತ್ತಣ ಪ್ರದೇಶದಿಂದ ಅದಿರನ್ನು ತಂದು ಸೀಮೆಂಟನ್ನಾಗಿಸಿ, ಡೈಮಂಡ್ ಪ್ಯಾಕ್ಟರಿ ಎಂಬ ಖ್ಯಾತಿ ಪಡೆದ ಉದ್ದಿಮೆ ತುರುವೇಕೆರೆ ತಾಲ್ಲೂಕಿನ ದೊಡ್ಡ ಕೈಗಾರಿಕೆ. ೧೯೬೦ ರಲ್ಲಿ ಸ್ಥಾಪನೆಗೊಂಡ ಈ ಕಾರ್ಖಾನೆ “ಬಿರ್ಲಾಗ್ರೂಪ್ಸ್” ಗೆ ಒಳಪಟ್ಟದ್ದಾಗಿದ್ದು, ಕೈಗಾರಿಕಾ ಪ್ರದೇಶದಲ್ಲಿ “ಅಮ್ಮಸಂದ್ರ” ವೆಂಬ ಸಕಲ ಸೌಕರ್ಯಗಳನ್ನೊಳಗೊಂಡ ಒಂದು ಗ್ರಾಮವನ್ನೇ ನಿರ್ಮಿಸಲಾಗಿದೆ. ಸಾವಿರಾರು ಜನರಿಗೆ ಉದ್ಯೋಗ ನೀಡಿದ ಖ್ಯಾತಿಯು ಈ ಕೈಗಾರಿಕೆ ಈಗ ಕಬ್ಬಿಣದ ಅದಿರನ್ನು ಸಂಸ್ಕರಿಸುವ ಘಟಕವನ್ನು ಹೊಂದಿದ್ದು, ಬಿರ್ಲಾ ಒಡೆತನದಿಂದ ಈಗ ಬೇರ್ಪಟ್ಟಿದೆ. ಈ ಕಾರ್ಖಾನೆಯ ಮಾಲೀಕರು ಬಿರ್ಲಾರವರಾಗಿದ್ದು, ಇದೀಗ ಜರ್ಮನಿಯ ಹೆಡನ್ ಬರ್ಗ್ ಎಂಬುದವರ ಒಡೆತನಕ್ಕೆ ಒಳಪಟ್ಟಿದೆ. ಪ್ರತಿನಿತ್ಯ೧೫೦೦ ಟನ್ ಸಿಮೆಂಟ್ ಉತ್ಪಾದಿಸುತ್ತಿದ್ದ ಕಾರ್ಖಾನೆ ಈಗ ೨೫೦೦ ಟನ್ ಉತ್ಪಾದನಾ ಸಾಮರ್ಥ್ಯ ಹೊಂದಿದೆ. ಪ್ರಾರಂಭದಲ್ಲಿ ೩೦೦೦ ಕಾರ್ಮಿಕರನ್ನು ಹೊಂದಿದ್ದ ಕಾರ್ಖಾನೆ ಈಗ ೦೦ ಜನ ಕಾರ್ಮಿಕರನ್ನು ಹೊಂದಿದೆ. ಕಾರ್ಖಾನೆ ಮತ್ತು ಗಣಿ ಪ್ರದೇಶ ಒಳಗೊಂಡಂತೆ ೧೫೦೦ ಎಕರೆ ಗಳಷ್ಟು ಪ್ರದೇಶದಲ್ಲಿ ಇದರ ಕಾರ್ಯ ನಡೆಯುತ್ತಿದೆ.
ಅಮ್ಮಸಂದ್ರ ಕಾರ್ಖಾನೆಗೆ ಗಣಿಯಿಂದ ಸುಣ್ಣಕಲ್ಲು ಸಾಗಿಸಲು ಸುಮಾರು ೩೦ ಕಿ.ಮೀ ಗಳ ಟ್ರಾಲಿಮಾರ್ಗವಿದೆ. ಅಮ್ಮಸಂದ್ರ ರೈಲ್ವೇನಿಲ್ದಾಣದಿಂದ ಬಾಣಸಂದ್ರ ರೈಲ್ವೇನಿಲ್ದಾಣದವರೆಗೆ ರೈಲ್ವೆಮಾರ್ಗ ೯೦ ನೇರವಾಗಿಯೇ ಇರುವುದು ವಿಶೇಷ ರಾತ್ರಿಯವೇಳೆ ಒಂದು ನಿಲ್ದಾಣದಲ್ಲಿ ನಿಂತರೈಲಿನ ದೀಪ ಇನ್ನೊಂದು ನಿಲ್ದಾಣದಲ್ಲಿ ಗೋಚರಿಸುತ್ತದೆ.
 
ಸಂಪಿಗೆ:
ದೂರ ಎಷ್ಟು?
ತಾಲ್ಲೂಕು : ತುರುವೇಕೆರೆ
ತಾಲ್ಲೂಕು ಕೇಂದ್ರದಿಂದ: ೨೭ ಕಿ.ಮೀ
ಜಿಲ್ಲಾ ಕೇಂದ್ರದಿಂದ: ೪೭ ಕಿ.ಮೀ

ಸಂಪಿಗೆಯು ಐತಿಹಾಸಿಕವಾಗಿ ಮಹತ್ವಹೊಂದಿರುವ ಸ್ಥಳವಾಗಿದ್ದು, ಇದನ್ನು ಹಿಂದೆ ಚಂಪಕಾಪುರಿ ಪಟ್ಟಣವೆಂದು ಕರೆಯುತ್ತಿದ್ದರು, ಇಲ್ಲಿಯ ಶ್ರೀನಿವಾಸ ದೇವಾಲಯ ಪ್ರಸಿದ್ದವಾದುದು. ತಿರುಮಲದ ಶ್ರೀನಿವಾಸನಿಗೆ ನಡೆಯುವಂತಹ ಎಲ್ಲ ಕೈಂಕರ್ಯಗಳು ಈ ಸ್ವಾಮಿಗೆ ನಡೆಯುತ್ತಿದ್ದು, ಎರಡನೇ ತಿರುಪತಿ ಎನಿಸಿದೆ. ಶ್ರೀನಿವಾಸ ಹಾಗೂ ಅಮ್ಮನವರ ಸುಂದರ ವಿಗ್ರಹಗಳ ದೇವಸ್ಥಾನವು ಇದೆ, ಸಂಪಿಗೆಗೆ ಖ್ಯಾತಿ ದೊರೆತಿರುವುದು ಸುಧನ್ವನ ರಾಜಧಾನಿ ಎನಿಸಿದ್ದ ಚಂಪಕಾಪುರಿ ಎಂಬ ನಾಮದಿಂದ, ಹೆಚ್ಚಾಗಿ ಬೆಳೆಯುವ ಅಡಿಕೆ ಬೆಳೆಯಿಂದ. ಅಲ್ಲದೆ ಕನ್ನಡದ ಕಣ್ವ, ಆಚಾರ್ಯ ಬಿ.ಎಂ.ಶ್ರೀ ರವರ ಜನನದಿಂದ. ಬಿ.ಎಂ.ಶ್ರೀಯವರ ತಾಯಿಯ ತವರು ಮನೆ ಈ ಸಂಪಿಗೆ ಗ್ರಾಮ. ಶ್ರೀನಿವಾಸ ದೇಗುಲದ ಪಕ್ಕದಲ್ಲಿಯೇ ಬಿ.ಎಂ.ಶ್ರೀ ಯವರ ಹುಟ್ಟಿದ ಮನೆಯಿದ್ದು, ಪ್ರಸ್ತುತ ಆ ಜಾಗದಲ್ಲಿ ಭವ್ಯವಾದ ಬಿ.ಎಂ.ಶ್ರೀ ಸ್ಮಾರಕ ಭವನ ನಿರ್ಮಿಸಲಾಗುತ್ತಿದ್ದು, ಉದ್ಘಾಟನೆಗೊಳ್ಳುವ ಹಂತದಲ್ಲಿದೆ.

